
Sasanach Bocht Caillte Cois Fharraige!

Mianach salainn in Aontroim
gnóthach 24 uair sa lá
Anton Mac Cába

TÁ an t-aon mhianach salainn in
Éirinn anois gnóthach 24 uair sa
lá, 4,000 tonna salainn in
aghaidh an lae ag teacht as. Tá
an mianach ag Cill Ruaidh, soir
ó Charraig Fhearghais i gCo
Aontrama.

Dúirt Peter Sherratt, urlabhraí
thar ceann an mhianaigh, go
raibh seo ar an tríú geimhreadh
crua as deis a chéile. “Is léir gur

fhoghlaim comhairlí áitiúla an
ceacht,” ar seisean. “Tá siad breá
réidh, tá stoc maith acu.”

Ag tús na bliana, thug Seirb-
hís Pleanála an Tuaiscirt cead
don mhianach síneadh 479
heicteár a chur leis na
hoibreacha. Beidh an síneadh
ag dul ó thuaidh i dtreo Bhaile
Cora. Fágfaidh sin go mbeidh na
mianadóirí ag tochailt salainn
go cionn 30 bliain. Osclaíodh
mianach Chill Rua in 1964. Tá

líonra tollán níos mó ná 30 míle
ar fad ann, cuid acu thíos faoin
bhfarraige. Tá an ché féin ag an
mhianach, as a gcuirtear salainn
chun na Breataine. Níl ach dhá
mhianach salainn thall.

Is leis an Irish Salt Mine
Exploration Company an
mianach. De réir na gcuntas is
déanaí, rinne an comhlacht
brabach £3,037,212 (€3,620,554)
sa bhliain go dtí an 30 Samhain
2009.

An t-aisteoir Sasanach Stephen Fry caillte Cois Fharraige i 'sráidbhaile' Rós na Rún le linn na seachtaine, áit ar bhuail an fear bocht
le dhá rógaire áitiúla! Chaith Páidí Ó Lionáird an lá ar fad leis an Uasal Fry agus tá an scéal ar fad le léamh go heisiach ar l. 16.

www.gaelsceal.ie

‘Gearr 99%
ar bhónais
AIB’: Fine
Gael
Treasa Bhreathnach 

BA cheart cáin de 99% a ghear-
radh ar na bónais €40 milliún a
bhfuil foireann AIB ina dteide-
al i mbliana, dar le Fine Gael.  

Rinne AIB an cinneadh gur
cheart dóibh na bónais a íoc le
2,400 dá bhfoireann tar éis gur
thug roinnt acu AIB chuig na
cúirte i mí na Samhna seo caite
de bharr bónas nár  íocadh leo.
Bhuaigh siad an cás cúirte
agus íocadh cúiteamh de
€161,000 leo.

Deir príomhfheidhmean-
nach AIB David Hodgkinson le
foireann AIB nach mbeidh a
leithéid ag tarlú sa todhchaí
ach go gcaithfidh siad a ndual-
gais dhlíthiúla a chomhlíon-
adh leis na híocaíochtaí seo
mar gheall go bhfuil siad luaite

i gconarthaí a síníodh in 2008. 
Aontaíonn an rialtas agus

deir siad nach féidir leo stop a
chur leis na bónais.  

Tá Fine Gael ag iarraidh ar
an rialtas reachtaíocht éige-
andála a thabhairt isteach
inniu chun an reachtaíocht
chánach a chur tríd an Dáil.
Deir leascheannaire an pháirtí,
James Reilly, go bhfuil sé ‘ain-
spianta’ go mbeadh a leithéid
de bhainc atá tar éis tarrtháil a
fháil i dteideal na mbónas seo.  

Dúirt sé leis an rialtas,
“Stopaigí ag úsáid reacht na
tíre chun iad a chosaint.” 

Molann Fine Gael gur cheart
treoir a thógáil uaidh tíortha
mar na Stáit Aontaithe, an
Bhreatain agus an Fhrainc
chun dul i ngleic le saint na
‘cait ramhra’ chorparáideacha.  

• Téigh chuig
leathanach a 2 chun
tuilleadh a léamh ón
Seanadóir de chuid
Fhine Gael Fidelma
Healy Eames faoi
pholasaithe Fhine
Gael. 
• Fionán Óg Ó
Muircheartaigh ar
dheacrachtaí reatha
Fhine Gael, lth 15. Dr James Reilly, TD

“Ba cheart athbhreithniú a
dhéanamh ar an Dréacht-Straitéis”:
An Seanadóir Fidelma Healy Eames

Treasa Bhreathnach

Creideann an
Seanadóir Healy
Eames, urlabhraí
oideachais Fhine
Gael sa Seanad, gur

cheart athbhreithniú a
dhéanamh ar Dhréacht-
Straitéis 20 Bliain na Gaeilge -
ar ghlac gach páirtí léi an
tseachtain seo caite - mura
bhfuil dhá ábhar éagsúla luaite
maidir leis an nGaeilge ag leib-
héal na hArdteiste. 

“Is botún a bheadh anseo, is
flogging a dead horse atá i gceist
ag iarraidh go dtaitneoidh an
Ghaeilge le daoine má tá sé
éigeantach.  Tá orainn a lán
rudaí a dhéanamh go difriúil.
Ba cheart go mbeadh dhá ábhar
i gceist sa chaoi is gur féidir le
daoine í a fhoghlaim ar a leib-
héal féin. Aontaím gur cheart
go mbeadh níos mó béime ar
an nGaeilge labhartha ach
céard atá siad chun labhairt faoi
mura labhraíonn siad ar ár n-
oidhreacht, litríocht agus
filíocht.  Tá fianaise ann go
bhfoghlaimíonn daoine tean-
gacha tríd ábhair éagsúla agus
is cuid de sin an fhilíocht agus
an litríocht.” 

Is iar-mhúinteoir bunscoile

agus léachtóir ollscoile í Healy
Eames agus is stiúrthóir í ar a
comhlacht féin, FHE Education
& Training Providers a
fhostaíonn seisear múinteoirí.
Roghnaíodh í féin agus Brian
Walsh mar iarrthóirí Fhine Gael
san olltoghchán i ndáilcheantar
na Gaillimhe Thiar.  Síleann sí
gur cheart go mbeadh taithí ag
Airí ar an aireacht a thugtar
dóibh.  Má tharlaíonn sé go
bhfuil Fine Gael sa chéad rialtas
eile, agus ise leo, deir sí, “Ní
bheinnse sásta dá dtabharfaí an
Aireacht Dlí agus Cirt dom, mar
is in oideachas agus fion-
traíocht atá mo chúlra. Má tá tú

sa bpolaitíocht ar feadh tamaill
fhada foghlaimíonn tú rudaí,
ach b’fhearr dá mbeadh taithí
ag Airí ar a n-aireacht i dtús
báire.”  

Is seanadóir í Fidelma Healy
Eames ó bhí 2007 ann agus cé
go bhfuil sé i gceist ag Fine Gael
fáil réidh leis an Seanad má
thoghfar iad mar an chéad rial-
tas eile, síleann sí go bhfuil an
Seanad iontach tábhachtach.
“D’fhoghlaim mé a lán sa
Seanad ó thaobh ceisteanna a
chur ar Airí agus díospóireacht
láidir a dhéanamh. Má
faightear réidh leis an Seanad,
tá sé i gceist ag Fine Gael

cumhachtaí breise a thabhairt
do choistí Oireachtais, rud a
bheadh riachtanach.” 

Cuireadh ceist uirthi ar aon-
taigh sí leis an iar-Sheanadóir
Piaras Ó Dochartaigh a dúirt
nach raibh sa Seanad ach cur i
gcéill.  “I mo chás féin bhí sé i
m’aigne ón chéad lá gur mhaith

liom a bheith sa Dáil, ba é sin
m’aidhm agus níl sé sin
athraithe.  Is é an dara teach é
an Seanad d’athbhreithniú ar
bhillí agus dá mbeadh sé sin ag
na bainc ní bheadh an tír mar
atá sí anois.”  

Tá sé aitheanta le fada an lá
go bhfuil Fine Gael go mór i
bhfabhar an Aontais Eorpaigh –
is mó Feisirí Eorpacha atá  acu
ná aon pháirtí eile. Tá siad go
mór i bhfabhar Chonradh
Liospóin agus dúirt an cean-
naire, Enda Kenny, in 2006,
‘The truth is, Ireland is not neu-
tral, we are merely unaligned’.
Mar sin, cad é atá i ndán dúinn
mar chuid de mhórchumhacht
na hEorpa?  

Síleann an Seanadóir Healy

Eames gur “plean uafásach atá
sa Phlean Téarnaimh agus ba
cheart idirbheartaíocht a
dhéanamh air arís, cinnte. Tá
Fine Gael i bhfabhar na hEorpa
cinnte, ach ní ar costas mór
d’Éirinn.  Ní aontaím go bhfuil
ár bhflaitheas caillte againn, níl
ach cuid de caillte againn.”

Tá cinneadh fós le déanamh
ag Fine Gael an mbeidh an tríú
hiarrthóir dá gcuid á rith i
ndáilcheantar na Gaillimhe
Thiar san olltoghchán.  Níor
roghnaíodh Cathaoirleach an
Pháirtí, Pádraic McCormack,
agus chuir sé an milleán ar an
aimsir. Deir an Seanadóir Healy
Eames, “Bhuel, gan dabht bhí
an aimsir go dona ach chaill mé
féin vótaí freisin dá bharr.  Bhí
daoine ó Órán Mór, an
Cheathrú Rua agus an Clochán
nach raibh in ann teacht
isteach.  Níl na baill óg, agus bhí
eagla orthu go dtiteadh siad
agus chomh maith leis sin bhí
sochraid i mo chumann féin
agus ní raibh siadsan in ann
teacht.”  

An síleann an Seanadóir
Healy Eames gur straitéis
mhaith atá ann beirt, nó
b’fhéidir triúr, iomaitheoirí a
rith san olltoghchán agus an
baol ann go ndéanfaí scoilt ar a
vóta?  

“Ceapaim gur straitéis an-
mhaith é cúpla iarrthóir a rith
mar má smaoiníonn tú air is í
an chathair leath den
dáilcheantar agus tá m’oifig
féin lonnaithe ann agus tá Brian
ann chomh maith.  Táim i mo
chónaí in Órán Mór mar sin má
smaoiníonn tú air, b’fhéidir go
mbeadh toghcheantar Órán
Mór agamsa agus píosa an-
mhór den chathair chomh
maith. B’fhéidir go mbeadh an
chathair ag Brian.  Tá nasc an-
mhór agamsa le háiteanna i
gConamara Thuaidh agus
freisin i gConamara Theas mar
sin má bhíonn an bheirt againn
ann déanfaidh muid leath an
toghcheantair a thógáil agus
má tá triúr againn ann déanfar
trí chuid de.”  

Cuireadh ceist uirthi ar aontaigh sí leis an iar-
Sheanadóir Piaras Ó Dochartaigh a dúirt nach
raibh sa Seanad ach cur i gcéill.  “I mo chás féin bhí
sé i m’aigne ón chéad lá gur mhaith liom a bheith
sa Dáil, ba é sin m’aidhm agus níl sé sin athraithe.
Is é an dara teach é an Seanad d’athbhreithniú ar
bhillí agus dá mbeadh sé sin ag na bainc ní bheadh
an tír mar atá sí anois.”  

Seanadóir Fhine Gael Fidelma Healy Eames 
(PIC. MARK STEDMAN/PHOTOCALL IRELAND)

Comóradh ar 30 bliain ó tháinig mná isteach san Arm
Meadhbh Ní Eadhra

TIONÓLADH fáilte agus tais-
peántas ag Dún Mhic Aoidh i
mBaile Átha Cliath inné ina
raibh saighdiúirí, mairnéalaigh
agus aerchriú mná chomh
maith le raon de threalamh
agus míreanna cuimhneacháin
de chuid Arm na hÉireann. I
láthair ag an ócáid bhí comhal-
taí agus iarchomhaltaí de

chuid an Airm, cuid acu tagtha
thar sáile don lá. 

“Tá obair mhór déanta ag
mná in Óglaigh na hÉireann le
30 bliain anuas, rinne siad
sárfhónamh taobh lena
gcomhghleacaithe fir.  Tá feal-
súnacht an chomhionannais
go daingean i ngach gné de
chultúr an ionaid oibre laistigh
den eagraíocht, agus sin
bunaithe ar chomhómós agus

aithint ghairmiúil  atá mar
bhunsraith d’Óglaigh atá
comhleanúnach comhsheas-
ta,” a dúirt Ceannfort Arm na
hÉireann, an Leifteanant Gin-
earálta Seán McCann.

Nuair a chuaigh mná ar dtús
isteach san Arm in 1980 ba é an
polasaí a bhí ann gur i róil
neamhchomhraic a bheidís.
Cuireadh deireadh leis an bpo-
lasaí sin in 1992, agus

ceadaíodh lánpháirtíocht ban i
ngach gníomhaíocht de chuid
Arm na hÉireann.  Chuaigh
mná isteach san Aerchór den
chéad uair in 1990 agus sa
tSeirbhís Chabhlaigh in 1995.
Níl aon srian anois leis na cea-
pacháin ar féidir le mná in Arm
na hÉireann cur isteach orthu.
Tá Oifigigh Diúscartha Bua-
maí, Naoscairí, Captaein
Loinge, Píolótaí, Meicneoirí

Feithiclí Troma agus Saineo-
laithe Airm agus liosta eile le
háireamh ar mná iad ag obair
san eagraíocht. Tá fostaíocht
agus deiseanna gairme
bunaithe ar fhiúchas agus ní ar
inscne. Tá an céatadán ban atá
ag fónamh san Arm ag ardú
seasta. Le 9 mbliana tá an
céatadán ban ardaithe ó
bheagán os cionn 4% go bea-
gnach 6%. 

An bhfuil Cáin
Ghnóthachan
Caipitiúil dlite ortsa?

SPRIOCLÁ CGC

www.revenue.ie

Má dhíol tú sócmhainn idir 1 Eanáir agus 30 Samhain i mbliana, nó
má fuair tú íocaíochtaí caipitiúla ó shócmhainní den sórt sin, ní mór
duit aon Cháin Ghnóthachan Caipitiúil atá dlite a íoc* faoi 

15 Nollaig na bliana seo.
Baineann sé seo le gach cáiníocóir, lena n-áirítear oibrithe ÍMAT agus
lucht féinfhostaithe.

Mura bhfuil tú cinnte cé acu atá an cháin dlite ort nó nach bhfuil,
b’fhiú duit dul i dteagmháil le comhairleoir cánach nó le d’oifig
Coimisinéirí Ioncaim áitiúil.

Is féidir tuilleadh eolais a fháil agus duillín pá a íoslódáil ach cuairt a
thabhairt ar láithreán gréasáin na gCoimisinéirí Ioncaim:
www.revenue.ie, áit a bhfaighidh tú freisin sraith ceisteanna 
a chuirtear go coitianta i ndáil le 
Cáin Ghnóthachan Caipitiúil.

*Gearrfar ús ar íocaíocht dhéanach 
ag 0.0219% in aghaidh an lae

Coistí agus
bainisteoir le
ceapadh ar an
tSamhail Nua
Maoinithe
Treasa Bhreathnach

AN tseachtain seo caite
scríobh na hionadaithe de
chuid na n-eagraíochtaí bun-
mhaoinithe ar an gcoiste
comhairleach chuig Foras na
Gaeilge ag lorg eolais agus
soiléiriú ar a ról mar choiste
comhairleach ar an tSamhail
Nua Maoinithe.  

Níl aon fhreagra faighte acu
agus Gaelscéal ag dul i gcló cé
gur ainmníodh iad ag tús mhí
na Samhna thar ceann na n-
eagraíochtaí bunmhaoinithe.
Thug an Chomhairle Aireachta
Thuaidh/Theas ar an 3
Samhain moladh d’Fhoras na
Gaeilge bainisteoir stiúrtha,
coiste stiúrtha agus coiste
comhairleach a bhunú dá
‘Samhail Nua Maoinithe’. 

Níl an coiste stiúrtha ainm-
nithe ag an bpointe seo ach
beidh Ferdie Mac an Fhailigh,
príomhfheidhmeannach an
Fhorais, mar chathaoirleach
agus ionadaí ón gComhairle
Aireachta Thuaidh/ Theas mar
bhall  de.  

Tá sé i gceist acu cruinniú a
bheith acu roimh an Nollaig
chun go mbeidh siad in ann
téarmaí tagartha an bhainiste-
ora tionscadail a phlé agus is
tar éis an phlé seo a dhéanfar
fógairt ar an bpost do bhainis-
teoir tionscadail don tSamhail
Nua Maoinithe.  

Is iad Antaine Ó Coileáin,
Aodán Mac Póilín agus Caitlín
Ní Cheallaigh na hionadaithe
atá ainmnithe ag na heagrais
bhunmhaoinithe ar an gcoiste
comhairleach agus beidh ion-
adaí ón Fhoras agus ionadaí ó
na ranna thuaidh agus theas le

n-ainmniú chomh maith. 
Deir Antaine Ó Coileáin, “Is

ar mhaithe le heolas agus
soiléiriú a scríobh muid an litir
chuig an Fhoras mar tá na hea-
graíochtaí bunmhaoinithe sa
dorchadas faoi láthair faoi
céard atá ag tarlú.  Síleann
muid go mbeadh sé táb-
hachtach go mbeadh ionchur
againn i dtéarmaí tagartha
agus sonrú ról an bhainisteora
tionscadail.  Tá roinnt mhaith
ama sleamhnaithe ón uair a
iarradh orainn ionadaithe a
ainmniú agus níl aon
teagmháil déanta linn ón uair a
rinneadh muid é sin.” 

Deir Breandán Mac Craith,
oifigeach preasa Fhoras na
Gaeilge, “Caithfidh na cea-
pacháin seo ar fad tarlú ar
bhonn céimeanna, caithfear
an coiste stiúrtha a cheapadh,
a dhéanfaidh plé ar shonraí an
bhainisteora tionscadail sula
gceapfar é/í agus is ag an am
sin a bheidh cruinniú idir iad
agus an coiste comhairleach.
Beifear uile ag obair chun son-
raí de dhréacht an tSamhail
nua Maoinithe a chinntiú.”   

Tá bunmhaoiniú
eatramhach ar fáil do na hea-
graíochtaí bunmhaoinithe go
dtí Bealtaine 2011 agus ina dhi-
aidh sin beidh ‘an tSamhail
Nua Maoinithe’ á cur i bhfei-
dhm.  Is samhail í seo atá
bunaithe ar phunann
scéimeanna gur féidir le hea-
graíochtaí, grúpaí pobail agus
eagrais eile atá ag plé leis an
nGaeilge a chur chun cinn cur
isteach air agus é mar ath-
struchtúrú iomlán ar an gcóras
maoinithe d’eagrais bhun-
mhaoinithe na tíre. 

BHÍ na mainicíní Georgia
Salpa (Manchain Aon-
taithe) agus Nadia Forde
(Learpholl FC) ag seoladh
cártaí bronntanais Mhan-
chain Aontaithe agus
Learphoill FC i Lifestyle
Sports, Ionad
Siopadóireachta Fhaiche
Stiabhna, Baile Átha Cliath.
Tá Lifestyle Sports chun
App nua ar Facebook, 'Be a
True Supporter', a sheo-
ladh chun na roghanna
breise a cheiliúradh. Coin-
neoidh Lifestyle Sports súil
ar líon na gcártaí a
ndhíoltar idir an dá ghrúpa
tacaíochta agus déanfaidh
siad comhcheangail leis an
suirbhé ón App idir an dá
ghrúpa chun an lLuchta
tacaíochta is paiseanta a
fháil. Gheobhaidh
buaiteoir an App turas
chuig cluiche baile a
f(h)oireann, costais teastáil
taistil srl agus geansaí
sínithe an fhoireannna
foirne san áireamh. 
(PIC. MARK STEDMAN

PHOTOCALL IRELAND)

Ardú ar líon na ndaoine dífhostaithe go fadtéarmach 
Treasa Bhreathnach 

DAR le figiúr fógartha ag an
Phríomh-Oifig Staidrimh inné, tá
líon na ndaoine atá dífhostaithe
go fadtéarmach ag ardú.  Deir
siad gur ardaigh an ráta
dífhostaíochta fadtéarmaí go dtí
6.5% sa tríú ceathrú de 2010, is ag
3.2% a bhí an ráta sa tréimhse
chéanna in 2009.  Le linn mhí
Iúil, mhí Lúnasa agus mhí Mheán
Fómhair bhí beagnach 300,000

duine dífhostaithe le 47% acu
siúd i ndífhostaíocht fhadtéar-
mach ar feadh tréimhse níos
faide ná 12 mí. Ba é 25% an ráta
dífhostaíochta fadtéarmaí sa
tréimhse ama chéanna anuraidh.
Taispeánann na figiúirí freisin
gur thit an líon daoine fostaithe
sa tír sa tríú ceathrú le 70,900.   

Tá líon na ndaoine atá fosaithe
san earnáil tógála fós ag titim .
Ón dara ceathrú de 2007 tá titim
de bheagnach 60% tagtha ar líon

na ndaoine fostaithe san earnáil.
Bhí titim shuntasach chomh
maith ar líon na ndaoine fos-
taithe in earnálacha an
airgeadais, an árachais, agus na
sócmhainní. Thit an líon fear atá
fostaithe le 4.4% agus thit an
méid ban fostaithe le 2.9%.  Is iad
na míonna Iúil, Lúnasa agus
Meán Fómhair a bhfuiltear ag
breathnú orthu agus le linn an
ama sin bhí 201,500 fear agus
97,500 bean dífhostaithe. 

Dalta Ardteiste
ag íoc go daor
as agóid a
eagrú ar Lá an
Bhuiséid
“Ní dhearna sé ach seasamh suas
dár gcearta”: Shauna Sheridan
Meadhbh Ní Eadhra

TÁ sé faighte amach go bhfuil
dalta Ardteiste ó Moyle Park
College i gCluain Dolcáin
curtha ar fionraí agus i mbaol a
bheith caite amach as an scoil i
ndiaidh dó agóid a eagrú Dé
Máirt. Ghlac thart ar 100 dalta ó
dhá mheánscoil i gCluain Dol-
cáin i mBaile Átha Cliath páirt
sa siúl amach ar Lá an Bhuiséid
Dé Máirt, agus iad i mbun
agóide in aghaidh na gcior-
ruithe oideachais agus táillí
ardaithe ollscoile. 

Anois tá duine de cheannairí
na hagóide, Shane Donnelly, i
dtrioblóid mhór lena scoil. Tá
sé ar fionraí ó Moyle Park Col-
lege mar gheall air agus tá caint
ann go mb’fhéidir go gcaithfí
amach as an scoil é. 

Bhí Shauna Sheridan mar
dhuine d’eagraitheoirí an tsiúil
amach. Is dalta Ardteiste í i
gColáiste Bríde, an scoil eile a
ghlac páirt san agóid.

“D’eagraigh muid an agóid le
chéile in aghaidh na gcior-
ruithe,” ar sí. “Bhí sé i gceist go
mbeadh daltaí ónár scoil
(Coláiste Bríde) agus scoil na
mbuachaillí (Moyle Park Col-
lege) páirteach ann. Tá sé
amaideach go bhfuil Shane
Donnelly i dtrioblóid. Níl aon
mhoilliú (detention) aige ar a
thaifead fiú agus níor cuireadh
ar fionraí riamh cheana é. Is
dalta A1 é, dalta sármhaith,
agus níl aon bhealach go
seasfaidh muid siar agus ligean
dóibh Shane a chaitheamh
amach as an scoil. Ní dhearna
sé ach seasamh suas dár gcear-
ta agus labhairt amach in
aghaidh na gciorruithe. Tá sé
scannalach go gceapann scoil
Shane gur féidir leo é seo a
dhéanamh. Tá sé ag déanamh
na hArdteiste i mbliana cosúil
liomsa agus tá a chuid scrú-
duithe Nollag le tosú Dé hAoine
seo chugainn. Tá siad ag
déanamh bagartha ar a chuid
oideachais. Bíonn na múin-
teoirí féin an-tapaidh ag siúl
amach agus ag dul i mbun
agóide nuair a ghearrtar a dtu-
arastal. Tá gach ceart againn
seasamh suas dúinn féin agus
dár n-oideachas.” Deir Shane

féin go bhfuil an scoil ag iar-
raidh é a chaitheamh amach
mar go ndeir siad go bhfuil
ainm na scoile “scriosta” aige.

“Bhí an scoil ag tabhairt le
tuiscint gur cuma le daoine óga
faoi chiorruithe. Dúirt siad
nach mbacfadh na daltaí dul ag
máirseáil go dtí oifig Fhianna
Fáil agus go rachadh siad
abhaile. Ach ní mar sin a bhí.
Chuaigh na daltaí ar fad a shiúil
amach ó Moyle Park College go
dtí oifig áitiúil Fhianna Fáil,
oifig John Curran TD, i mbaile
Chluain Dolcáin ar an Máirt, in
éineacht le daltaí ó Choláiste
Bríde. Sheasadar ansin le
haghaidh os cionn trí huaire an
chloig ag cantaireacht agus ag
déanamh óráidí faoi chior-
ruithe oideachais,” ar sé. 

Deir Príomhoide Moyle Park
College, an tUasal Aiden Clarke,
nach féidir leis labhairt faoin
agóid mar gur tharla sé las-
muigh d’fhoirgneamh na
scoile. Nuair a cuireadh ceist air
faoi chás Shane Donnelly, dúirt
sé go raibh an scoil ag fiosrú
eachtra a tharla ag am lóin sa
scoil Dé Máirt ach ní thabhar-
fadh sé sonraí ar bith faoin
eachtra.

“Táimid ag breathnú isteach
sa mhéid a tharla laistigh den
scoil ar an Máirt,” ar sé. “Bhí
dalta ann nach raibh sásta
glacadh le treoir ó údaráis na
scoile, agus mar thoradh ar a
chuid iompair, bhí baol sláinte
agus slándála ann do dhaltaí
agus foireann na scoile.”

Nuair a ceistíodh é faoi
cathain a bheadh cinneadh á
dhéanamh faoi thodhchaí
Shane Donnelly sa scoil, dúirt
sé gur cheist inmheánach a bhí
ansin agus nach bhféadfadh sé
labhairt faoi. Tá an grúpa a d’ea-
graigh an siúl amach agus an
agóid ag iarraidh ar dhaltaí
scoile ó gach áit sa tír chomh
maith le tuismitheoirí agus
múinteoirí tacú lena bhfeach-
tas in aghaidh ionsaithe an
bhuiséid. Tá siad ag impí ar
dhaoine dul i dteagmháil le
Príomhoide agus Bord Bain-
istíochta Moyle Park College
má easaontaíonn siad leis an
gcás atá á chur in aghaidh
Shane Donnelly.

An t-amhránaí Éireannach Imelda May ag seoladh ‘eircom
MusicHub’ i mBaile Átha Cliath i rith na seachtaine. Is é an
chéad soláthraí seirbhísí iIdirlín in Éirinn a sholáthraíonn ceol
sruthaithe saor in aisce dá gchustaiméirí. Tá rogha ollmhór
d’amhráin ann óna mílte amhránaí. (PIC. LEON FARRELL/PHOTOCALL)

Moill ar Olltoghchán 2011?
Meadhbh Ní Eadhra

TÁ gach cosúlacht ar an scéal
go mbeidh an t-olltoghchán ar
siúl i mí an Mhárta anois in
ionad níos luaithe san athbhli-
ain mar a bhí ceaptha go dtí
seo. 

Ar Lá an Bhuiséid Dé Máirt
bhí easaontas ann idir Fianna
Fáil agus an Comhaontas Glas,
nuair a d’áitigh an dá Aire ón
bPáirtí Glas go gcuirfí a reach-
taíocht maidir le hathrú
aeráide, tabhartais chor-
paráideacha agus an tobhach

dramhaíola i bhfeidhm roimh
an olltoghchán. Maítear go
ndúirt an tAire Iompair, Noel
Dempsey, leis an gComhaontas
Glas go bhféadfadh siad dear-
mad a dhéanamh faoi
thoghchán san athbhliain dá
mbeadh siad ag iarraidh go
nglacfaí lena reachtaíocht sa
Dáil.

“Bhí argóint ann; bhí na Gla-
saigh ag iarraidh go mbeadh
siad in ann a reachtaíocht féin a
bheith curtha tríd,” a deir foinse
amháin ó Fhianna Fáil.
“Dúradh leo gur cheart dóibh

smaoineamh air sin sula ndear-
na siad an cinneadh an rialtas a
dhíscaoileadh.”

Deir urlabhraí ón
gComhaontas Glas sa rialtas go
bhfuil seans ann go mbeidh ar
an bpáirtí tarraingt siar ón
éileamh a rinne siad ar an 22
Samhain, is é sin go raibh siad
ag iarraidh olltoghcháin sa dara
leath de mhí Eanáir.

Deir sé gur fiú breathnú ar an
gceist seo más féidir reach-
taíocht thábhachtach a fháil
tríd, ach nach féidir leis seo dul
ar aghaidh go deo.

Ach dhearbhaigh foinse eile
sa rialtas go bhfuil Fianna Fáil
ag iarraidh an oiread ama
roimh an olltoghchán agus is
féidir agus gurb é sin an chúis
leis an mhoill.

Cé go gcreideann foinsí sa
Chomhaontas Glas nach
ndéanfaidh an rialtas iarracht
bac a chur ar reachtaíocht s’acu,
tá siad den tuairim go ndéan-
faidh an rialtas iarracht an t-oll-
toghchán a chur ar athlá go dtí
tar éis Lá ‘le Pádraig.

Beidh an Dáil ag tosú ar ais
san athbhliain ar an 11 Eanáir.

FNT ag súil go
leanfaidh an 
fás rábach ar
Naíonraí i 2011
Ciarán Mac Fhearghusa 

TÁ méadú suntasach tagtha ar
líon na naíonraí sna 26 Contae
tar éis gur bunaíodh 17 naíon-
ra nua ó mhí Mheán Fómhair
2010 agus tá Forbairt Naíonraí
Teoranta ag súil le borradh
suntasach eile don bhliain
2011.

Dar le Seán Ó hAdhmaill,
Oifigeach Forbartha na hea-
graíochta, gur i ngeall nach
bhfuil na srianta céanna
roimh oscailt naíonraí is atá
roimh oscailt ghaelscoilean-
na, agus toisc go bhfuil branda
na naíonraí ag méadú i measc
an phobail, atá an fás sin ag
teacht ar na naíonraí: “Tá
tuiscint níos fearr ag tui-
smitheoirí ar na buntáistí
acadúla, cognaíocha agus
cumarsáide a bhaineann leis
an luath-thumadh iomlán.
Aithnítear anois gur a luaithe
is a shealbhaíonn an páiste an
dara teanga is fearr. Tugann
modh an tsúgartha deis do na
páistí forbairt a dhéanamh ar
a gcuid scileanna cumarsáide,
mothúchánacha agus cog-
naíocha ar bhealach tait-
neamhach.”

Is í an easpa stiúrthóirí do
Naíonraí an chonstaic ghear-
rthéarmach is mó roimh fhor-
bairt na hearnála. Tá 62 duine,
áfach, ar liosta feithimh le tab-
hairt faoi Dhianchúrsaí For-
bairt Naíonraí Teo. (FNT) san
athbhliain. Cáilíocht í seo atá
riachtanach le bheith mar
Stiúrthóir Naíonra i nGalltacht
na 26 Co. agus a chuideoidh
go mór le freastal a dhéanamh
ar éileamh na Naíonraí. 

Feictear do Forbairt Naíon-
raí Teoranta go bhfuil easpa
leanúnachais ann sa
Ghaelscolaíocht sa mhéid is
go bhfuil ceantair áirithe le
naíonraí atá gan
ghaelscoileanna agus go
bhfuil ceantair eile ann le
gaelscoileanna ach atá gan
naíonraí. Is gné í seo den
phleanáil teanga atá Forbairt
Naíonraí Teo. agus
Gaelscoileanna Teo. ag obair
as lámh a chéile chun í a
cheartú.

Ach an dúshlán is mó a fhe-
ictear d’Ó Adhmaill ná “conas
tabhairt faoin Ghaeilge a
aistriú ó ghlúin go glúin agus
tuismitheoirí a spreagadh
agus a chumasú le Gaeilge a
labhairt sa bhaile?” Is é sin
conas is féidir linn tógáil ar an
bhfás, ar an bhforbairt agus ar
an bhfuinneamh atá curtha sa
Ghaeilge le blianta beaga
anuas le go mbeidh sí á bláthú
ar bhealach orgánach sa
teaghlach? 

"Tá trí bliana chriticiúla á
gcailliúint ag an bpáiste ón
uair gur rugadh é / í go dtí an
uair go dtosaíonn sé/sí ar an
réamhscolaíocht,” arsa Seán.
Ach ní ceist í seo d’Fhorbairt
Naíonraí Teo. amháin ach go
deimhin is ceist í seo do gach
Gael agus Éireannach. “Ba
cheart tabhairt faoi le fonn
agus le díograis agus áit lár-
nach a thabhairt di sa Straitéis
20 Bliain don Ghaeilge,” ar sé.

Má tá spéis agat naíonra a
bhunú nó cáilíocht Stiúrthóra
Naíonra a bhaint amach téigh
go www.naionrai.ie nó cuir
glaoch ar 01-8535101. 

Athrú polasaí de
dhíth sa Tuaisceart
Meadhbh Ní Eadhra

Tá ar a laghad deichniúr
páiste a raibh aithne ag na
seirbhísí sóisialta orthu i
ndiaidh bás a fháil i dTuais-
ceart na hÉireann ó 2003. Tá
na figiúirí seo mar chuid de
thuairiscí a d’eisigh an BBC
faoi conas a dhéantar na
básanna seo a fhiosrú. 

Tá príomhcharthanas do
pháistí i ndiaidh a éileamh go
mbeidh na fiosrúcháin níos
oscailte amach anseo. Deir
Aire Sláinte an Tuaiscirt go
bhfuil seans ann go ndéan-
faidh sé athbhreithniú ar an
bpolasaí atá acu ina leith seo.

As an deichniúr páiste a
fuair bás ó 2003, maraíodh
leanbh amháin i dtine sa
teach, agus fuair ceann eile
bás agus é ina chodladh lena
mháthair ar an tolg. Níl

míniú tugtha ar bhás an
ochtair eile.

I Sasana, fuarthas amach
trí fhiosrúchán go raibh
botúin déanta i gcúpla
gníomhaireacht sa chás faoin
leanbh Peter. Déantar na
tuairiscí Sasanacha seo a
chur ar fáil don phobal ach ní
tharlaíonn sé seo sa Tuais-
ceart. Ní féidir tuairiscí mar
seo a eisiúint ach amháin
faoin Acht um Shaoráil Fais-
néise. Fiú ag an bpointe sin,
cuirtear bac ar an eolas go
léir, mar shampla aois an
pháiste, cén uair go díreach a
fuair siad bás agus mar sin
de. 

Tá an NSPCC agus roinnt
MLA i ndiaidh athrú polasaí a
iarraidh i dTuaisceart na
hÉireann le cinntiú go bhfoil-
sítear an achoimre dheire-
anach ar na tuairiscí seo. 

Armhaith leat síntiús Gaelscéal a
thabhairt mar bhronntanas Nollaig?

Tá an t-áth ort - 10% lascaine faoi láthair
Tairiscint speisialta síntiús bliana ar: €100.00 (Éireann)

€118.80 (thar lear)

Bronntanas
Nollag go
do chara

Máirtín Ó Muilleoir chun seasamh
le filleadh ar an Chomhairle 
le hAnton Mac Cába

D’FHÓGAIR Sinn Féin an
tseachtain seo caite go bhfuil
Máirtín Ó Muilleoir le bheith
ina iarrthóir do Comhairle
Cathrach Bhéal Feirste i
gceantar Bhaile Mhoireil. 

Is fear gnó agus tráchtaire é
an Muilleoireach. 

Tá sé ina bhainisteoir
stiúrtha ar an Belfast Media
Group, foilsitheoirí an Ander-
stown News i measc páipéir
eile agus iar-fhoilsitheoirí Lá
Nua agus Daily Ireland.

Is ceantar meán-aicmeach i
ndeisceart Bhéal Feirste é
Baile Mhoireil, é measctha
ach tromlach beag Protastú-
nach ann. Sa dá thoghchán is
deireanaí, bhí vóta maith ag
iarrthóir Shinn Féin, ach gan é
bheith maith go leor le
suíochán a fháil.

In 1985, bhí an
Muilleoireach ar an chéad
ghlúin de chomhairleoirí

Shinn Féin a toghadh sa tuais-
ceart. In 1997, d’éirigh sé as an
pholaitíocht, gur dhírigh ar
chúrsaí gnó.

Dar leis go bhfuil sé ag pil-
leadh ar an pholaitíocht le rud
éigin a thabhairt ar ais do
Bhéal Feirste. “Is é ‘Pro tranto
quid retribuamus’ mana na
cathrach – ‘do gach rud dá
bhfuil faighte againn, cad a
bhéarfas muid ar ais?’ Fuair
mé go leor ón gcathair le trí
bhliain déag anuas. Seo seans
le rud éigin a thabhairt ar ais.”

Tá athrú ar an tuaisceart ó
d’fhág sé Comhairle Cathrach
Bhéal Feirste. “Tá ré úr
polaitíochta ann,” ar seisean.
“Nuair a chuaigh mé go Halla
na Cathrach, bhí mé ag
caitheamh seaicéad armtha.
Sin comhartha ar an athrú
iomlán a tharla.”

Beidh sé ar an bheagán
daoine den lucht gnó a bheidh
ina ionadaí tofa ó thuaidh, má
thoghtar é. “Sinne go raibh sé

Ní thagann an
Tuaisceart slán as
an cháinaisnéis 
Anton Mac Cába

BA dhrochscéala don Tuais-
ceart an cháinaisnéis. Beidh na
ceantair cois teorann ach go
háirithe thíos leis. Dála an
scéala ó dheas, bhí daoine ag
súil leis an droch-nuacht.
Dheimhnigh an cháinaisnéis a
raibh sa Phlean Ceithre Bliana.

Beidh níos lú airgid ag
daoine. Mar sin, déanfaidh
siad ciorrú siar ar chaiteachas,
go háirithe ar chaiteachas lán-
roghnach. 

Is iad an mhiondíoltóireacht
agus an tógáil an dá thionscal
is mó a bhuailfear ó thuaidh.
Tá siad go mór i muinín an
Deiscirt. Cheana, tá an
mhiondíoltóireacht faoi bhrú.
Is é €418 milliún an meast-
achán is lú ar chaiteachas
tomhaltóirí an Deiscirt ó
thuaidh do 2009.  Tá luach an
euro in éadan an phuint
Shasanaigh ag sleamhnú síos
le hocht mí. Mí an Mhárta,
b’fhiú 90p an euro, i gcom-
paráid le 84.5 anois. Glactar

leis go bhfuil níos faide le titim
aige.

Dúirt Frank McGlone,
comhairleoir gnó i dTír
Eoghain, go mbeidh níos lú
daoine ag teacht thar teorainn
i gcomparáid leis an Nollaig
seo caite. 

Deir daoine in Inis Ceith-
leann go bhfuil sin ag tarlú
cheana. Tá Inis Ceithleann go
mór i muinín tomhaltóirí an
Deiscirt. Rinneadh an-fhor-
bairt ar an líon siopaí le tamall
de bhlianta: tá siopaí móra ag
ASDA, Tesco agus Marks &
Spencer. Gan tomhaltóirí an
Deiscirt, ní bheadh an daonra
áitiúil ann len iad a chothab-
háil. 

Bhí cuid mhór ón Tuaisceart
i dtionscal na tógála, go
háirithe cois teorann. Níl an
buille ina iomláine le feiceáil
sna figiúirí dífhostaíochta. Bhí
cuid mhór féinfhostaithe, cuid
mhór sa ‘gheilleagar dubh’. 

Dúirt Frank McGlone gur
buille mór a bheidh sa chiorrú
ar chaiteachas ar infreas-

truchtúr. “Imeoidh idir
postanna, agus margadh d’ear-
raí,” ar seisean. Leis, beidh an
iomaíocht do chonarthaí poiblí
ó thuaidh níos géire, comh-
lachtaí ón Deisceart san
iomaíocht.

Dream ó dheas a bheidh
thíos leis an cháinaisnéis ná
stáisiúin peitril cois teorann.
Tógadh an-chuid idir 1995
agus 2005, iad i muinín
thomhaltóirí an Tuaiscirt.
Sampla ná Ceann an Droichid i
nDún na nGall, mar a bhfuil
daonra 334. Tá trí stáisiún
mhóra peitril ann, mar go
bhfuil sé ar an teorainn. 

Sa cháinaisnéis bhí méadú
2c ar líotar díosail, 4c ar
pheitreal. Fágann sin €1.399
mar mheán-phraghas ar líotar
peitril, agus €131.9 ar dhíosal.
Ó thuaidh, is é an praghas is
ísle ná £1.18 (€1.41) ar líotar
peitril, agus £1.22 (€1.46) ar lío-
tar díosail. Beidh leoraithe ag
dul thar teorainn i gcónaí, ach
ní fiú é don ghnáth-thiománaí
cairr.

d’ádh orainne gnóanna a
thógáil, postanna a chruthú,
ní dóigh liom go bhfuil fhios
againne achan rud. Ba cheart
go mbeimis sa mheascán.”
Dar leis go bhfuil sé táb-
hachtach chomh maith go
mbeadh taithí na ndaoine a
bhí sa phríosún, a bhí
gnóthach sna grúpaí pobail, a
bhí ag obair sa tseirbhis
phoiblí, bheith measctha tríd
an pholaitíocht.

Tá tráchtairí polaitiúla den
bharúil gur comhartha laige é
Gerry Adams bheith ina iar-
rthóir i gCo. Lú, agus an
Muilleoireach bheith tugtha
ar ais; ciallaíonn sé nach
bhfuil glúin nua dá tabhairt
chun cinn i Sinn Féin. 

“Ní dóigh liom go gcuirfinn
freagra air sin, ” ar seisean. 

Tá, leis, chuile shórt ráfla ag
dul thart faoina bhfuil i ndán
don Mhuilleoireach; go mbei-
dh sé ina Chomhalta den
Tionól Reachtach do Bhéal

Feirste Theas, nó go mbeidh
sé ina chomharba ar Gerry
Adams mar fheisire Bhéal
Feirste Thiar. 

“Ní bheadh fhios agat cad é
bheir an lá amárach,” arsa
Máirtín. 

“An rún atá agam ná bheith
i m’ionadai do Bhaile
Mhoireil. Ba mhaith liom
bheith i mbun an ghnó, agus
tá cúraimí eile orm. Is post
páirt-aimseartha bheith i do
chomhairleoir. Leis, tig uaibh
roimh thitim. Ba mhaith liom
gan a bheith ró-fhada
romham.”

Cuireann cuid de lucht na
Gaeilge an locht as druidim Lá
Nua ar Shinn Féin. Dar leo nár
chuir an páirtí go leor brú ar
Fhoras na Gaeilge leis an
nuachtán a mhaoiniú. 

Níl Máirtín Ó Muilleoir ar an
dream sin: “I mo thuairim, bhí
conradh ag Lá Nua, tháinig sé
chun deiridh. Sin comhrá do
lá eile.”Máirtín Ó Muilleoir 

“An rún atá agam ná
bheith i m’ionadai do
Bhaile Mhoireil. Ba
mhaith liom bheith i
mbun an ghnó, agus
tá cúraimí eile orm. Is
post páirt-aimseartha
bheith i do chomhair-
leoir. Leis, tig uaibh
roimh thitim. Ba
mhaith liom gan a
bheith ró-fhada
romham.”



Diúltaíonn 19 dtír freastal ar
Shearmanas na Duaise Nobel 
Tá 19 dtír ag diúltú freastal ar
Shearmanas na Duaise Nobel a
bheas ar siúl in Oslo, An Iorua,
anocht.  Tuigtear go bhfuil an-
bhrú á chur ar thíortha ag rial-
tas na Síne de bhrí go bhfuil an
duais le bronnadh ar an
easaontóir Síneach, Liu Xiabo,
atá i ngéibheann faoi láthair.  Is
iad na tíortha nach mbeidh i
láthair ná an tSín, an Rúis, an
Chasacstáin, an Cholóim, an
Túinéis, an Araib Shádach, an
Phacastáin, an tSeirbia, an
Iaráic, an Iaráin, Vítneam, an
Afganastáin, Veiniséala, na
hOileáin Fhilipíneacha, an
Éigipt, an tSúdáin, an Úcráin,
Cúba agus Maracó. 

Baile Átha Cliath agus Béising
le nascadh le chéile
D’ainneoin sárú ceart daonna
sa tSín vótáil Comhairle
Cathrach Bhaile Átha Cliath
oíche Dé Céadaoin na seach-
taine seo i bhfabhar nasc a
dhéanamh le Béising,

príomhchathair na Síne.  Dar le
hArdmhéara Bhaile Átha
Cliath, Gerry Breen, Fine Gael,
cruthóidh an beart seo
deiseanna nua gnó i mBaile
Átha Cliath.  Dar leis go bhfuil
Cathair Chorcaí ar an 10
gcathair is mó ar domhan a
dtugann muintir na Síne cuairt
air. 

Spáslong ar ais ar an Domhan 
Landáil spáslong “rúnda” de
chuig SAM ar ais ar an domhan
an tseachtain seo “go huathri-
alaitheach.”
Tá an X-37B go hiomlán
bunaithe ar an róbataic (robot-
ics) agus chaith sé breis agus 7
mí sa spás. Tuigtear gurb é seo
an chéad spáslong ar éirigh leis
a leithéid de rud a dhéanamh.
Creidtear go mbeidh feidhm
mhíleata leis amach anseo.
Níltear a rá cén costas a
bhaineann leis ach tuigtear go
gcaithfear $19 billiúin  ar NASA
in 2011 amháin, méid arb
ionann é agus olltáirgeacht
intíre na hEastóine.   

Poblacht na Moldáive Fós Gan
Uachtarán Tar Éis an Toghcháin
Diarmuid Johnson

Mí Iúil 2009, tháinig
comhrialtas ceithre
pháirtí i gcumhacht i
bPoblacht na
Moldáive, an tír is

boichte san Eoraip. Is é Vlad Filat a
ceapadh ina Phríomh-Aire. Ach
theip orthu cinnire stáit a thoghadh.
Sin mar a bhí cúrsaí lá an toghcháin
ar 28ú Samhain. 

Is mar seo a leanas a caitheadh na
vótaí an lá sin. Na Cummanaigh
40.5%; Na Daonlathaigh Liobrálacha
(DL) 28%; An Páirtí Daonlathach
(PD) 12.9%; An Páirtí Liobrálach (PL)
9.3%. Is cuid den chónaidhm ar son
na hEorpa atá sa DL, sa PD agus sa
PL. Is ag an gcónaidhm atá 57
suíochán d’iomlán na 101 suíochán
atá sa bPairlimint. Ach de réir an
bhunreachta, teastaíonn 60% de na
suíocháin ón rialtas le huachtarán a
cheapadh ar an tír. Tar éis an
toghcháin, tá an Mholdáiv fós gan
uachtarán más, ea. Is amhlaidh atá ó
mhí Aibréain 2009. 

I bPoblacht na Moldóive, is é an
Páirtí Cumannach a bhí i réim ó 2001
go dtí 2009. I mí Aibreáin 2009 bhí
olltoghchán ann. D’éirigh leis na
Cumannaigh arís. Ach cuireadh ina
leith gur toradh bréagach a bhí ann.
Réabadh teach na Parlaiminte agus
cuireadh trí thine é. Ghabh na póilíní
na céadta agus imríodh an lámh
láidir ar lucht an éirí amach. Réabh-
lóid Twitter a baisteadh ar an coup

d’état pobail seo mar is trí mheán
fhóram cainte an idirlín a scaipeadh
an scéal agus a tionóladh an slua. 

Céard atá i ndán don tír? Is cosúil
go gcaithfear an chumhacht a roinnt.
Is ionann é sin agus a rá nach bhfuil

deireadh le ré na gCumannach ann.
Sin rud a chuirfeas déistean agus
díomá ar mhuintir na Moldáive atá
ar imirce. Dar leosan, is iad na
Cumannaigh is cúis le bánú na tíre.
Sin tuairim an nuachtáin Timpul

chomh maith. In alt de chuid an
nuachtáin sin le deireanas, cáineadh
tionchar na gCumannach ar an tír go
géar. Cuirtear ina leith gurbh iad ba
chúis leis an ocras agus leis an
dearóile a bhí sa tír go mór mhór le

linn do Petru Lucinschi a bheith ina
uachtarán ó 1997-2001. Sin é an t-am
a thóg milliún duine bóthar na
hiasachta orthu féin. Dá mbeadh na
daoine sin sa mbaile anois agus cead
vótála acu, gach seans go mbeadh
uachtarán ar Phoblacht na Moldáive
inniu. 

Bíodh sé sin amhlaidh nó ná
bíodh, nuair nach bhfuil móramh
iomlán ag páirtithe na cónaidhme, ní
féidir neamhaird a dhéanamh de
pháirtí Cumannach Vladimir Voro-
nine. Agus nuair nach féidir, ní
móide gur biseach atá i ndán don tír.
Ní fiú don an Aontas Eorpach cuidiú
le tír bheag, imeallach nuair nach
bhfuil údar maith acu lena leithéid a
dhéanamh. Ní fiú dóibh feachtas a
stiúrú leis na Cumannaigh a chur ó
réim le faitíos roimh Mhoscó. 

Céard atá i ndán do Phoblacht na
Moldáive amach anseo? Dá mbeadh
móramh iomlán, réasúnta buan ag
páirtithe polaitiúla de chuid lucht
labhartha na Rómáinise, tá seans go
reáchtálfaí reifreann leis an
bPoblacht a athcheangal leis an
Rómáin. Ní tharlódh sé sin, ar
ndóigh, gan glacadh a bheith lena
leithéid sa Rómáin féin. Ach níl sé le
cur as an áireamh ar fad. Is cuid den
Rómáin a bhí i gceantar na Moldáive
go dtí an Dara Cogadh Domhanda. Is
í an Rómáinis príomhtheanga
Phoblacht na Moldóive. Is í a
labhraíonn 64% de phobal na tíre cé
gur Moldóvais a tugtar uirthi go
hoifigiúil ar chúiseanna polaitiúla.

Blúiríní idirnáisiúnta 

Ná habair é, déan é!
Labhraíonn Gráinne Ní Ghilín le Séamus Mac Seáin

Radacach, fanaiceach,
cantalach. Is focail iad a
mbaineann Séamus Mac
Seáin úsáid astu le cur
síos a dhéanamh air féin.

Cibé cineál duine é, ba léiriú ar an
mheas mhór atá ag daoine air go
raibh thart ar 200 duine i láthair
nuair a seoladh a leabhar nua sa
Chultúrlann i mBéal Feirste Dé
Sathairn 27 Samhain. 

Cuimhní cinn an údair atá le
léamh in D’imigh sin agus tháinig
seo – Scéal oibrí fir i mBéal Feirste a
linne (Coiscéim).  Is beag tionscadal
Gaeilge ina chathair dhúchais nach
raibh lámh ag Séamus ina thionsc-
namh agus, mar gheall air sin, is
leabhar luachmhar é seo ina
ríomhtar scéalta go leor faoi ghlu-
aiseacht na Gaeilge i mBéal Feirste ó
thús na 1950í go dtí an lá atá inniu
ann. 

Rugadh é i gceantar na bhFál sa
bhliain 1937 agus thosaigh sé ar
fhoghlaim na Gaeilge nuair a bhí sé
thart ar 16 bliana d’aois agus é ag
obair ar na busanna i mBéal Feirste.
“D'oibrigh mé mar mheicneoir ar
feadh fíche bliain in áiteanna
éagsúla i mBéal Feirste ar leoraithe,
ar bhádaí agus ar thraenacha agus ar
rud ar bith a raibh inneall ann le
cóiriú.” 

Faoin am go raibh Séamus tagtha
i méadaíocht, bhí an radacachas
seanbhunaithe i nGluaiseacht na
Gaeilge i mBéal Feirste. “Bhí
dearcadh láidir frithbhunaíochta i
réim. Bhí an dearcadh radacach sin
le sonrú go háirithe i gCumann
Chluain Ard nuair a chuir Tomás Ó
Monacháin agus Tomás mac Bhrann
an ruaig ar an Bhéarla as an Chu-
mann go hiomlán in 1954.

“Bhí saol iomlán Gaelach ar fáil
mar ‘chaitheamh aimsire’ ag an té ar
mhaith leis é sna caogaidí: cumann
snámha, cumann rothaíochta,
cumainn drámaíochta, céilithe,
craobh Ghaelach de Léigiún
Mhuire, Cuallacht Mhuire uair sa
mhí i Séipéal Mhuire, agus iad uilig
as Gaeilge.”

Chuaigh an chéad chuairt a thug
Séamus ar an Ghaeltacht (na
Dúnaibh) in 1956 go mór i bhfeidhm
air. “I ndiaidh dom am éigin a
chaitheamh le daoine a raibh an
Ghaeilge mar ghnáth-theanga  an
tsaoil acu, bhí mé níos cinnte ná
riamh gur mhaith liom féin í bheith
mar dhlúthchuid de mo shaol.”

Faoi thús na seascaidí, a
mhíníonn Séamus, “bhí cuid againn
ar theastaigh uainn dul céim níos
faide agus ár saol laethúil a
dhéanamh Gaelach agus thosaigh
muid ag obair ar chomharsanacht
dár gcuid féin a bheith againn a
mbeadh an Ghaeilge á labhairt ann i
rith an ama. Ba sin tús le Gaeltacht
Bhóthar Seoighe.”

Ghlacfadh sé tamall an fhís seo a
fhíorú ach ag tús 1969, bhog cúigear

teaghlach isteach sna chéad tithe a
tógadh. Bunaíodh Bunscoil Phobal
Feirste ar an suíomh céanna i 1971
agus naonúr páistí inti. Sa lá atá
inniu ann tá an gaeloideachas ag
bláthú ar fud an tuaiscirt. Tá 22
teach anois i nGaeltacht Bhóthar
Seoighe agus an tríú glúin de
Ghaeilgeoirí ar an saol. 

In 1964 thosaigh Séamus agus
comhghleacaithe dá chuid ag baint
úsáide as an leagan Gaeilge dá n-
ainmneacha go hoifigiúil le cur i
gcoinne naimhdeas an Stáit i leith
na teanga: “B’ionann é agus a fhó-
gairt don saol mór gur Ghaeil sinn
agus go gcaithfeadh an stát sin a
aithint.” 

Dhá bhliain ina dhiaidh sin, agus
an rialtas ag déanamh comóradh
leathchéad bliain ar Éirí Amach na
Cásca, bhí Séamus i measc lucht
Misneach a chuaigh ar stailc ocrais
ar feadh cúig lá le “fimíneacht an
Stáit ó thaobh na Gaeilge de a léiriú
ar bhealach éigin drámata.” 

Ní cúrsaí Gaeilge amháin a spreag
Séamus Mac Seáin chun gnímh ach
cúrsaí pobail fosta. I mí Lúnasa
1969, dódh an chuid is mó de na
tithe ar Shráid Bombay go talamh in
ionsaí seicteach. Thuig Séamus
agus a chomhghleacaithe go raibh
na hacmhainní, na scileanna agus
an taithí chuí ag muintir na
Gaeltachta nua, a dheartháir Seán
go mór mhór, leis na tithe a atógáil –
rud a rinne siad ar neamhchead na
n-údarás. 

Ar 22 Samhain, 1974 tháinig cor
uafásach i saol Shéamuis nuair a
mharaigh an UDA duine dá
chomhoibrithe, Geraldine Macklin,
bean óg 19 mbliana d’aois, in ionsaí
ar Gharáiste an Phobail, áit a raibh
Séamus mar bhainisteoir air.
Cuireadh trí philéar ann féin, dhá
cheann sa bholg agus ceann amháin
sa sciathán. Chuir an eachtra seo
isteach go mór air ar feadh i bhfad,
ní nach ionadh. Fágadh le fadhban-

na néaróg é, gan é a bheith in ann a
chuid oibre mar mheicneoir a
dhéanamh níos mó. Is díol iontais
nach mbíonn mioscais ar bith le
sonrú ann nuair a labhraíonn sé faoi

na fir a chaith é. “Ba dhaoine óga iad
a bhí gaibhte ag an pholaitíocht. Níl
olc ar bith agam daofa ach b’éigean
dom dul chun na cúirte agus an
mhéar a chur orthu. Fuarthas
ciontach iad agus gearradh príosún
saoil orthu.”

Bhí Séamus ag obair mar thiomá-
naí tacsaí ina dhiaidh sin ach bhí
ceangal aige le Nuachtán Bhaile
Andarsan/Andersonstown News, a
bunaíodh in 1972 “mar mheán
bolscaireachta in éadan na príosú-
nachta gan triail”, é ag scríobh alt i
nGaeilge ann. I ndiaidh tamaill bhí
triúr de Ghaeltacht Bhóthar Seoighe
ag obair leis an nuachtán go lánaim-
seartha, Seán Mac Aindreasa, an t-
eagarthóir, ina measc, agus Séamus
ag dul don chlódóireacht. D’éirigh
sé as in 1997.

Thart ar fhiche bliain ó shin, bhí
Séamus ar an ghrúpa daoine a chuir
plean le chéile ar leathanach A4
maidir lena ndéanfadh siad le
beocht a chur an athuair sa
tseaneaglais Phreispitéireach a bhí
ina luí díomhaoin ar Bhóthar na
bhFál, ag barr an Bhealaigh
Leathain.  Ba leor an plean sin le
húinéirí an fhoirgnimh a mhealladh
lena thabhairt dóibh ar cíos. D’éirigh
leo airgead rialtais a fháil agus sa lá
atá inniu ann tá Cultúrlann
McAdam Ó Fiaich ar áit chomh breá,
beoga, bisiúil agus a fheicfidh tú, na
sluaite ag tarraingt air gach seach-
tain do ranganna, ceolchoirmeacha,
drámaí, taispeántais ealaíne agus
imeachtaí eile nach iad. Tá dánlann,
amharclann, oifigí agus stiúideo
Raidió Fáilte ann agus i mí Iúil 2011
beidh an obair athchóirithe atá ar
siúl faoi láthair déanta agus síneadh
de stíl nua-aimseartha curtha leis an
fhoirgneamh. 

“Ní hiontas ar bith an rath a
tháinig ar an áit,” a deir Séamus,

“mar bhí muintir Lá agus an tsiopa
leabhar ag obair le chéile.” 

Tá an Ghaeilge curtha chun cinn
aige ar bhealach chomh héifeach-
tach sin go sílfeá go raibh plean mór
aige an chéad lá riamh, rud nach
raibh. “Ní fís a bhí ann ach riach-
tanas; b’éigean na rudaí seo a
dhéanamh.” Deir sé gur “airgead an
eochair” ach is cinnte go bhfuil
seiftiúlacht agus díograis de dhíth
fosta, rudaí atá go smior i Séamus.

In aois a 73 bliain deir sé, “Ní ceart
fanacht rófhada i ról ceannaireach-
ta. Caithfear ligint do na daoine óga
a rud féin a dhéanamh, a meancóga
féin a dhéanamh agus foghlaim.”

Ní leisc leis a thuairimí láidre a
chur in iúl, rud a dhéanann sé go
rialta ar bhlaganna agus fóraim
nuachta ar an ghréasán. Cáineann
sé go géar an dóigh ar bunaíodh
Ciste Infheistíochta na Gaeilge, a
bhfuil £8 milliún acu, níos luaithe i
mbliana mar gheall ar an easpa
daonlathais a bhain leis an
phróiseas, dar leis.

Ní maith leis an nós atá ann
imeachtaí Gaeilge a reáchtáil in
áiteanna nach bhfuil clú na Gaeilge
orthu. “Ba cheart do na Gaeil a bhei-
th ag tacú lena chéile. Tá cúpla punt
le fáil ón rialtas do na rudaí seo agus
ba cheart an t-airgead a chaitheamh
in áiteanna mar An Droichead.”

Is é a thuairim é go gcaitheann
Comhairle na Gaelscolaíochta i
bhfad barraíocht ama agus
acmhainní ar thaighde nuair ba
cheart daofa a bheith amuigh ag
bunú scoileanna : “Ná habair é,
déan é.” Measann sé go bhfuil Foras
na Gaeilge i seilbh páirtí pholaitiúil.

Tá na tréithe a léirigh Séamus Mac
Seáin ar feadh a shaoil mar
ghníomhaí teanga agus pobail go
fóill ann – diongbháilteacht,
carthanacht, ceanndánacht.



Gleoiteoga an
Chladaigh á 
n-athchóiriú
Treasa Bhreathnach

TÁ €10,000 curtha ar leataobh ag
Comhairle Cathrach na Gaillimhe
don ghrúpa Bádóirí an Chladaigh
agus iad ag cur tús le scéim
athchóirithe ar thrí cinn de
ghleoiteoga sa chathair. Deir an
Comhairleoir Cathrach Catherine
Connolly, “Tá súil againn go mbeidh
an méid céanna airgid ar fáil don
ghrúpa gach uile bhliain chun na
báid seo a dhéanamh suas agus go
mbeidh an pobal in ann úsáid a
bhaint astu amach anseo.”  Tá taithí
mhaith ag Catherine Connolly ar an
uisce agus ar ghleoiteoga mar is
minic í amuigh ar an bhfarraige i
ngleoiteog a hathar a fuair bás dhá
mhí ó shin.  Is faoi scéim FÁS atá an
obair athchóirithe seo á déanamh
agus íocfar tuarastal na foirne oibre
faoin scéim seo.  Shocraigh Bádóirí
an Chladaigh ar athchóiriú a
dhéanamh ar bháid bheaga an
cheantair tar éis dóibh tuarascáil a
choimisiúnú maidir lena mbáid
bheaga.  Dhá bhliain ó shin nuair a
bhí Galway Crystal ag dúnadh,
thugadar an ghleoiteog a bhí san
fhoirgneamh mar thaispeántas do
thurasóirí do Bhádóirí an Chladaigh
agus tosaíodh ar an obair ó shin.
Deirtear sa tuarascáil go raibh na
báid sa gCladach i bhfíor-dhrochri-
ocht agus go mbeadh costas
€100,000 i gceist chun iad a
athchóiriú.  Deir Catherine Connolly,
“Is é an rud is fearr faoin togra seo ná
nár chaill Bádóirí an Chladaigh
dóchas riamh agus nár thug siad
suas ar an smaoineamh na báid a
athchóiriú.”  Ní hamháin go bhfuil
€10,000 á fháil acu ón gComhairle
Cathrach ach tá airgead eile á fháil
acu ó fhoinsí príobháideacha.  Fuar-
thas €2,500 dhá bhliain ó shin agus
iad díreach tosaithe ar an bplean
agus táthar ag súil go leanfaidh
daoine orthu ag tacú leis an togra ar
bhonn príobháideach.  

Conamara

45 duine tar
éis a bpost a
chailleadh sa
Spidéal
Treasa Bhreathnach 

TUAIRISCÍTEAR an tseachtain seo

go mbeidh laghdú foirne ar an
gcomhlacht Dane-Elec Teo atá lon-
naithe sa Spidéal ó 61 duine go 16.
Deir an comhlacht nach raibh aon
rogha acu ach éirí as déantús táirgí
áirithe a bhfuil siad ag cailleadh air-
gid orthu.  Beidh 16 duine á gcoin-
neáil agus is i mbun seirbhís pacáis-
tithe saintáirge a bheidh siad.  Dúirt
bainisteoir Cumarsáide agus Mar-
gaíochta Údarás na Gaeltachta, Siúb-
han Nic Grianna, “Is trua linn gur
tharla a leithéid, ach is rud dearfach
é nach bhfuil an oiread post caillte
ag daoine agus a bhí muid ag súil.”  

Is fadhb leanúnach é in Éirinn go
bhfuil na costais oibre ró-ard do
chomhlachtaí idirnáisiúnta mar sin
cén chaoi gur féidir linn a bheith
iomaíoch sa Ghaeltacht?    Deir Siúb-
han, “Sin ceist go gcaithfidh muid
díriú isteach air ar fud na tíre ach
faoi láthair tá costais níos ísle in
iarthar na tíre ná mar atá siad san
oirthear ó thaobh cíos ar fhoirgnimh
agus costas ball foirne.”  

Tá pacáiste iomarcaíochta
deonach i gceist do na fostaithe atá
tar éis a bpost a chailleadh agus
beidh sonraí an phacáiste sin á bplé i
mí na Nollag agus i mí Eanáir. Tá an
tÚdarás chun cruinniú Boird a bhei-
th acu inniu agus beifear ag plé
féidearthachtaí fostaíochta agus
fiontraíochta sa Ghaeltacht, agus dar
le Siúbhan Nic Grianna, “Beidh roin-
nt acu siúd a bheidh á bplé lonnaithe
sa Spidéal.” 

Mar sin b’fhéidir go bhfuil dóchas
ann fós do na fostaithe a chaill a
bpost díreach roimh an Nollaig go
mbeidh deiseanna fostaíochta acu
san athbhliain. 

Is in 1996 a bunaíodh Dane-Elec
Teo sa Spidéal agus thosaíodar le
naonúr fostaithe agus d’fhás siad go
raibh 106 ann in 2008. 

Tá sé ráite acu go bhfuil súil acu go
bhfillfidh an grúpa ar bhonn brabúis
agus go mbeidh siad in ann an
comhlacht sa Spidéal a fhás in
athuair. 

Liatroim

Leann Liatroma 
Anton Mac Cába

TÁ iarratas pleanála faoi bhráid
Chomhairle Contae Liatroma le
garáiste tí a aistriú ina mhi-
creaghrúdlann. Ba Claire Armstrong
agus David Konieczny a chuir an t-
iarratas isteach. Tá an mhi-
creaghrúdlann le bheith lonnaithe i
bhFíonach, trí mhíle ó Bhéal an Átha
Mhóir.

Dúirt Claire Armstrong gur beoir
thraidisiúnta a dhéanfar. “Ag an tús,

is dócha go mbeidh thart ar cheithre
cineál beorach ann,” ar sise. “Beoir
éadrom, beoir mheánach, agus beoir
dhorcha, agus lágar chomh maith.
Táimid ag baint trialach as beoracha
difriúla.”

Dar léi go bhfuil gá le
micreaghrúdlann i gContae Liatro-
ma. “An rud atá ar fáil anseo, is le
Diageo é. Tá sé lán ceimiceán, agus
ró-dhaor. Agus mé i mo chónaí i
gContae Liatroma, níl de rogha agam
ach Guinness, Smithwicks agus dhá
chineál lágair.” Chomh fada agus is
féidir, is comhábhar Éireannach nó
comhábhar áitiúil a bheidh sna beo-
racha nua. 

Scéalta Mhaigh Eo
Le Piaras Ó Raghallaigh

Raiftearaí ag
teacht abhaile
go Coillte
Mach
EALAÍONTÓIR tábhachtach ab ea
Raiftearaí i gContae Mhaigh Eo agus
anois tá scannán nua faoi ‘Mise

2 NUACHTRÉIGIÚNACH
Is é Frank Reidy a bhei-
dh mar aoi speisialta ag
Oíche Airneáin i gClub
Áras na nGael, 45 Sráid
Doiminic, Gaillimh ar 9
Nollaig ag 8.30in. Sa
bhliain 1994, cuireadh
an Ceannfort Airm go dtí
oirthear na hAfraice. Bhí
sé ag obair mar chuid de
mhór-iarracht
idirnáisiúnta faoi scáth
na Náisiún Aontaithe
chun déileáil leis na fad-
hbanna iomadúla a
d’eascair as an líon mór
teifeach a d’fhág Ruanda
tar éis an chined-
híothaithe. Beidh sé ag
cur síos ar an leabhar a
scríobh sé, Ó Chósta go
Chósta agus beidh sé ag
taispeáint sleamhnán de
na háiteanna ina raibh sé
ag taisteal.

LAIGHIN
NUACHT

Seoltar scéalta chuig:
nuacht@gaelsceal.ie

Raiftearaí an Fíodóir Focal’ a scríobh
agus atá curtha i láthair ag Tadhg
Mac Dhonnagáin réidh le craoladh
ar TG4.  Beidh deis ag pobail na
háite i gCoillte Mach, áfach, breath-
nú ar an scannán ar dtús ag Féile
Raiftearaí an mhí seo.

D’éirigh le Raiftearaí corpas sun-
tasach oibre a chruthú agus tugann
an scannán nua seo an lucht
féachana ó Chill Liadáin i gContae
Mhaigh Eo, áit ar rugadh an file, go
Oswega, Illinois, an áit is dóichí ar
chum sé ceann de na dánta is mó a
leagtar ar Raiftearaí, bíodh is go
gcreidtear go coitianta anois nárbh é
Antoine Ó Raiftearaí a chum ná a
cheap Mise Raiftearaí an File.  Tais-
peanfár an scannán i Halla an Bhaile
i gCoillte Mach ar 10 Nollaig ag 8.00
in.  Tuilleadh eolais ar
www.rafteryfestival.com

Muintir
Mhaigh Eo i
gcéin is i
gcóngar 
TÁ suíomh idirlín úr, nuálach á
chruthú ag Comhairle Contae
Mhaigh Eo faoi láthair do Mhuintir
Mhaigh Eo ar fud an domhain.
Beidh an suíomh nua á sheoladh sa
bhliain 2011.  Tá an suíomh seo le
bheith ina phríomhláithreán
gréasáin do Mhaigh Eo amach
anseo.  Tiomsófar an t-eolas ar fad
faoi Mhaigh Eo ar an aon suíomh
amháin agus tabharfar deis do na
milliúin duine de bhunadh Mhaigh

Eo atá ar fud na cruinne teagmháil
agus cumarsáid a dhéanamh lena
chéile.   D’fhéadfadh an teagmháil
seo a bheith idir dhaoine aonair, nó
idir bhaill grúpaí a bhfuil na
spéiseanna céanna acu, nó a bhfuil
nasc de shaghas éigin acu ar fad le
háiteanna nó le réigiúin ar leith i
Maigh Eo.  Is féidir leat, mar
úsáideoir, do phróifíl féin a chruthú
ina luann tú an áit ar domhan a
bhfuil tú lonnaithe ann agus na
spéiseanna atá agat.  Beidh deis agat
ansin na hábhair ar díol spéise duit
féin agus do dhaoine eile iad a phlé
go rialta.  Beidh an suíomh oscailte
do phobail Mhaigh Eo ar fud an
domhain agus beidh na baill uilig in
ann eolas a roinnt faoina gceantar
áitiúil féin trí mheán pictiúirí, físeán
agus eile. 

Cé gurb iomaí láithreán líonraithe
shóisialta atá ann sa lá atá inniu ann,
is é seo an chéad suíomh idirlín ar
cruthaíodh go speisialta é do
mhuintir Mhaigh Eo i ngach cearn
den domhan.   Má bhíonn gaol ar
bith agat le Maigh Eo, nó má tá spéis
agat i rud ar bith a bhaineann le
Contae Mhaigh Eo, is féidir bheith i
do bhall den ghrúpa seo go héasca
má dhéanann tú teangmháil le
Mayo Worldwide Community ar
Facebook nó Mayo Worldwide Com-
munity ar LinkedIn.

Logainmneacha na Cille Móire
Tá Turas Siar i dTuaisceart

Mhaigh Eo ag tabhairt faoi thionsc-
namh dhá bhliain ag bailiú logainm-
neacha na Cille Móire in Iorras faoi
láthair agus tá an coiste atá i mbun
na hoibre ag lorg cabhrach ón
bpobal anois.  Is éard atá i gceist ná
thart ar chúig mhíle dhéag logainm
a bhailiú agus a chur ar léarscáil de

gach aon cheann de na 60 baile fear-
ainn sa pharóiste.  Beidh beirt saine-
olaí ag cur comhairle ar an ngrúpa
agus ag cabhrú leo agus iad ag obair
air seo agus beidh comhairle she-
andálaíochta ar fáil chomh maith.
Ba mhaith leis an gcoiste atá ag plé
leis an dtógra cuireadh a thabhairt
do mhuintir na háite a bhfuil suim
acu i gcúrsaí logainmneacha
teagmháil a dhéanamh leo. Ba bhreá
leis an gcoiste dá mbeadh duine
amháin ar a laghad ó gach baile fear-
ainn sásta cúnamh agus comhairle a
thabhairt don togra seo.  Fuair Turas
Siar cúnamh airgeadais ó Fhoras na
Gaeilge chun an scéim seo a chur ar
bun.  Is féidir dul i dteangmháil le
Turas Siar ag (097) 85011 nó cuir
ríomhphost chuig
turas.siar@yahoo.ie.    

Súil le sluaite
móra ag 
Margadh 
Nollag
Chathair na
Mart 
LÍONFAIDH fuaimeanna, radhairc
agus bolaithe na Nollag an t-aer i mí
na Nollag arís i mbliana nuair a bhei-
dh ceann de na margaí Nollag trai-
disiúnta is mó agus is barántúla sa
tír ar siúl i gCathair na Mart ón 10ú-
12ú de mhí na Nollag. Beidh Cathair
na Mart mar a bheadh tír iontas na

Nollag ann ar feadh trí lá nuair a
bheidh Shop n’ Spraoi na Nollag ar
siúl agus beidh deis uathúil ag
daoine áitiúla agus cuairteoirí araon
bronntanais Nollag lámhdhéanta,
bharántúla agus uathúla a chean-
nach don teaghlach go léir. 

Agus í ag seoladh Mhargadh Nol-
lag Shop n’ Spraoi Chathair na Mart
an tseachtain seo, dúirt Cathaoir-
leach Chomhairle Baile Chathair na
Mart, an Comhairleoir Teresa
McGuire, go dtacaíonn sí leis an
smaoineamh agus an tionscnamh
go hiomlán.  “D’éirigh thar barr le
Shop n’ Spraoi na Nollag don bhaile
anuraidh agus beidh sé níos mó
agus níos fearr i mbliana. Léiríonn
an ócáid trí lá seo amuigh faoin aer
chomh maith agus a éiríonn le hiar-
rachtaí an phobail agus is éard atá i
gceist léi ná tacaíocht a thabhairt
d’fhiontraithe áitiúla agus comh-
pháirtíocht idir ár ngrúpaí áitiúla a
spreagadh,” a dúirt sí. 

Bhí Uachtarán Chumann
Tráchtála Chathair na Mart, Maurice
Mellotte, i láthair ag an seoladh an
tseachtain seo chomh maith chun
tacaíocht a thabhairt do Shop n’
Spraoi na Nollag Chathair na Mart
2010. “Táimid ag tógáil ar rath na
bliana seo caite agus tá súil againn
go dtiocfaidh daoine as gach áit sa
tír chun blaiseadh a fháil d’atmais-
féar féiltiúil an bhaile thar na trí lá.
Beidh spraoi ar fud an bhaile le
hócáidí féiltiúla don teaghlach agus
táimid ag tabhairt spreagadh do
gach duine a gcuid siopadóireachta
a dhéanamh i gCathair na Mart an
Nollaig seo agus cuidiú le gnólachtaí
beaga agus meánmhéide áitiúla i
rith na tréimhse eacnamaíochta
crua seo,” a dúirt sé.

5 Rud le
déanamh i
mBaile Átha
Cliath um
Nollaig
Ciarán Mac Fhearghusa

MÚCH an teilifís, caith uait an
buidéal uisce the agus déan do
bhealach isteach go lár chathair
Bhaile Átha Cliath le blaiseadh a
fháil ar chuid d’imeachtaí na Nol-
lag. Tá an t-uafás le déanamh san
ardchathair um Nollaig a shásódh
daoine as gach aoisghrúpa. 

Má tá tú sásta scaradh leis na
pinginí seo barrliosta de na rudaí is
fearr atá le déanamh.

Dráma Aoidh Uí Dhomhnaill ‘Idir
An Dá Shúil’. 13-18 Nollaig 2010.
Ticéad €13 – €25

Scéal sleamhan, slíoctha is ea
‘Idir an Dá Shúil’ a phléann cúrsaí
grá agus a leanann rian an fhíor-
shaoil. Is é seo an chéad dráma nua-
scríofa atá ag rith sa Mhainistir ó
1999 nuair a dhein Tom McIntyre
cóiriú ar "Cúirt an Mheán Oíche". Is
in Amharclann Náisiúnta na hÉire-
ann, ar stáitse na Péacóige, a léireo-
far é.  

Is comhléiriú é idir TíAitreo,
comhlacht drámaíochta proifisiún-
ta nuabhunaithe atá lonnaithe i
mBaile Átha Cliath, Taibhdhearc na
Gaillimhe  agus Amharclann
Náisiúnta na Gaeilge. Gach eolas ó:
http://www.abbeytheatre.ie/ie nó:
+353 (0)1 87 87 222. (Tá agallamh le
hAodh Ó Domhnaill ar lch 26).

Disney On Ice ‘100 Years of
Magic’. 26 Nollaig go 2 Eanáir.
Ticéad ó €19.50

Tóg na páistí go hÓstán City West
le ceiliúradh a dhéanamh ar 100 bli-
ain de Disney. Mar chuid de cham-
chuairt timpeall na cruinne beidh
carachtair ó Mickey Mouse go Buzz
Light Year ann. Meascán de 65
carachtar as na 18 scéal is coitianta
atá i gceist.

Bainfidh daoine de gach aois-
ghrúpa taitneamh as an taispeántas
ealaíne cruithaitheach seo ar a

Memie Uí Chualáin agus Pádraig Ó Ceallaigh, Oifigigh Forbartha an Choiste Cúram Leanaí i dteannta Bhríd Burke, Oifigeach Eolais um Chosaint Leanaí (Chil-
dren First) ag seoladh póstaer cosaint leanaí ag comhdháil bhliantúil an Choiste le gairid.  Léiríonn an póstaer an trí chéim atá le tógáil má tá imní ort maidir le
cosaint leanaí.  Tá póstaeir le fáil ón gCoiste Cúram Leanaí ach glaoch ar 091 752039 nó téigh chuig www.galwaychildcare.com (Pic. Martina Regan)



bhfuil clú agus cáil idirnáisiúnta. 

Seó Nollag. Irish House Party. 16,
17, 18, 23 Nollaig. Ticéad €45 

Dóibh siúd ar mhaith leo tabhairt
faoi oíche amuigh i dtimpeallacht
ina bhfuil ceol Gaelach á sheinnt is
fiú go mór an Irish House Party a
chur san áireamh. 

Chuir ceoltóirí agus damhsóirí,
cuid mhaith acu atá ina gcuraidh
uile-Éireann, tús leis an tionscnamh
seo toisc gur bhraith siad nach raibh
léiriú cruinn le fáil ar cheol, ar
dhamhsa agus ar an gcultúr Gaelach
sna tithe tábhairne a bhí ag eagrú
‘Irish Nights’ do thurasóirí agus do
mhuintir na hÉireann féin.

Is léiriú é ar a gcuid saothair gur
éirigh leo an chéad áit a bhaint
amach ar liosta Trip Advisor  2010 do
na rudaí is fearr atá le déanamh i
mBaile Átha Cliath. In ainneoin an
costas a bheith réasúnta ard cuirfidh
sé áthas ort go bhfuil Fáilte Fíona
agus béile trí chúrsa mar chuid den
phraghas.

Tabhair cuairt ar Dhaidí na Nollag
ina fhochla in Ard-Teampall
Chríost.

Tá sraith imeachtaí eagaraithe don
phobal faoin téama "Rediscovering
Christ Church this Christmas".  In
éineacht le Daidí na Nollag beidh
Margadh na Nollag ann san uaimh
(crypt) ar an 11 agus 18 Nollaig ina
mbeidh ceardaíocht agus earraí Nol-
lag le fáil.

Beidh Ceolchoirm na Nollag ar siúl
ar an 15 Nollaig (Ticéad €14-€18)
chomh maith le Seirbhísí Carúl trai-
disiúnta ar an 19 Nollaig ag 3.30 in
agus an 20 Nollaig ag 8.00 in (Ticéid
saor in aisce). Tabharfaidh an cónasc
álainn idir na guthanna agus an
ailtireacht ardú meanman don té a
bheidh i láthair.

‘Peas + Pods Family Market’. 22
Nollaig ag 1.00 in agus 8.30 in

Is é seo an margadh Nollag is
spéisiúla dá bhfuil ann san ard-
chathair. Beidh sé suite faoi dhíon
Ionad an Dublin Food Co Op i
gCearnóg an Mhargaidh Nua in aice
le Sráid Chorcaí. 

Beidh breis agus 30 seastán ann ag
tairiscint earraí ó bhréagáin go cear-
daíocht go héadaí. Beidh lúcháir ar
an té a fhágfaidh an tsiopadóireacht
go dtí an nóiméad deireanach.

Chomh maith le háit spraoi do
pháistí beidh ceol beo, bia orgánach
blasta agus atmaisféar cairdiúil na
Nollag le fáil. Gach eolas ó:
www.peasandpods.ie nó
www.dublinfood.coop.

Beithilín Beo
Oisín Mac Donnacha

SEOLFAR an Beithilín Beo, an t-aon
cheann sa tír, ar 17 Nollaig in Áras Uí
Chrónáin, Cluain Dolcáin, Baile Átha

Cliath. Is é seo an dara bliain atá ais-
teoirí Chrónáin ag cur an Bheithilín
Bheo ar siúl. Beidh trí nó ceithre léir-
iú ar siúl ar 18 agus 19 Nollaig idir
2.30 agus 6in agus gealltar go mbei-
dh sé an-speisialta agus tait-
neamhach arís i mbliana.  

Is coincheap é an Beithilín Beo de
chuid iar-aisteora in Ros na Rún,
Breandán Ó Muirí. Is é Brian Ó Gáib-
hín a bheas i mbun léirithe. Is iad
foireann agus criú an Bheithilín
Bheo ná Aisteoirí Chrónáin.

Beidh gach duine in ann tait-
neamh a bhaint as agus beidh gach
duine a fhreastalaíonn air in ann spi-
orad na Nollag a bhlaiseadh ina dhi-
aidh. Is iad na gasóga áitiúla, Naomh
Cillian 78ú agus 79ú, atá ag tógáil an
Beithilín sa tseanstíl i mbliana, gan
tairne ná druilire le feiceáil. 

Beidh saorchead isteach agus
beidh scailtín fíona agus pióga mion-
ra ar fáil. Is féidir síntiús a dheonú a
bheidh ina chabhair chun a chinntiú
go leanfar den togra pobail seo. 

Tuilleadh eolais: www.araschron-
ain.ie/article.html/id/2809372362

Dianchúrsa
ullmhúcháin
d’Agallamh
Gaeilge an
D.I.O.
Oisín Mac Donnacha

BEIDH dianchúrsa ullmhúcháin d’A-
gallamh Gaeilge an Dioplóma
Iarchéime san Oideachas (Bun-
mhúinteoireacht) ar siúl i mBarra an
Teampaill i mBaile Átha Cliath.

Beidh na ranganna ar siúl ag
Gaelchultúr: Dé Sathairn, 11 Nollaig
2010, Dé Sathairn, 18 Nollaig 2010,
Dé Domhnaigh, 2 Eanáir 2011 agus
Dé Luain, 3 Eanáir 2011 óna  10.00rn-
4.30in in oifigí an chomhlachta i
mBarra an Teampaill. 

In ainneoin na gciorruithe beidh
an Dioplóma Iarchéime san
Oideachas (Bunmhúinteoireacht) ar
siúl arís an bhliain seo chugainn ag
coláistí éagsúla. Tá luach 40% ar na
hagallaimh i nGaeilge i gcoláistí
áirithe agus déanann Gaelchultúr
dianchúrsaí ullmhúcháin a reáchtáil

ar bhonn rialta chun iad a ullmhú
don agallamh Gaeilge.

Sna cúrsaí seo, cuirtear in iúl do na
rannpháirtithe cad iad na botúin
choitianta a dhéantar san agallamh
agus insítear dóibh conas iad a
sheachaint. 

Déantar na topaicí a thagann chun
cinn san agallamh a phlé agus
cuirtear go mór le stór focal na ran-
npháirtithe. Um thráthnóna, bíonn
deis acu tabhairt faoi bhréag-agal-
lamh agus faigheann siad aiseolas ón
agallóir faoina gcuid laigí agus conas
dul i ngleic leo.

Arm na hÉireann ag tabhairt cúnaimh do mhuintir an Náis, Co Chill Dara. 

Kate Uí Bhroin ag bronnadh Corn Chuimhneacháin Choil Neaine Pháidín ar
Nollaig Ní Laoire le déanaí 



Corcaigh

Duais Mhala
do Phearsa
Ghnó na
Bliana 
bronnta ar
Paul Rochford
Meadhbh Ní Eadhra

IS é Paul Rochford, as teach altranais
Brídhaven i Mala, a bhuaigh duais
Chomhlachas Tráchtála Mhala do
Phearsa Ghnó na Bliana. Is é an
tUasal Rochford úinéir Brídhaven
agus tá aitheantas faighte aige anois
as a gcuid oibre sa saol gnó agus
pobail. Bronnadh an duais air Dé
hAoine seo caite.

“Is mór an onóir dom, ar leibhéal
pearsanta agus proifisiúnta, a bheith
ag glacadh leis an duais seo a aith-
níonn obair a rinneadh ar son saol
gnó na háite. Táim an-sásta glacadh
leis ar son na foirne go léir ag Bríd-
haven, a thacaíonn go hiomlán liom
féin agus le mo bhean chéile Mary-
clare. Tá saol gnó Mhala beo agus tá
an pobal taobh thiar dó. Is léiriú ion-
tach é ar dhearcadh dearfach pobal
gnó Mala gur chuir 75 comhlacht
isteach ar an gcomórtas seo,” a dúirt
sé ag an ócáid. “Mar chúramóirí,
tuigeann muid an tábhacht a
bhaineann le héiteas ina bhfuil
daoine lárnach, agus tá súil againn
go mbeidh muid in ann leanacht ar
aghaidh ag cur seirbhís éifeachtach
agus comhbhách ar fáil dár gcó-
naitheoirí, dá dteaghlaigh agus dár
bhfoireann iontach atá lárnach sa
rud seo ar fad.”

Tá 125 duine fostaithe sa teach
altranais agus bronnadh trí mhórd-
huais de chuid Eagraíocht
Idirnáisiúnta na gCaighdeán (ISO) air
le déanaí mar gheall ar a fheabhas is
atá sé. Na trí dhuais atá i gceist ná
Córas Bainistíochta Cáilíochta ISO
9001, Córas Bainistíochta Timpeal-
lachta ISO 140001 agus Córas Aonaid
Sláinte agus Sábháilteacht Cheirde
OHSAS 180001. Is é teach altranais
Brídhaven an chéad teach altranais

riamh in Éirinn nó sa Bhreatain chun
na duaiseanna seo go léir a bheith
aige ag aon am amháin. Is féidir tuil-
leadh eolais a fháil faoi Brídhaven ar
www.bridhaven.ie.

PF
gníomhach
ceapaithe ag
VEC Chontae
Chorcaí
Seán Ó Loingsigh

TÁ Príomhoifigeach Feidhmiúcháin
(PF) gníomhach ceapaithe ag Coiste
Gairmoideachais Chontae Chorcaí
(CCVEC) chun dul i mbun phost an
PF go sealadach ar feadh tréimhse trí
mhí.

Chuir Oifigeach Oideachais de
chuid CCVEC Joan Russell tús lena
tréimhse ceapacháin mar PF
gníomhach an tseachtain seo caite
tar éis don PF Barra Ó Briain dul
amach ar pinsean.

Tá próiseas comhnascatha ar bun
chun líon choistí gairmoideachais
(VECs) na tíre a laghadú ó 33 go 16
(níl sé i gceist coistí chathair agus
chontae Chorcaí a chomhnascadh),
agus táthar le fanacht go deireadh
mhí Feabhra chun post PF choiste
contae Chorcaí a líonadh go buan.

Tá 42 bliain caite ag Barra Ó Briain
i bpoist éagsúla faoi scáth an VEC, é
mar PF ar Choiste Gairmoideachais
Chontae Chorcaí le 14 bliain anuas.

Ceapadh é mar mhúinteoir tuathe-
olaíochta i gColáiste Mac Aodhgáin i
Maigh Chromtha in 1968 agus an
bhliain dár gcionn bhí sé ag roinnt a
chuid ama agus é i mbun teagaisc
chomh maith i Scoil Mhuire i mBéal

Átha ’n Ghaorthaidh.
Chaith sé tréimhse mar leas-

phríomhoide i nGairmscoil Ghob-
natan i mBaile Bhúirne ó 1973 go dtí
1976, uair go raibh Micheál Ó
Lionáird mar phríomhoide ar an
gceardscoil nach raibh fós comh-
nascatha le Coláiste Íosagáin, agus
mar a bhfuil Coláiste Ghobnatan sa lá
atá inniu ann.

“D’fhoghlaimíos an oiread san ó
Mhicheál Ó Lionáird agus tá sé liom
agus agam fós,” a dúirt Barra Ó Briain
an tseachtain seo agus é ar bhóithrín
na smaointe.

Bhí deis aige an méid a bhí fogh-
lamtha aige ó fhear Ghort na Scairte
a chur i bhfeidhm nuair a ceapadh é
mar phríomhoide ar Choláiste
Bhrógáin Naofa i nDroichead na Ban-
dan in 1979 tar éis dó tréimhse trí
bliana a chaitheamh mar leas-
phríomhtheagascóir i gcúrsaí oiliúna
d’ábhair mhúinteoirí tuatheo-
laíochta in institiúid Crawford i
gcathair Chorcaí.

Chaith fear Mhaigh Chromtha 17
bliain mar phríomhoide i gColáiste
Bhrógáin go dtí gur tháinig sé i
gcomharbacht ar an riarthóir
aitheanta Roibeárd Ó Buachalla mar
PF ar Choiste Gairmoideachais
Chontae Chorcaí in 1996.

Níl sé éirithe as cúraimí oideachais
go hiomlán mar go bhfuil sé mar
chathaoirleach faoi láthair ar choistí
de chuid na Comhairle Náisiúnta
Curaclaim agus Measúnachta
(NCCA) agus an Lárionad Náisiúnta
um Threoir san Oideachas (NCGE).

Ní bheidh sé díomhaoin ó thaobh
scríbhneoireachta de ach an oiread
mar go bhfuil sé i mbun aistriúcháin
ar an leabhar Triocha-Céad Chorca
Dhuibhne leis an Seabhac, Pádraig Ó
Siocfhradha.

Tá ceangal ar leith ag Barra Ó Bri-
ain le Corca Dhuibhne mar gurb as
ceantar Chom Dhíneol dá athair ó
dhúchas.

Scéalta Chorca 
Dhuibhne
Breandán Mac Gearailt 

Dhá leabhar
filíochta le
Mícheál Ó
Fionnáin 
seolta
Is annamh a d’fheicfeá moladh ó
chian is ó chóngar ar fhile, is cuma
cén teanga a bhíonn i gceist. 

Ní mar sin atá i gcás filíochta an
dochtúra leighis agus teaghlaigh
Mícheál Ó Fionnáin. Ar an Satharn
seo caite seoladh dhá leabhar
filíochta dá chuid: Clapsholas, foil-
sithe ag Coiscéim, ar díol ar €7.50,
agus Ghost Trawler, foilsithe ag
Somerville Press, i mBéarla le roinnt
Gaolainne, fé chlúdach crua agus ar
díol ar €19.99.

‘Tá filíocht an Dochtúra Mícheál Ó
Fionnáin ar aon dul le féinmháin-
líocht,’ dar leis an bhfile agus pearsa
litríochta idirnáisiúnta, Yevgeny Yev-
tuschenko na Rúíse, fear a thugann
geábh ar Éirinn anois is arís. 

Aon duine a bhfuil aithne aige ar
an bhfile Brendan Kennelly is dearfa
gurb é a bheadh sásta le haon sprea-
gadh a bheadh le clos uaidh. Dar le
Kennelly go bhfuil ‘draíocht mheall-
tach’ ag baint le filíocht Uí Fhainnín. 

Deir Lines Review go bhfuil an
Fainníneach ‘rewarding - a stunning
poet’.

Ní gá a rá go raibh filí agus lucht
pinn ag baint na gcos dá chéile ag iar-
raidh an mhil is déanaí ó pheann
milis an Fhionnánaigh a bhlaiseadh
ar an Satharn. Is dócha gur leor é san

lena léiriú gur saothar don scoth a
dhánta. Tá dhá leabhar déag
filíochta, leath i nGaeilge agus an
leath eile i mBéarla, maraon le trí
leabhar aistrithe scríte aige. Tá
ionchur ealaíne sa leabhar Ghost
Trawler ag Claire Cuneen, Fiona
Morgan, Liam Ó Néill, Pat McGrath,
Adrienne Heslin agus Mick Davis.

Is é an file, an t-iarchraoltóir agus
bainisteoir réigiúnach Raidió na
Gaeltachta sa Mhumhain, Aogán Ó
Muircheartaigh a sheol an dá leabhar
seo, sa Chaifé cáiliúil Liteartha a
reáchtálann Seoirse Ó Luasa sa
Daingean. Bhí na sluaite i láthair. Bhí
an oiread san ann ná raibh clos ar a
raibh ar siúl ag an scata mór go raibh
orthu seasamh lasmuigh den doras.

Dar le hAogán gur duine fíord-
haonna, geanúíl, tuisceanach,
carthanach, filiúil, Mícheál Ó Fion-
náin. Dúirt sé, leis, go bhfuil curtha
go mór aige le hiothlainn na
filíochta, na n-ealaíon agus an
chultúir.

Sa leabhar Clapsholas, deir
Mícheál sa dán ‘Qui Fuit’:                  

‘Níl sa bhás is spioradáltacht ach
athbhreith arís is arís iseach sa tsío-
raíocht.’

Ar an dtéama céanna, i ndán eile:
‘Táim in éad, i bhfearg agus faoi

náire ag lorg an Bheo i measc an
tsearbhais.’

Sa dán ‘Clapsholas’ ríomhann sé:
‘Sa Chlapsholas deinim mach-

namh -
Tá pian sa Bhreith,
Sa Bheatha,
Sa Bhás
Agus saoirse san Aiséirí.’
Cuireann sé in iúl sa dán Ghost

Trawler sa leabhar de chomhainm:
‘The Ghost Trawler will call us by

and by When our Lives are complete,
then we shall all together be sea-
bound’.

Is cinnte go bhfuil teachtaireacht
an-chosúíl sna dánta thuas, seachas
an dán, ‘Ráiseanna na mBád 2009’:

‘Bhí Aogán Ó Rathaille ar theanga
Mhuiris fós’

‘Bhí foireann fear ón gCuas gléasta
i ngeansaithe gorma’

‘Ar an lá bhí an bua ag an gCuas’
‘Agus b’é Tadhg Dhiarmada bláth

na bhfear’.
Is beag, is dócha, ná aontódh ná

gurb amhlaidh do Mhícheál.

Iascairí Bhaile
na nGall ag
éileamh ionad
déanta leac
oighir ar an
gcé
FAD is atá iascairí sa Daingean ag
fanacht le focal fé cad atá meáite ag
BIM don ionad déanta leac oighir
ansiúd, tá iascairí i mBaile na nGall i
ngalar leac oighir chomh maith leo.

Tá iascairí i mBaile na nGall ag
éileamh ar BIM an t-ionad déanta
leac oighir a lonnú ar an gcé, nó in

Beidh adhmad againn feasta. Pat Farrington, Uachtarán, Cumann Fhoraiseoirí na hÉireann agus Batt O'Keeffe TD,
Aire Fiontar, Trádála agus Nuálaíochta ag bronnadh gradam nuálaíochta ar Enda Keane, Príomhfheidhmeannach,
agus Garret Mullooly, Príomhoifigeach Oibriúchán, Treemetrics, mar aitheantas ar an chóras nua acu trína féidir
méid is mó adhmaid a tháirgeadh as líon is lú crann. (PIC. NEIL DANTON)



Jim McDaid
an TD is lú
freastal ar an
Dáil
Danny Brown

SULAR éirigh sé as bheith ina
Theachta Dála i mí na Samhna, ba é
Jim McDaid an TD ba lú freastal ar
an Dáil.

Tháinig an t-eolas sin chun solais
nuair a eisíodh figiúirí freastail faoi
rialacha úra a tháinig isteach i mí an
Mhárta i mbliana.

Ní raibh McDaid i láthair sa Dáil

ach ar 38 lá ó mhí an Mhárta go dtí
mí Dheireadh Fómhair i mbliana.

Sin thart fá leath an méid
laethanta a d’fhreastail formhór na
dteachtaí eile.

Is dochtúir é McDaid agus bhí
baint aige le plean le hospidéal
príobháideach a thógáil in aice le
hOspidéal Ginearálta Leitir
Ceanainn agus meastar gur sin an
fáth nach ndearna sé freastal rialta
ar an Dáil.

Nuair a d’éirigh sé as an mhí seo a
chuaigh thart, rinneadh gearán go
forleathan nach raibh sé ag tabhairt
na seirbhíse cuí do mhuintir an
toghcheantair agus léiríonn na
figiúirí a foilsíodh an tseachtain seo
go raibh cúis mhaith leis na gearáin.

Ba é Willie O’Dea as Luimneach
an dara duine ba lú freastal ar an
Dáil. Bhí seisean i láthair ar 62 lá.

Béal Feirste

Gaelghradam
Gnó Loch
Lao
Meadhbh Ní Eadhra

BEIDH Gaelghradam Loch Lao ar
siúl Déardaoin seo chugainn sa Dún
Fhionn ar Bhóthar Andarsan i
mBéal Feirste ó 12 go 2 a chlog sa
tráthnóna, agus is é Tomaí Ó Cong-
haile a bheidh mar aoichainteoir. 

Eagraithe ag Forbairt Feirste,
aithníonn an searmanas bronnta
gradamach bliantúil seo eagrais
agus comhlachtaí a léirigh

aice na cé ar an mbaile. Dar le
hurlabhraí gur dócha go bhfuil an
láthair ina mbíodh an seangharda
cósta oiriúnach, nó gur cheart an
tseirbhís a bheith lonnaithe ar an
gcé.

Dúirt urlabhraí ó BIM linn gur
thuig sí cás na n-iascairí, ach go
raibh sé an-deacair láthair a aimsiú
in aice na cé. Dá mbeadh láthair oir-
iúnach ann, dúirt sí go ndéanfadh sí
a dícheall le cabhrú leis na hiascairí. 

Mheas sí go ndéanfadh na tonnta
a bhriseann ar an gcé damáiste don
ionad dá mbeadh sé ar an gcé, ach
go raibh sí ag fanacht le moltaí ó na
hiascairí. Cé gur mheas go leor
daoine gur fén gComhairle Contae a
bhí an tseanláthair Gharda Cósta,
chuir urlabhraí ón gComhairle in iúl
dúinn ná raibh aon bhaint acu leis.

Dúirt iascaire linn nár ghá aon
leac oighir na laethanta seo de tho-
radh na nimhe atá sa ghaoth adu-
aidh. Tá siad ag súil nuair a bhog-
faidh an aimsir go mbogfaidh cás
láthair déanta leac oighir na n-ias-
cairí ar an gcé, nó in aice na cé. 

“Beidh ár súil anairde le leigheas
ar ár gcás go luath san athbhliain,” a
dúírt urlabhraí na n-iascairí. 

San idirlinn tá BIM ag fanacht,
meastar, le duine éigin sa réimse
príobháideach leis an ionad leac
oighit atá sa Daingean a thógaint ar
láimh. 

Clibeanna
leictreonacha
do chaora?
MÁ tá an aimsir crua, fuar, ceal-
gach, tá scata feirmeoirí teasaí tro-
dach. Is léir anois go mbeidh ar
fheirmeoirí clibeanna leictronacha
a chur ar chluasa a gcuid caorach.
Táthar ag tosnú leis na huain a sao-

laíodh i mbliana. Nuair a bheidh
siad san bliain d’aois cuirfear clib
leictreonach orthu. Beidh an uimhir
chéanna ar an dá chlib a bheidh
orthu.

Dúirt feirmeoir caorach a bhfuil
scata mór caorach aige, cuid mhaith
acu ar Chnoc Bhréanainn, gur léir
dó go mbeidh an beartas ina ghlór i
gcóitín. ‘Ní fhacamar riamh ach
beartais gan chiall gan dealramh ar
bun acu,’ ar sé.

Dúirt Mícheál Ó Móráin ó
Chomharchumann Uan Chiarraí i
Lios Póil go rabhadar ag plé na
ceiste le tamall leis an Roinn. Bhí sé
i gceist i dtosach go mbeadh an
chlib leictreonach laistigh den
gcraiceann ach gur éirigh leo é sin a
stopadh agus gur ar an gcluais a
bheidh an chlib leictreonach anois.
Dúirt sé, ‘Táimid ag iarraidh an
nimh a bhaint as an mbeartas le ná
beidh na feirmeoirí thíos leis. San
am céanna tuig go bhfuil cinneadh
déanta ag na húdaráis agus go
bhfuilimíd ar ár ndícheall lena
shimpliú,’ arsa Mícheál.

San idirlinn chuir feirmeoir ceist
fé bheartas a caithfí a shoiléirú dar
leis.

“Fé láthair,” ar sé, “an socrú atá
ann, ná go bhfanfaidh an uimhir atá
ar aon chaora uirthi i gcónaí. Sa
chás go gceannaíonn tusa caoraigh
agus go rachaidh cuid acu go dtí
monarcha feola agus go mbeidh
caoraigh ag an nduine gur chean-
naís na caoirigh uaidh ann san am
céanna, fén gcoras atá luaite is é an
fear a dhíol na caoirigh a gheob-
haidh an íocaíocht ar fad!” Cinnte
caithfear cuimhneamh ar sheift
éigin le tranglam tromchúiseach a
shárú.

Tuigtear go bhfuil an fhadhb seo
á plé ag ionadaithe na bhfeirmeorí
caorach leis na húdaráis.

Meastar gur timpeall €2.30 costas
gach clibe leictreonaí. Deirim leat, a
léitheoir, go bhfuil scata feirmeoirí
a deir go bhfuil siad ‘ardbhailithe

den mbaois is déanaí’.

Comhdháil
Fhine Gael
curtha ar ceal
i gCiarraí
Theas
CUIREADH comhdháil Fhine Gael i
gCiarraí Theas, a bhí meáite don
Aoine seo caite, ar ceal de bharr
seaca ar bhóithre. Níl dáta nua
fógartha fós. Bhí triúr luaite le dul
san iomaíocht le bheith ar an gclár
vótála leis an dTeachta Tom Shee-
han. Bheadh Sheehan ag súil a bhei-
th ina aonar nó Ó Donnabháin
Chathair Saidhbhín a bheith leis,
ach is ceannasaíocht an pháirtí a
bheartóidh an duine nó beirt a bhei-
dh sa rás. Tá, deirtear linn, Scairtín
Ó Conchúir ón Neidín tar éis a chur
in iúl ná beidh sé ar thóir ain-
miúcháin.

Mar sin is Ó Donnabháin agus Ó
Grífín Chaisleán na Mainge atá sa
rás. Dar leo siúd atá ar an eolas gurb
é an Grífíneach is mó atá ag iarraidh
a bheith ainmnithe ach dá mbeadh
beirt le bheith sa rás b’fhearr le
Sheehan Ó Donnabháin a bheith
mar pháirtí báid aige. Bheadh, mar
shampla, Deenihan Chiarraí
Thuaidh ar son Uí Ghrífín. 

An Aoine seo caite an spriocdháta
le hainmiúcháin a bhí ag Fianna
Fáil. Ní raibh aon ainm sa
bhféachaint ag Fianna Fáil ach John
O’Donoghue. Ach d’fhéadfadh aon
chumann ionadaí a mholadh, Mar
sin mura dtagann treoir ó údaráis
an pháirtí, is iarrthóir amháin go
cinnte a bheidh ag Fianna Fáil an
babhta seo.

Seán Bán Breathnach, RTÉ Raidió na Gaeltachta, ag caint le Elayne Aherne ó Mheánscoil Chnoc na Labhras, Luim-
neach, tar éis don scoil an tríú háit a bhaint amach i gComórtas Clár Raidió Gael Linn 2010. Tá Gael Linn ag
glacadh le hiarratais do Chomórtas Clár Raidió Gael Linn 2011, comórtas bliantúil a thugann aitheantas do dhaltaí
iar-bhunscoile as a scileanna raidió. Is é 17 Nollaig, 2010  an dáta deiridh iontrála,  ach ní gá na cláir féin a chur
isteach go dtí 11 Feabhra 2011.  Bronnfar duaiseanna ar mhic léinn a dhéanfaidh cláir raidió Ghaeilge (cláir chainte,
irischláir, gnéchláir srl) ar ardchaighdeán a léiriú agus a láithriú.

Páistí ag baint suilt as an sneachta ar an Fhál Charrach, Dún na nGall, agus
an scoil ansin druidte le linn na drochaimsire. (PIC. JUDY NÍ ÓGÁIN)

nuálaíocht agus tiomantas in úsáid
na Gaeilge mar uirlis ghnó. 

Le blianta beaga anuas, tá an
gradam seo i ndiaidh aitheantas a
thabhairt do na céadta gnó fud fad
na cathrach as ucht comharthaíocht
agus atmaisféar dátheangach a
chothú i suímh oibre. 

De bharr na hoibre, is féidir
comharthaíocht dhátheangach a
fheiceáil ar bhóithre Bhéal Feirste.
Léiríonn an obair seo, agus iarrachtaí
an phobail ghnó leis an Ghaeilge a
chur chun cinn, na forbairtí atá
déanta ag pobal na Gaeilge le tríocha
bliain anuas. 

Ar an bhonn sin, tá bród ar Fhor-
bairt Feirste an ócáid cheiliúrtha seo
a éascú agus a eagrú a thugann
aitheantas do na laochra
neamhaitheanta in athbheochan an
phobail Ghaelaigh. Ba iad buaiteoirí
na ngradam in 2009 ná Siopa ar
Bhóthar na bhFál (Gnó Beag), Sains-
burys in Iarthar Bhéal Feirste (Gnó
Mór), Link Training and Develop-
ment Agency (Gnó Pobail). 

Tugadh aitheantas speisialta
freisin don Chomhairle Cathrach
mar gheall ar an scéim, ‘Renewing
the Routes’.

Leath Chathail

Leabhar nua
faoi 
Chumann
Gaelach Leath
Chathail
TÁ Glór na nGael, i gcomhar le
Cumann Gaelach Leath Chathail, tar
éis leabhar a fhoilsiú mar
chomóradh ar thríocha bliain ó
bunaíodh an Cumann i gContae an
Dúin. Scríobh Marcas Mac Ruairí an
leabhar, dar teideal Déanfaidh May
an Tae, i ndiaidh dó na míonna a
chaitheamh i mbun taighde. Agus é
tríocha bliain ar an fhód, insíonn an
leabhar seo scéal an Chumainn, na
buanna a bhaineann leis agus na
dúshláin ar tugadh fúthu. Scríofa i
nGaeilge, tá aistriúchán Béarla mar
chuid den saothar.

Deir an t-údar go bhfuil Cumann
Gaelach Leath Chathail mar
“chuisle” do phobal na Gaeilge i
gceantar Leath Chathail ó bunaíodh
é.

“Bíonn an Cumann ag eagrú
imeachtaí sóisialta agus ranganna
Gaeilge. Chomh maith leis sin bhí
baint ag a bhaill le bunadh naíscoile
agus Gaelscoile. Chuaigh an
Cumann i mbun idirphlé leis na
húdaráis reachtúla le haitheantas a
bhaint amach don teanga agus seirb-
hísí a lorg do chainteoirí Gaeilge. Tá
sé tábhachtach go n-insíonn grúpaí
pobail mar é a scéal féin agus ba
mhaith liom buíochas a ghabháil le
Glór na nGael agus le hIontaobhas
Ultach a thug tacaíocht le linn dúinn
bheith ag tabhairt faoin togra seo,” ar
sé.

Tá an leabhar ar fáil le ceannach ó
www.udar.ie.

Tír Chonaill
Ciondáil uisce i 
gContae Dhún
na nGall
Danny Brown

TÁ ciondáil uisce i bhfeidhm i gCon-
tae Dhún na nGall. De réir mar a
chuaigh leibhéal an uisce síos sa
taiscumar i Loch Moirne in oirthear

na Contae, d’fhógair an Chomhairle
go mbeadh orthu tosú ar pholasaí
ciondála den chéad uair ó bhí an
drochaimsir ann ag tús na bliana.

Meastar gur píopaí briste agus
sconnaí fágtha oscailte is cúis leis
an ghéarchéim uisce is déanaí.

Tá moltaí déanta ag an Chomhair-
le leis an ghéarchéim a mhaolú,
áfach, agus tá súil acu go mbeidh
siad ina spreagadh do dhaoine le
stad a chur leis an chur amú uisce
atá go forleathan sa tír.

• Ná fág sconnaí uisce oscailte.
Cailltear cuid mhór uisce as na tais-
cumair ar an dóigh sin.

•Cuir scéala chuig an Chomhairle
faoi phíopaí uisce nó séarachais atá
briste.

•Coinnigh súil ar thithe folamha.
Is cóir an t-uisce a chur as i gcásan-
na mar seo má tá a fhios agat go
mbeidh an teach folamh ar feadh
tréimhse fada le linn na drochaim-
sire.

•Is cóir d’fheirmeoirí a chinntiú
go bhfuil na píopaí uisce uile ar an
fheirm ag obair mar is ceart agus
gan iad a fhágáil oscailte má tá baol
ann go bpléascfaidh siad.

•I gcás páirceanna carbhán, is cóir
an córas uisce a mhúchadh nuair

nach bhfuil an pháirc in úsáid thar
an gheimhreadh.

Fá láthair, tá ciondáil ar siúl sna
háiteanna seo a leanas: An Taobh
Breac, Baile na Corra, Gleann Aola,
Caisleán na Finne, Leifear, Baile Uí
Thuatháile agus Lios Cúile ach dúirt
urlabhraí na Comhairle Contae go
raibh baol ann go ndéanfaí ciondáil
sna Rosa, i nGaoth Dobhair, i gCar-
raig Airt agus sna Dúnaibh muna
mbeadh biseach ar an scéal gan
mhoill.

Dunree 
Construction
le scriosadh 
Anton Mac Cába

TÁ comhlacht de chuid an fhir ghnó
Hugh McGee as Leitir Ceanainn le
scriosadh ó liosta na gcomhlachtaí.
Is é sin Dunree Construction.

Níos luaithe i mbliana cuireadh
glacadóirí isteach chuig an dá
chomhlacht is mó i ngrúpa Mhic
Aoidh, an Clanree Hotel agus Dalri-
ada. Is le Dunree Construction an
Wolfe Tone Bar ar an Phríomh-
Shráid Íochtarach i Leitir Ceanainn.
Tá sin ar an bhfoirgneamh is
feiceálaí atá fágtha de ghnóthaí
Mhic Aoidh. 

Is as gan doiciméid a chomhdú a
chuir an tOifigeach um Chlárú
Cuideachtaí an comhlacht ar an
liosta le scriosadh. 

Is ó 2007 na cuntais ba dheireanaí
a comhdaíodh. Tá 10 morgáiste
cláraithe in éadan an chomhlachta,
ó Bhanc na hÉireann, an Banc
Angla-Éireannach, an Banc ACC
agus Cumann Foirgníochta Forleit-
headach na hÉireann.

Colm Ó Baoill, Josephine Ní Chnáimhsí agus Domhnall Ó Cnáimhsí, foireann Guth na Gaeltachta, Gaoth Dobhair a bheidh ag iomaíocht i gCraobh Uladh de
Bhuille Faoi Thuairim ar an Satharn, 11 Nollaig ar RTÉ Raidió 1 ag 8in.

Bhí thart faoi 120 duine ar shráideanna an Chlocháin Léith ar oíche mharbhánta fhuar Dé Máirt ag déanamh agóide
in aghaidh na cáinaisnéise. Éacht do bhaile beag tuaithe ar oíche millteanach fuar nuair nach raibh leictreachas ar
bith ag tithe ón Chraosloch, trí Chloch Cheannfhaola agus Gaoth Dobhair go dtí Loch an Iúir. 

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Grúpa ó Scoil an Chaisil, Gleann Cholm Cille ag an chomórtas, Glór na gCaiseal.
D’oscail Antoine Ó Cealacháin ó na Cealla Beaga an 6ú comórtas ardáin Gaeilge i
Halla na Paróiste, Cill Charthaigh ar 20 Samhain 2010. Bhí páistí ó Scoileanna
Náisiúnta i bparóistí Chill Charthaigh, Ghleann Cholm Cille, Ard an Rátha, na
nGleanntaí, na gCealla Beaga agus Chill an Tí (An Bhroclais) agus ó Scoil na gCei-
thre Máistrí, Baile Dhún na nGall páirteach sa chomórtas.

Séamus Mac Seáin agus Bríghid, a bhean chéile, i gCultúrlann
McAdam Ó Fiaich ag ócáid seolta leabhar nua Shéamuis,
D'imigh Sin agus Tháinig Seo. (Pic: Eoghan Ó Néill)

Ruairí (8) agus Rian (2) agus a n-athair , Tony Collins agus an t-
ioglú a thóg siad an tseachtain seo i mBaile Átha an Rí, Co na
Gaillimhe.

Séamus Ó Fatharta, Aodhán Ó Maoileoin, Eoghan Ó Loideáin
agus Colm Seoighe ag maidin chaife Acadamh na hOllsco-
laíochta Gaeilge ar an gCeathrú Rua. Bhailigh mic léinn agus
foireann Acadamh na hOllscolaíochta Gaeilge ar an gCeathrú
Rua os cionn €1,100 don charthanas áitiúil, Buaile Cheoinín, ón
Mhaidin Chaife bhliantúil. Tá síntiúis fós ag teacht isteach.
Beidh muintir Bhuaile Cheoinín ag úsáid an airgid seo chun
Cóisir na Nollag agus turas go Gaillimh a eagrú.

"TUILLEADH CAIFÉ?" Ag Maidin Chaifé  in Acadamh na hOllscolaíochta Gaeilge, an Cheathrú Rua, Co na Gail-
limhe bhí Méabh Nic Alastair, Cathy Mulligan, Fionnula Colleran agus Aodhán Mac an Mhílidh. D'eagraigh mic
léinn na hollscoile an ócáid ar son an Ionad Cúraim, Buaile Cheoinín, sa bhaile. Bailíodh níos mó ná €1,100 don
ionad agus tá airgead fós ag teacht isteach. Tá dáta bronnta an tseic le socrú go fóill (Pic. Seán Ó Mainnín)

Catherine Uí Scanláin agus a hiníon Síofra ag seó Dhaidí na Nol-
lag i Seanscoil na Minna Dé Domhnaigh.
(Pic. M.Davy)

Tá go leor deacrachtaí ag
Fine Gael freisin 
In ainneoin go nglacann Fine Gael le prionsabal an bhuiséid agus le formhór na bpolasaithe
ann, dhiúltaigh siad do gach vóta air an tseachtain seo
Fionán Óg Ó Muircheartaigh

Ar 10 Deireadh Fómhair na
bliana seo bhí pictiúir ar
phríomhleathanach
Gaelscéal le baill pháirtí
Fhine Gael faoin gcean-

nteideal 'Ceithrear fear ar mhisean'.
Bhí cuireadh tugtha ag an rialtas don
fhreasúra scrúdú a dhéanamh ar
chúrsaí airgeadais an Stáit tar éis don
Chomhaontas Glas iarracht a
dhéanamh comhaontú traspháirtí a
spreagadh. 

Theip ar an togra, ar ndóigh, ach
thug an eachtra an deis don phobal
súil a leagan ar fhoireann eacna-
maíochta an fhreasúra: Damien Eng-
lish TD, an Seanadóir Liam Twomey,
Brian Hayes TD agus an t-urlabhraí
airgeadais nua, Michael Noonan, atá
sa phictiúr. Tuigtear dúinn go bhfuil
Leo Varadkar páirteach san fhoire-
ann seo chomh maith. 

Níl trácht ar iar-urlabhraí
airgeadais agus leas-cheannaire
Fhine Gael, Richard Bruton, an té a
mhúnlaigh polasaí eacnamaíochta
an fhreasúra le hocht mbliana anuas. 

I mí an Mheithimh, d’eagraigh
Richard Bruton coup i gcoinne cean-
naire Fhine Gael, Enda Kenny. In
ainneoin go raibh tacaíocht na
bpobalbhreitheanna agus mórlach
an bhinse tosaigh aige, theip air. Bhí
an-dua caite ag Kenny faoin tuath ag
gríosadh bhunús an pháirtí le linn a

ré mar cheannaire agus d'éirigh leis
tacaíocht na gcúlbhinseoirí a fháil. 

Tugadh ísliú céime do Bruton ach
beartaíodh go mb’fhearr é a choin-
neáil ar an mbinse tosaigh. Tugadh
cúram urlabhraíochta Fiontraíochta,
Postanna agus Pleanáil Eacna-
maíochta dó agus cuireadh srian ar a
ghníomhaíochtaí sna meáin chu-
marsáide. Is gnách an t-íosghrádú
seo a thabhairt do cheannairceach
ach go dtí le gairid is beag ionchur ar
chor ar bith a bhí ag Bruton. Rin-
neadh imeallú air. Cúis imní ba ea
míshástacht an phobail i leith Kenny
agus shíl sé go ndéanfadh Bruton an
scian a tharraingt den dara huair. 

Leagadh spotsolas na meán ar
Bruton arís le foilsiú dhoiciméad
Fhine Gael ar leasú na hearnála
poiblí. 

Is é Bruton an té a chruthaigh an
polasaí seo, agus ceapadh go
mbeadh sé amaideach dá ndéanfadh
Noonan poiblíocht air. Ó shin i leith,
diaidh ar ndiaidh, tá cead tugtha do
Bruton teacht chun cinn arís agus
níos mó agallamh a dhéanamh leis
na meáin chumarsáide.

Ní fáilte ó chroí an cuireadh a
tugadh dó go líne tosaigh an pháirtí,
áfach. Is léir ó na pobalbhreitheanna
go bhfuil amhras fós ar an bpobal
mar gheall ar Kenny. 

Léirigh an pobalbhreith Red C sa
Sunday Business Post an tseachtain
seo caite gur ag Páirtí an Lucht Oibre

atá an tacaíocht is mó sa tír i láthair
na huaire. 

Tá stádas Kenny fós i mbaol. Is
cinnte gur cuireadh iachall ar Bruton
gealltanas a thabhairt do Kenny go
bhfuil lántacaíocht aige dó ach, mar
is eol dó, ní mór an compord an
gheallúint pholaitiúil.  

Is beag an seans go mbeadh an
bhagairt chéanna ón urlabhraí
airgeadais nua, Michael Noonan. Ní
haon ionadh gur roghnaíodh é.
Theip air mar cheannaire in 2002
nuair a chaill Fine Gael os cionn
fiche suíochán agus ní léir go bhfuil

aon suim aige an dara hiarracht a
dhéanamh. Anuas air sin, bhí sé ina
urlabhraí airgeadais i rith na 1990í
agus is gníomhaí polaitíochta
cruthaithe é atá cleachtaithe i reitric
sciliúil ghéar. Ceapadh go bhféad-
fadh sé deireadh a chur leis an tuair-
im go raibh ag éirí go cumasach le
Brian Lenihan déileáil leis an meath-
lú geilleagrach le bliain go leith
anuas.

Léirigh sé a luach an tseachtain
seo. Cé go dtacaíonn Fine Gael le
mórchuid an bhuiséid d’éirigh le
Noonan béim a leagan ar na
difríochtaí idir an dá pháirtí ar fiú
trácht orthu. Cé gur staon an Rialtas
airgead a ghearradh ó ghnáth-
phinsin stáit ghearradar pinsin na
mbaintreach, na ndall agus na n-
easlán. Mhaígh Noonan go raibh
contrárthacht chruálach i gceist leis
an bpolasaí seo. Tá an ceart aige, ach
ní hé seo bun agus barr an scéil ná
baol air.

Léiríonn an mhiondíospóireacht
pholaitíochta seo agus an polasaí
Rialtais ar phinsin go bhfuil béim á
leagan fós ag polaiteoirí na tíre ar
bhuaireamh polaitiúil. 

I mBuiséad 2009 rinneadh mach-
namh den chéad uair ar an bpinsean
stáit a ghearradh. Le linn na
díospóireachta sin, sceitheadh
scéilín maidir le tuairmí an Aire
Airgeadais, Brian Lenihan, ina
thaobh. Gach uair a luafaí leis go

mba cheart pinsin a ghearradh, shín-
feadh sé a mhéar i dtreo phortráid
Ernest Blythe ar bhalla a oifige agus
d’fhiafródh sé: “Céard a tharla don
Aire Airgeadais deireanach a ghearr
an pinsean?”. Ní fada a mhair sé
agus níor maitheadh dó riamh é. 

Tá rabharta vótóirí i ndiaidh Fian-
na Fáil a thréigean sna pobalbhre-
itheanna agus tuigeann Lenihan
nach féidir leo olc a chur ar shean-
daoine. 

Thuig Noonan gurb amhlaidh atá
ach níor nocht sé an pointe de bharr
go bhfuil súil ag Fine Gael ar an Oll-
toghchán chomh maith. 

Ná cuireadh an reitric dallamallóg
orainn. Leanann an ionramháil pho-
laitiúil i dTithe an Oireachtais. In
ainneoin go nglacann Fine Gael le
prionsabal an bhuiséid agus le
formhór na bpolasaithe ann, dhiúl-
taigh siad do gach vóta air an tseach-
tain seo. Agus ar ndóigh níor éirigh
le hiarrachtaí an Chomhaontais
Ghlais comhaontú traspháirtí a fháil
ar an mbuiséad. 

Ní raibh Fine Gael ná Páirtí an
Lucht Oibre ag iarraidh go gcuirfí an
milleán orthu mar gheall ar chior-
ruithe dosheachanta Bhuiséad 2011.

Nuair a tugadh cuireadh do pháir-
tithe an fhreasúra iarracht a
dhéanamh comhdhearcadh tras-
pháirtí a réiteach leis an Rialtas, ní
‘misean’ a bhí ar bun acu ach geáit-
síocht. 

Róisín Ní hÉalaí 

Mar is eol do léitheoirí
Gaelscéal a bhíonn
ag léamh scéalta ar
shuíomh an
pháipéir,

www.gaelsceal.ie, bíonn deis
agaibh bhur dtuairimí a thabhairt ar
na príomhscéalta go seachtainiúil. 

Níl le déanamh ach dul ar an
suíomh gréasáin agus teach-
taireacht a fhágáil faoin scéal agus
tá an seans ansin go mbeidh do

thuairim ar eachtra nó ábhar atá go
mór i mbéal an phobail á foilsiú
againn an tseachtain dár gcionn!

Bhí neart díospóireachta ann an
tseachtain seo ar scéal Chiaráin
Mhic Fhearghusa maidir le Polasaí
Gaeilge Fhine Gael a bheith curtha
faoi bhrú. Ní mó ná sásta a bhí roin-
nt de léitheoirí Gaelscéal le Fine
Gael.... “Ní chuirfeadh sé sin lá ion-
tais orm - páirtí náireach é Fine
Gael.” “Níl aon mhuinín agam go
ndéanfaidh Fine Gael beart dear-
fach ar son na Gaeilge,” a deir beirt

léitheoir.  Bhí go leor le rá ag duine
amháin a léigh scéal Chonaill Uí
Mhóráin dar teideal “Na francaigh
ag dul go tóin poill..”

“Tagraíonn an t-údar don mho-
ladh seo le haghaidh Méara do
BhÁC mar "thaispeántas seoinín-
teachta don sórt is measa" agus
aontaím leis. Ansin léiríonn sé
meon seoinínteachta dá chuid féin
trí thagairtí d'ollscoil Harvard,
onóracha ón mbanríon agus a lei-
théid. Tá an ceart aige go bhfuil
lucht bainistíochta "eolach,

proifisiúnta agus macánta" ag teast-
áil uainn - ba chóir aitheantas a
thabhairt do na tréithe sin. Níl a
thuilleadh ag teastáil i bPoblacht
atá in ainm a bheith ann ar son na
ndaoine. Ní hiad na polaiteoirí
amháin is cúis leis an ngéarchéim
ina bhfuilimid. Tháinig cultúr na
gceiliúrtha chun tosaigh sa tír seo le
linn an Tíogair Cheiltigh. Tá lucht
an ghaimbíneachais sa pholaitíocht
nochtaithe anois ach tá faitíos orm
nár baineadh na héadaí mealltacha
de na Déithe bréige eile sa tír s'a-

gainne go fóill.” Sin a bhí le rá ag
‘Seán Mag L.’

Bí linn ar shuíomh Gaelscéal, ar
Facebook Gaelscéal agus ar Twitter
le do bharúil a thabhairt ar an méid
a scríobhtar sa pháipéar. Ná déan
dearmad d’ainm a fhágáil le do
theachtaireacht má bhíonn tú ag
iarraidh go mbeadh d’ainm luaite le
do thuairim. Tá na naisc do
ghréasáin shóisialta Gaelscéal
thíos. www.gaelsceal.ie,
www.facebook.com/gaelsceal,
www.twitter.com/Gaelsceal

Ní fáilte ó chroí an
cuireadh a tugadh dó go
líne tosaigh an pháirtí,
áfach. Is léir ó na
pobalbhreitheanna go
bhfuil amhras fós ar an
bpobal mar gheall ar
Kenny. Léirigh an
pobalbhreith Red C sa
Sunday Business Post an
tseachtain seo caite gur ag
Páirtí an Lucht Oibre atá
an tacaíocht is mó sa tír i
láthair na huaire. 

Lá leis an bhFriochtán?
Páidí Ó Lionáird 

Más sa tóir ar an “Full
English” a bhí mé, bhí
dul amú orm. Ba
chosúlaí é le “Full
Irish” ná aon ní eile a

bhí ar m’intinn agam roimh ré.  Ar
ndoigh ní hiad na gnath-ispíní, putó-
ga, slisne bágúin ná beatha bricfeasta
ar bith atá mar ábhar anseo agam ach
an lá a chaitheas i dteannta an aisteora
Stephen Fry. Cé? Stephen Fry, aisteoir,
craoltóir, fear grinn, údar, láithreoir
teilifíse agus raidió agus stiúrthóir,
ach daoibhse, a léitheoirí, an Jeeves as
“Jeeves & Wooster” le Hugh Laurie,
Melchett sa tsraith ghrinn BBC “Black-
adder”, láithreoir an quiz-chláir Qi
agus ar ndóigh láithreoir na sraithe
taistil, “Fry in America”. Go
bunúsach, is réalta an-mhór é Stephen
Fry. Tá dhá mhilliún duine á leanúint
ar Twitter in ainm Dé!

Conas a thárla sé go raibh sé i
gConamara ar an gcéad dul síos? Cad a
thug ann é agus é i mbun oibre?
Míneoidh mé gach ní as seo go
deireadh. 

Trí bliana ó shin, scríobh an t-údar,
an fealsúnaí agus an fear siúlach
Manchán Magan colún don bpáipéar
laethúil sa Bhreatain, The Guardian.
Sa cholún, bhí Manchán ag scríobh
faoina thaithí agus é i mbun na sraithe
teilifíse “No Béarla”. An cuimhin libh
é? Ie éard a bhí ann ná sraith inar thri-
ail sé a shlí a dhéanamh mórthimpeall
na tíre seo gan aon Bhéarla a úsáid in
aon chor. Chonac an tsraith agus bhí
sé suimiúil – cosúil le gach ní a raibh
ladhar ag Manchán ann. 

Ar aon nós, bhí cás á dhéanamh ag
Manchán sa cholún, gur mhaígh
ceathrú de dhaonra na hÉireann sa
daonáireamh an bhliain roimhe
(2006) go raibh sé ar a gcumas Gaeilge
a labhairt. É sin agus aitheantas
oifigiúil díreach bronnta ar an
nGaeilge mar theanga oifigiúil oibre
de chuid an Aontais Eorpaigh,
bheartaigh Manchán ar thriail a bhaint
as. 

Ceannaítear 280,000 cóip den
Guardian gach uile lá agus i measc na
n-iliomad léitheoir a bhí ag an eagrán
áirithe sin, bhí fear darb ainm JP
Davidson. Is léiritheoir de chaighdeán
fíor-ard é an fear seo agus an té lena n-
oibríonn Stephen Fry ar gach uile
shraith faisnéise a dhéanann Fry. Tá
an domhan siúlta acu i mbun
cláracha. Níos cirte, b’fhéidir, a rá go
bhfuil cuid den ndomhan tiomáinte
acu ar bord tacsaithe dubha Londan
agus ag dul timpeall Stáit Aontaithe
Mheiriceá sa tsraith thuas-luaite.
Saghas cosúil le Daithí. Saghas.

Ar aon nós, nuair a theastaíonn ón
BBC nó ó aon chraoltóir eile go
mbeadh Stephen Fry le feiceáil ar a
gcainéil, glaonn siad ar JP.

B’shin a thárla agus nuair a d’iarr an
BBC ar JP cad leis ar mhaith leo a
gcuid cruthaitheachta a chur chun
oibre, dúirt JP leo go léireodh Stephen
rud éigin faoi theangacha. I ndiaidh
dóibh roinnt corr is cúitimh a chur
díobh, beartaíodh tabhairt faoi shraith
faoi theangacha éagsúla; cuid acu ar
mion-teangacha iad agus cuid eile
nach iad. Ina measc, an Ghaeilge agus
mar chéad-phointe teagmhála,
bheadh Manchán Magan. 

Ar labhairt do JP agus Manchán le
chéile, thángthas ar an gcinneadh dul
siar agus i ndiaidh do Mhanchán fios-
rú ó chara linn araon, an léiritheoir
teilifíse Brian Reddan (eisean frea-
grach as “Uachtaráin” “Daithí i
Meiriceá”, “Amú le Hector”, “Cow-
boys” agus “No Béarla”), mhol sé do
JP dul i dteagmháil liomsa. Agus
dhein. Phléamar gach a raibh ar intinn
acu a bhaint amach leis an tsraith agus
dúrt go bhféadfainn cabhrú, ar an
gcoinníoll nach mbeadh oiread is
leipreachán amháin i gceist. Gheall sé
dom nach mbeadh. D’insíos dó gur
féidir gach ní faoin spéir a dhéanamh i
gceantar Chois Fharraige agus i
gConamara i gcoitinne trí mheán na
Gaeilge amháin; siopadóireacht,
baincéireacht, geallghlacadóireacht,
iascaireacht, dul chuig an bpub, galf a
imirt, athghuthú a dhéanamh ar
South Park nó Garfield nó Harry Pot-
ter fiú agus an iliomad eile. Bhí cuma
shásta air.

Tháinig JP ar cuairt anso i mí Mheán
Fomhair agus thógas ar chamchuairt
timpeall ar Chonamara é. Bhí cúpla
rud beartaithe agam agus iad
eagraithe agam roimh ré ach bhí cúpla
rud eile nár theastaigh uaim a
chraobhscaoileadh go dtí an lá fhéin.
Ina measc siúd bhí cuairt chuig Galf-
Chumann na nOileán, áit a bhfuilim

féin is mo mhac inár mbaill agus mar a
raibh fhios agam go gcuirfí na móra
fáilte roimh chuairteoir ar bith.
Socraíodh cuairt ar Ros a’ Mhíl, bual-
adh le hiascaire, cuairt ar Scoil
Náisiúnta Cholmcille na Tulaí, áit a
raibh fhios agam go gcuirfeadh an
Príomhoide Fil Uí Dhúbhghaill fáilte
roimh Fry nó éinne eile freisin. Áit eile
ab ea Ros na Rún agus tá a fhios
againn cad a thárla leis sin. Bhuel tá a
fhios ach feicfidh sibh san earrach.

Ar ndóigh, sceith an scéal agus
d’fhás sé cosa agus rith sé ar fud na
meán. Bhíos cráite mé fhéin ar feadh i
bhfad le hiriseoirí agus taighdeoirí
agus eile ag glaoch orm ag lorg uimhir
an chomhlachta léirithe, uimhir don
léiritheoir nó uimhir don bhFriochtán
féin fiú! 

Ba bheag nár ghéileas. 
Ar aon nós, deineadh na bearta agus

socraíodh ar dhátaí. Bhí sceideal
damanta deacair curtha le chéile ag an
bhfoireann léirithe, sceideal a rabhas
féin an-amhrasach faoi. Tá taithí nach
beag agam ar sceidil taifeadta cláracha
teilifíse, sceidil le buiséad i bhfad níos
lú ná mar a bheadh ag foireann faoi
choimisiún ón BBC agus níor luigh an
méid a bhí leagtha amach ag an
ndream seo le réasún in aon chor.
Dúrt leo é ach ba bheag éisteacht a
fuaireas. Oibríonn Fry nach mór 300
lá sa bhliain. Bhí sé ar sheit an scan-
náin leantaigh Sherlock Holmes le
Robert Downey Jr agus Jude Law Dé
Domhnaigh go dtína trí a chlog san
iarnóin, sheas sé mar fhear-a-tí
d’imeacht carthanachta ina dhiaidh
sin agus i ndiaidh dó cúpla uair an
chloig codlata a fháil, bheadh sé ar
eitilt moch-mhaidine ó Londain go
Cnoc Mhuire, in am le taisteal as san
go hEannach Mheáin do leathuair tar
éis a naoi. Bhíos tuirseach ag éisteacht

lena thráthchlár agus bím féin
gnóthach!

Ar aon nós, ar deireadh thiar thall
tháinig lá na cinniúna an Luan seo
caite. Bhíomar réidh agus gríosta agus
ár gcuid maidí gailf reidh agam fhéin
is Meaití Jó Shéamuis len é a thionla-
can.  Ach cá raibh an fear fhéin? Cá
raibh Stephen? Bhí sé le teacht ar
maidin, ó Londain go Cnoc Mhuire
agus le tiomáint i dteannta a dtaighde-
ora Lucy go Gaillimh.

Bhuel ní gá dom an droch-aimsir a
mheabhrú daoibh ach más ea féin,
athraíodh treo na heitilte Ryanair ó
thuirlingt i gCnoc Mhuire go dtí an
tSionainn. Bheidís dhá uair an chloig
déanach. 

Ar deireadh, tháinig gluaisteán
strainséara eile isteach sa chlós agus
níorbh fhada go bhfacamar fráma
dorais an chlub-thí á líonadh le fráma
an fhathaigh fir seo, Stephen Fry é
fhéin. Anois ní thabharfá fear beag
ormsa, táim os cionn na sé throigh ar
airde, ábhar leathan agus níos treise
ná mar ba mhaith liom a bheith ach,
más ea, ba chosúlaí le neach éigin as
Liliput mé i gcomparáid leis an Gulliv-
er seo a bhí tagtha ar cuairt. Fear ard
toirtiúil le folt láidir gruaige, lámh le
greim teann te le creathadh agus
aghaidh an-chairdiúil. 

Pé néaróga a bhí ar an tslua i láthair,
níorbh fhada é á gcur ar a suaimhneas.
Bheadh muintir Loingsigh, Tony agus
John, gan sárú ina bhfáilte, tine
mhóna ag caitheamh teasa mórthim-
peall an tí cinn tuí a thóg a sean-athair
in 1849. 

Agus sinn ag caint is ag clabaireacht
ag an mbeár, níorbh fhada go mbeadh
fhios ag cách i láthair cé chomh heol-
gaiseach is atá an fear léannta seo ar
gach ní bainteach le hÉirinn. Tá
tuiscint dhomhain aige ar pholaitíocht

agus stair na hÉireann, ar ról mhuintir
a thíre féin inár stair agus ar na cúinsí
eacnamaíochta trína bhfuilimíd ar fad
ag maireachtaint faoi láthair.  Ach
chomh maith leis sin ar fad, bhain sé
geit as cách i láthair leis an saineolas
atá aige ar litríocht na hÉireann. Údair,
filí, drámadóirí – is cuma, tá siad ar fad
léite ag an bhfear seo. Léite agus ar
eolas aige.

Cheistigh sé muid faoin nGaeilge
ach ní haon cheistiú folasach a bhí
ann. 

I ndiaidh an agallaimh, bhuailea-
mar cúpla poll gailf, eispéireas a
thaitin go mór leis sílim agus é go
maith in ann aige. Taitneoidh sé arís
leis más maith leis mar tá ballraíocht
saoil den gCumann anois aige freisin a
bhuíochas le flaithiúlacht mhuintir an
tí.  Agus bheadh a dhóthain le
déanamh fós aige. Breith ar
ghliomaigh i dteannta Kevin Mac Gab-
hann sara dtabharfadh sé cuairt ar
bhaile beag samhailteach TG4, Ros na
Rún. Agus nach ann a bheadh an sport
aige! D’ainneoin go raibh gach rud ag
rith déanach air agus a chuid léiri-
ucháin, cuireadh na móra fáilte
roimhe – a chomh-aisteoirí tuis-
ceanach dá chás.  Beidh sé le feiceáil
sa bhaile beag uair éigin i mí Feabhra
nó Márta agus is cinnte gur iomaí
lucht féachana sa bhreis a bheidh ag
faire dá bharr.

N’fheadar cad a cheap sé dínn. N’f-
headar cad a cheap sé dár dteanga
agus n’fheadar cén sort cláir a chuir-
fidh sé le chéile. Ar bhealach is cuma
liom. Bhuaileas le fear fíor-dheas i
Stephen Fry, fear fíor-éirimiúil agus
b’fhéidir fiú níos gaire don “Full Irish”
ná mar atáimíd féin. B’shin mo lá leis
an bhFriochtán agus inseoidh mé
daoibh nuair a bheidh an clár le crao-
ladh. 

Stephen Fry le cuid d'fhoireann Ros na Rún

Alcólaigh Airgeadais
Cáin, cáin agus a thuilleadh cánach

Conall Ó Móráin

Tá fhios againn ar fad cén
fáth go ndéantar dianmha-
gadh faoi Sarah Palin agus
George W Bush. Níor thug
siad riamh an tuairim

dúinn go raibh mórán ar eolas acu
faoi chúrsaí domhanda, rud atá scan-
rúil agus seans acu bheith gar don
chnaipe dearg a d’fhéadfadh
deireadh a chur leis an domhan céan-
na. Ach ba chóir dúinn bheith cúra-
mach agus gan ceapadh go bhfuil
gach rud a deir na Poblachtánaigh i
Meiriceá go hiomlán díchéillí. 

Tá dream beag amháin i measc na
bPoblachtánach go bhfuil mar phri-
onsabal an-simplí acu nach cóir go
mbeadh sé de cheart ag aon rialtas
airgead nach bhfuil acu a
chaitheamh. Má dhéanann siad a lei-
théid, is ionann é agus cion coiriúil.
Is é is brí le sprioc na bPoblachtánach
ná, má fhaigheann an rialtas acu
$1000 milliún, gur sin, agus sin
amháin, go bhfuil cead acu, mar rial-

tas, a chaitheamh. Cuireann siad an
sórt seo iompair i gcomparáid leis an
mbealach go ritheann an ghnáthch-
lann an buiséad baile atá acu. Mura
bhfuil ioncam milliúnaí agat níl tú
chun caviar d’ithe agus champagne
d’ól. Ní chuireann an méid seo ion-
adh orainn.

Cén fáth, más ea, nach gcuireann
sé ionadh orainn nuair a chaitheann
an rialtas againne airgead nach bhfuil
acu? Go mór mór nuair is féidir bhei-
th ciniciúil faoi agus argóint a
dhéanamh go dtugann muidne,
cáiníocóirí, ár gcuid airgid dóibh
chun ár gcuid vótaí a cheannach.
Anois cé atá díchéillí?

Chuala mé an tAire Airgeadais,
Brian Lenihan, ar an Mháirt ag cur
comhairle orainn faoinár cuid dear-
mad – ní dúirt sé go díreach gurbh iad
a chuid dearmad féin a bhí iontu –
agus go raibh súil aige nach dtarlódh
a leithéid arís. Ach féach cé atá ag
fanacht ar an taobhlíne chun teacht i
gceannas orainn, Páirtí an Lucht
Oibre agus Sinn Féin. Tá tráchtairí
dáiríre go bhfuil seans ann, seans
beag i mo thuairimse ach seans ann
féin, go bhféadfadh an dá dhream sin
móramh a thuilleamh in olltoghchán. 

Seachas an foghrúpa sin atá i
measc Phoblachtánaigh na Stát Aon-
taithe, is féidir Alcólaigh Airgeadais a

thabhairt ar pholaiteoirí i gcoitinne.
De réir AA (Alcólaigh gan Ainm), is
minic go mbíonn ar dhuine tóin poill
a shroicheadh sula dtagann sé chuige
féin agus athrú bunúsach a
dhéanamh ar a iompar. Tá an pointe
sin sroichte againn le geilleagar na
tíre. Níl pingin rua fágtha ag an rialtas
i ndáiríre. Níl pingin fágtha chun
spreagadh a dhéanamh ar gheilleagar
na tíre. Ní raibh faic sa mbuiséad
chun dóchas a thabhairt dóibh siúd
gan obair agus atá dá lorg. Ní raibh
rian le feiceáil don €1.5 billiún do

chreidmheas atá geallta ag an rialtas
le bliain go leith anuas d’fhiontair
bheaga na tíre atá dá dtachtadh gan
teacht acu ar chaipiteal oibre. Níl faic
sa phota. Ní raibh faic in aon chor sa
mbuiséad le tacú leis an ngeilleagar
in ainneoin an méid a dúirt Lenihan.
Ar ndóigh is féidir linn leanúint ar
aghaidh ag lorg déirce, mar a rinne
muid leis an IMF/AE le deireanas,
más maith linn é ach is in olcas a
bheadh muid ag dul. Caithfidh muid
srian a chur,  sa bhfadtéarma, le
caiteachas an rialtais – is cuma cén
eite as a dtagann siad.

Ach soicind amháin. Is féidir leis
éirí níos measa fiú. Beidh rialtas nua
againn laistigh de ráithe, níos luaithe
fiú, b’fhéidir. An fíor-dhrochscéal
amach is amach ná go bhfuil leibhéil
éagsúla alcólachta ann agus go bhfuil
an fíor-dhrochdhream óil ag teacht
inár dtreo. Cuireann ainm Sarah Palin
eagla ar ghnáthdhaoine réasúnta.
Cuireann ceangal idir Páirtí an Lucht
Oibre agus Sinn Féin an leibhéal eagla
céanna ormsa. Má cheapann tú gur
cuireadh an iomarca cáin bhreise ort
ar an Mháirt  seo caite féach cad atá i
ndán duit má scaoiltear an dá dhream
seo isteach sa sorcas. Mar thús tá Sinn
Féin ag iarraidh ráta cánach 48% a
ghearradh orainn. Sin tar éis dóibh
cáin rachmais a bhaint dínn a thóg-

faidh €1000 milliún breise sa bhliain
as an ngeilleagar, dar leo. Agus tá fonn
orthu cáin gnóthachan caipitiúil a
ath-ardú go 40% cé gur mhéadaigh an
teacht isteach ón gcáin chéanna nuair
a íslíodh go 20% é. Cáin, cáin agus a
thuilleadh cánach. 

Agus cén fáth go bhfuil an fonn
cánach seo ar Shinn Féin agus ar
Pháirtí an Lucht Oibre?  Mar níl an
ceacht foghlamtha acu. Ní raibh siad
ag an gcóisir a bhí ar siúl in oifigí an
rialtais le trí bliana déag anuas. Tá éad
orthu agus teastaíonn uathu a gcóisir
féin a bheith acu. 

Más féidir leo breis cánach a bhailiú
is féidir leo aire a thabhairt dá gcairde,
vótaí a cheannach, díreach mar a
rinne péire creimirí atá mar Theachtaí
Dála agus a lorg ospidéal agus casaíne
ina ndáilcheantair go dtacódh siad
leis an rialtas roimh an mbuiséad.

Tá oiread sin oilc orm faoin mhéid
atá tite amach sa gheilleagar againne
go gcaithfidh mé a rá go bhfuil saghas
áthais orm go bhfuil an IMF agus an
AE ann chun súil ghéar a choimeád ar
an mbealach go bhfuil muid ag
déanamh riaradh ar an dtír mar níl an
chosúlacht air go bhfuil an ábaltacht
sin againn féin. 

An drochscéal ná go n-imeoidh an
IMF agus an AE abhaile agus tosóidh
an t-ól arís.

Cuireann ainm Sarah Palin
eagla ar ghnáthdhaoine
réasúnta. Cuireann cean-
gal idir Páirtí an Lucht
Oibre agus Sinn Féin an
leibhéal eagla céanna
ormsa. Má cheapann tú
gur cuireadh an iomarca
cáin bhreise ort ar an
Mháirt  seo caite féach cad
atá i ndán duit má scaoil-
tear an dá dhream seo
isteach sa sorcas.

Tógtar an balla agus tógtar go hard é 

Eoghan Ó Néill 

Lá an bhuiséid is beag nach
ndeachaigh mé amach mé
féin le spád agus le stroighin
chun balla mór ard a thógáil
ar an teorainn.  In amanna

tuigeann tú do na haontachtaithe.
Ar mhaith le duine ar bith againn sa

tuaisceart go mbeadh na bómáin is na
bligeaird atá i rialtas ó dheas i gcean-
nas anseo chomh maith?

Dia idir sinn agus gach olc. 
Bhí dá shlat tomhais agam chun

imeachtaí na seachtaine seo a mheas.  
A haon, ar cuireadh duine ar bith go

príosún?
Rinneadh robáil ar Éire Teo.
Tá fianaise ann, tá lorg méire ann, tá

finnéithe súl ann.  Ar gearradh pionós
ceart ar aon duine de na daoine a bhí
freagrach as?

Níor gearradh.
Agus tá mé go mór in amhras go

bhfeicfimid iad siúd a bhí ciontach os

comhair cúirte ná faoi ghlas go luath.
Ar Wall Street bíonn an ‘Perp Walk’

ann. Tugann bleachtairí an ciontóir trí
na sráideanna a fhad leis an ‘Black
Maria’ agus ar aghaidh go príosún. 

Anseo, táimid ag fanacht go fóill.
Cén fáth?
An dara slat tomhais atá agam ar

imeachtaí na seachtaine seo ná: cad é
mar a chaith na polaiteoirí lena gcás
féin?

An raibh siad ag dul ag glacadh le
cuid den phian iad féin sula n-iarrfadh
siad ar an phobal fulaingt?

Gearradh €10,000 ón tuarastal a
fhaigheann Aire, €14,000 ó thuarastal
an Taoisigh.

Rud a fhágfaidh tuarastal €180,000
sa bhliain ag Aire bocht agus €214,000
ag an Taoiseach.  Gan trácht ar na
‘Mercs’ agus ar na liúntais.

Agus ar luaigh mé na pinsin?
Bhí Bertie ina shuí sa Dáil ag éis-

teacht leis seo ar fad ionann is gur
tháinig an stuif seo uilig aniar aduaidh
air agus gan aon bhaint aige leis.

Agus ansin bhí sé de dhánacht ag
Aire i ndiaidh Aire fógairt go raibh an
buiséad seo déanta sa dóigh is go
mbeadh an phian is mó ann do na
daoine is mó maoin.  Abair sin leis an
teaghlach a bheidh €3,000 níos

boichte in aghaidh na bliana. Nó an
duine atá ag fáil laghdú pá agus é ar an
íosphá cheana féin.  Nó iad sin gan
obair. Tá bunathrú ag titim amach ó
dheas.

Tá an seanleagan amach sa pho-
laitíocht imithe. 

Beidh an t-athrú millteanach pian-
mhar ach beidh deiseanna ann chomh
maith. Den chéad uair riamh beidh
aird ag daoine ar an eite chlé agus ar a
gcuid polasaithe. An bhfuil ar a
gcumas siúd fíor-rogha a thairiscint
don phobal?

Tá súil agam é.  Ó thuaidh tá
polaiteoirí aontachtacha áirithe ag
baint suilt as an chruachás ó dheas.
Ach is beag cúis sásaimh acu sin. 

Ní mór £4 bhilliún a bhaint ó
bhuiséad an fheidhmeannais ag Stor-
mont sna ceithre bliana amach
romhainn.  Dá mba rud é gur faoin
DUP a bhí sé, dhéanfadh Sammy Wil-
son go díreach an rud atá Brian Cowen
a dhéanamh. Ach cionn is roinnt na
cumhachta ní féidir le Sammy aon rud
a dhéanamh gan cead Shinn Féin.

Tá mé ag déanamh go mbeidh an
buiséad a aontófar sa deireadh i bhfad
níos féaráilte ná an ceann a aontaíodh
ó dheas, go mór mór mar gheall ar
thionchar Shinn Féin.  

Ach dá mbeadh Sinn Féin dáiríre
faoi ghearradh siar ar mhaorlathas is
ar mhí-éifeacht agus ar chur amú air-
gid sa tuaisceart thosódh siad le Stor-
mont féin.

Dá bhfaighfí réidh leis an tionól ar
maidin amárach ní shilfí deoir ná ní
chloisfí gol. 

Seachas sin ligfí ‘hurá’ amach a
chloisfí ó cheann ceann an oileáin seo.
Díolann cáiníocóirí sa tuaisceart
€50,000 an duine sa bhliain (agus
costais lena chois) le 108 ball tionóil
nach ndéanann aon reachtaíocht a

achtú. Go fiú féin íocann muid liúntas
£50,000 sa bhliain le polaiteoirí Stor-
mont le nach mbeadh orthu an gnáth-
phraghas a íoc as an bhia a itheann
siad i mbialann Stormont!  

Dá laghdófaí líon na mball tionóil ó
108 go 58, ba mhór an gar é.

Dá ngearrfaí siar 50% ar na comhair-
leoirí is ar lucht poiblíochta a bhíonn
acu ba mhór an gar é.

Agus bhainfeadh sin aoibh an
gháire d’aghaidh Sammy Wilson.

Agus ba mhór an gar sin.
Creideann aontachtaithe go gcuir-

fidh an ghéarchéim ó dheas deireadh
leis an chaint faoi Éirinn Aontaithe.

Ní dóigh liom é.
Ba é an socrú a bhí ann nuair a rin-

neadh Éire a dheighilt ná stát Pro-
tastúnach a bheith ann ó thuaidh leis
na haontachtaithe i gcumhacht ann,
agus ó dheas stát Caitliceach a bheadh
á rialú ag Fianna Fáil nó Fine Gael.
Briseadh an stát a bhí ann ó thuaidh
agus tá an stát Caitliceach, Fianna Fáil
/Fine Gaelach, ionann is imithe anois. 

Chlis ar an chríochdheighilt agus ar
an dá stát chríoch-dheighilteacha.

Tá folús ann agus den chéad uair le
90 bliain tá seans anois ann dóibh sin
a mhaíonn go bhfuil rogha níos fearr
ann ná deighilt na tíre.  

An raibh siad ag dul ag
glacadh le cuid den phian
iad féin sula n-iarrfadh
siad ar an phobal fulaingt?
Gearradh €10,000 ón
tuarastal a fhaigheann
Aire, €14,000 ó thuarastal
an Taoisigh. Rud a fhág-
faidh tuarastal €180,000
sa bhliain ag Aire bocht
agus €214,000 ag an
Taoiseach. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Máistreacht
Oinigh don
Eaglais?
A Eagarthóir, a chara,
I bhfianaise an eolais atá tagtha
chun solais faoin ról a bhí ag an
Eaglais Caitliceach i mí-úsáid

leanaí, ach go háirithe an t-
eolas faoin tslí inar coimeádadh
an mhí-úsáid seo faoi cheilt, is
spéisiúil gur bhronn Ollscoil ha
hÉireann, Gaillimh,
Máistreacht Oinigh ar chanó-
nach san Eaglais seo le déanaí,
agus go bhfuil aitheantas
tugtha agat don ócáid.
Le meas, 
Tiarnán De Hál

CEIST na Seachtaine

Beidh Éire ag baint úsáide ag an euro i
gceann 5 bliana: Léitheoirí Gaelscéal 
Róisín Ní Éalaí

Chaith sibh go leor vótaí an tseach-
tain seo ar shuíomh Gaelscéal maidir
le Ceist na Seachtaine seo caite. Bhí
formhór léitheoirí Gaelscéal den
tuairim go mbeidh an euro fós in
úsáid againn anseo i gceann 5 bliana.
58% de dhaoine a ghlac páirt sa
suirbhé atá i gceist.  Bhí na torthaí

cóngarach go leor mar gheall gur
cheap 40% agaibh nach mbeidh sé
in úsáid in Éirinn amach anseo. Ní
raibh mórán agaibh fágtha a bhí idir
dhá chomhairle, níl ach 3% den vóta
i gceist. Más mian leat do bharúil a
thabhairt ar Cheist na Seachtaine
seo chugainn, déan cinnte do vóta a
chaitheamh ar shuíomh Gaelscéal
agus bí ag faire amach dúinn ar Face-

book! Tá na naisc do na gréasáin
shóisialta thíos. Bí linn ar an idirlíon
i rith na seachtaine chun do bharúil
a phlé le léitheoirí Gaelscéal.  
Ceist na Seachtaine seo chugainn :
Ar cheart deireadh a chur le Seanad
Éireann? 
www.gaelsceal.ie
www.facebook.com/Gaelsceal
www.twitter.com/Gaelsceal 

NÍ ceart go mbeadh aon amhras ann,
tá bagairt faoi leith ann don Ghaeilge
in aimsir na ngéarchéime seo.

Tá ciorruithe á gcur i bhfeidhm go
cinnte ach beidh eilimintí ann sa stát-
seirbhís, sa pholaitíocht agus sna
meáin ag iarraidh dul níos faide agus
ní bheidh na fanaiticí seo sásta go dtí
nach mbeidh fiú an rogha ann i

scoileanna na hÉireann chun rian den
chultúr Gaelach a bhlaiseadh. 

Bainfidh naimhde na Gaeilge úsáid
as an ghéarchéim, agus tá siad
tosnaithe cheana, chun stádas na
Gaeilge agus chun teagasc na Gaeilge a
ionsaí. 

Cuirfidh siad an milleán, mar a
chuireann siad i gcónaí, ar an Ghaeilge

do gach fadhb sa chóras oideachais, ag
déanamh neamhaird iomlán ar an
Ghaelscolaíocht agus na daltaí
cumasacha féinmhuiníneacha a tha-
gann amach astu, gan trácht ar na
torthaí. 

Ní amháin ar an Ghaeilge riach-
tanach don Ardteist a bheas na hion-
saithe seo ach beidh naimhde na

Gaeilge ag iarraidh úsáid a bhaint as an
ghéarchéim seo chun ionsaí a
dhéanamh ar an rogha chun an
Ghaeilge a fhoghlaim i scoileanna na
tíre.   Ba cheart go gach Gael aonair
agus do na heagraíochta Gaeilge a
bheith docht daingean agus trodach ar
an cheist. 

Bímis ar ár n-airdeall i gcónaí.

Cáinaisnéis 2011
MÁ tá tú fíorbhocht agus beo ar Leas
Sóisialach beidh tú 4% níos boichte
mar gheall ar an cháinaisnéis seo.
Má tá tú i do mhilliúnaí, áfach,
beidh tú 6% níos saibhre. 

Bhí sé riachtanach ciorruithe a
dhéanamh agus níorbh fhéidir linn

dul ar aghaidh ag caitheamh airgid
mar atá agus ní raibh an cháinais-
néis chomh géar agus a bhí roinnt
tráchtairí ag tuar ach tá rud éigin
iomlán mí-cheart leis an staitistic
thuas. 

Is doiligh gan amharc air mar

fhéirín do na haicmí a thug ‘taca’
d’Fhianna Fáil tríd na blianta, agus a
d’fhág an tír seo bunoscionn.

Mar sin féin, níl athrach againn ar
an bhuiséad anois. 

Is féidir agóidíocht a dhéanamha-
gus is ceart a bheith ag agóidíocht

ach níl agóid ná póstaer a dhul faic
na ngrást a athrú ag an phointe seo. 

Is é an t-aon rud is féidir le daoine
a dhéanamh ná ár bhfreagracht
shóisialta a ghlacadh agus ár vótaí a
chaitheamh go héifeachtach an
chéad uair eile a bheidh deis againn. 

Iompar Healy-Rae agus Lowry
VÓTÁIL Jackie Healy-Rae agus
Micheal Lowry ar son na cáinaisnéise. 

Tá gach cuma ar an scéal go bhfuair
Michael Lowry casino dá dháilchean-
tar, Tiobraid Árann Thuaidh. D’ain-
neoin na géarchéime eacnamaíochta
deir Lowry go bhfuil sé ag súil go
mbeidh tuairisc ar nua-aoisiú na
ndlíthe a bhaineann le ‘casini’ agus
cearrbhachas os comhair na comh-
aireachta an tseachtain seo chugainn.

Is doiligh a chreidbheáil go mbeadh
a leithéid á plé ag an rialtas ag an am
seo. Is siombail é an tseift seo de gach
rud atá mí-cheart i bpolaitíocht na
hÉireann. 

Fuair Jackie Healy-Rae seachb-
hóthar €100m thart ar Thrá Lí agus
Ospidéal Pobail don Neidín, tá onóir
éigin ansin ar a laghad. 

Níor cheart go mbeadh an stát ina
ghiall ag sainleasanna áitiúla in aimsir
na géarchéime áfach. 

Tar éis tríocha bhliain de ‘revision-
ism’ agus eilimintí sna meáin ag
déanamh a bheag de Náisiún na
hÉireann áfach, is ábhar iontais é go
mbíonn cuid de na meáin Bhéarla ag
déanamh iontais de nuair a chuireann
ár bpolaiteoirí níos mó suntais i riach-
tanais a bparóistí féin ná i leas na
hÉireann. 

Tá argóintí ann ar son córas liosta a
thabhairt isteach, sa dóigh is go
mbeadh polaiteoirí ann nach mbeadh
orthu a bheith ró-bhuartha faoi rudaí
áitiúla agus arbh fhéidir leo plé le
hÉirinn ar fad, nó an chuid d’Éirinn a
dtugann siad ‘Éire’ air. 

Seo an rud atá á mholadh ag an
‘commentariat’. Táthar ann atá ag
maíomh go dtiocfadh leo féin iad féin
a bhronnadh  ar pholaitíocht na hÉire-
ann , a fhad is nach mbeidh orthu plé
le fadhbanna na ngnáthdhaoine.  

Sa chéad dul síos bheadh an beart
seo mealltach ach níl sé ar dhóigh ar
bith réalaíoch, níl aon éalú ann ó

fhíor-pholaitíocht, ach tá potholes
mar chuid de sin faraor. 

Níl duine ar bith ró-thábhachtach
do bheith ag obair ar son daoine ar an
talamh.

Chomh maith leis sin, ní bheadh sé
daonlathach go vótálfadh daoine ar
son páirtithe agus go bpiocfadh an
páirtí an duine. 

B’fhurasta a shamhlú cén cineál
polaiteoirí a bheadh againn dá rogh-
nódh na páirtithe atá againn anois
iad. 

Caithfear vótáil ar son daoine, ach
b’fhéidir linn vótáil ar son daoine úra,
polaitíocht úr, nó fiú páirtithe úra. 

Bímis ar ár n-airdeall a Ghaela 

Treasa Bhreathnach 

Bhíodar ag tuar go mbeadh an
buiséad is déine riamh á fhó-
gairt ag an Aire Airgeadais,
Brian Lenihan, an tseachtain

seo. Ní rabhadar mícheart.  Deir Ciarán
Ó Feinneadha, saineolaí cáin ioncaim,
“Is buiséad iontach casta atá againn i
mbliana agus beidh gach duine atá ar
meánioncam buailte leis, ach amháin
daoine féinfhostaithe agus stiúrthóirí
áirithe comhlachta atá ag tuilleamh
breis agus €250,000.”  Dóibh siúd atá
féinfhostaithe agus stiúrthóirí áirithe
comhlachta ar thuarastal €1 mhilliún,
beidh siad €22,000 níos saibhre ná mar
a bhí in 2010. 

I measc na nithe is sun-
tasaí agus is tubaistí a
fheiceann  sé, tá an
muirear sóisialta
uilíoch (the universal
social charge) a mbeidh
tionchar aige ar gach duine a bhfuil
ioncam níos mó ná €4,004 acu in
aghaidh na bliana.  

“Bheadh iontas ort an méid daoine
atá ann atá ag tuilleamh idir cúig agus
deich míle in aghaidh na bliana.  Mná nó
fir tí a fhaigheann post páirtaimseartha
do chúpla uair an chloig sa tseachtain ag
tabhairt aire do pháistí nó a leithéid.  Tá
an muirear sóisialta uilíoch seo an-dian
orthu siúd ar ioncam íseal,” a deir sé.  

“Tá sé i gceist go mbeidh laghdú de
thimpeall €8 á dhéanamh ag an rialtas
ar na híocaíochtaí leasa shóisialaigh in
aghaidh na seachtaine agus beidh sé sin
dian ar dhaoine,” a deir Ciarán.  

Lena chois sin beidh laghdú €10 ar an
íocaíocht sochar linbh don chéad agus
don dara páiste le laghdú €20 don tríú
páiste, agus €10 don cheathrú páiste
agus mar sin de.   Deir Ciarán, “Tá scéim
nua á thabhairt isteach gur féidir le
daoine a chaitheann €10,000 ar obair
athchóirithe atá tíosach ó thaobh fuin-
neamh tí de faoiseamh de 20% a fháil.
Is ionann sin agus €2,000.” Leanann sé
seo ar aghaidh  ó scéim fhuinneamh
tíosach an rialtais ina raibh deontas
d’obair ar an teach a bhí tíosach ó
thaobh fuinnimh de ar fáil do dhaoine
ach tá sé anois níos leithne.  Mar aon leis

na hathruithe polasaithe eile, níl an
reachtaíocht réitithe go fóill ag an rial-
tas don scéim seo ach tá gach
cosúlacht ann gurb iad siúd a
íocann cáin, agus iad sin
amháin, a bheidh ina teide-
al.  

Beidh na faoisimh ar
chánacha bronntanas
agus
oidhreachta
laghduithe
20%. Mar
shampla,
roimh an
cháinfháis
d’fhéadfadh
tuismitheoir
suas le
€414,799 a
thabhairt do
pháiste saor ó
cháin. Tar éis athruithe na
cáinaisnéise tá

an méid atá saor
ó cháin laghdaithe go
dtí€331,840.  Is féidir le tuismitheoir
suas le €3,000 an duine a thabhairt dá
ngasúir saor ó cháin uair amháin in
aghaidh na bliana. “Tá laghdú le teacht
ar an bhfaoiseamh ar ranníocaíochtaí
pinsin.  I láthair na huaire tá faoiseamh
le fáil ag fostaí ar an méid airgid a
íocann siad isteach ina gciste pinsin
pearsanta ó ÁSPC agus an ranníocaíocht
sláinte.   Faoin bhuiséad úr tá deireadh
le teacht leis an bhfaoiseamh seo, mar
sin ag deireadh an lae beidh níos mó
cánacha le n-íoc acu siúd a bhfuil scéim
pinsin phearsanta acu leis an gcomh-
lacht Irish Life nó a leithéid” arsa Cia-
rán. Tá athruithe suntasacha beartaithe
do dhleacht stampa chomh maith sa
chaoi is go bhfuil na faoisimh chánach
anois curtha ar ceal (Féach an tábla ar
lth 20  chun soiléiriú a fháil ar an cheist
seo).  Is anuraidh a dúirt an tAire Brian
Lenihan linn go raibh an cúinne casta
againn i dtaobh na heacnamaíochta
agus an rud ceannann céanna ráite linn i
mbliana.  Ach, má choinníonn muid
orainn ag casadh cúinní nach gcial-
laíonn sé sin nach bhfuil muid ach ag
taisteal i gciorcal? 

Buiséad Caipitil na Roinne
Gnóthaí Pobail, 
Comhionannais agus
Gaeltachta
• 2011 - €86m, 2012 - €86m,
2013 - €86m, 2014 - €40m. 

Údarás na Gaeltachta: 
•Buiséad Caipitil gearrtha ó
€18 milliún go €6 milliún in
2011 
•Buiséad Forbairt Pobail
(comharchumainn, naíonraí,
an óige) ó €3.3 milliún in 2010
go €600,000 in 2011. (Féach
aisfhreagra an Príomhfhei-
dhmeannaigh, Pádraig Ó
hAoláin)

Oifig an Choimisinéara Teanga
•Ó €796,000 go dtí €670,000
in 2011.

TG4
•Ó €34 milliún in 2010 go €33.5
milliún in 2011.

Praghsanna:
•Ní bheidh aon athrú ar
chostas toitíní ná dí
•Beidh athbhreithniú á
dhéanamh ar mhál pubanna
agus siopaí eischeadúnais
•Beidh ardú de 4c in aghaidh
an líotair ar pheitreal agus ardú
2c ar dhíosal

Pá
•Beidh laghdú de €14,000 ar
phá an Taoisigh, €10,000 ar
phá na nAirí, agus uasmhéid pá
de €250,000 i gceist
d’fhostaithe san earnáil
phoiblí, pá an Uachtaráin san
áireamh.  

Muidne faoi chois ag an rialtas agus
an rialtas faoi chois ag an Eoraip
Na daoine is saibhre ag íoc an méid is mó? Beag an baol. 

Cá mbeidh na ciorruithe?

Léargas
speisialta 

3 leathanach
ar lean...

Cáinaisnéis 

2011



calaois leasa shóisialaigh thar
tréimhse ceithre bliana (€18 in
aghaidh na seachtaine sa chuid is mó
d’íocaíochtaí leasa shóisialaigh);  
•Deireadh a chur le cáin taistil; 
•Gan cáin a bheith le híoc ag daoine a
shaothraíonn níos lú ná €350 sa
tseachtain; 
•Ráta cánach de 30% a ghearradh
orthu siúd atá ag tuilleamh níos mó ná
€250,000; 
•Uasráta pá de €200,000 do pho-
laiteoirí; 

•Na lúba ar lár sa chóras cánach atá
fabhrach do dhaoine saibhre a

réiteach; 
•Poist sa chóras poiblí a

laghdú ar 30,000 faoi 2014
agus €260 milliún ar a

laghad a choigilt an bhli-
ain seo chugainn; 
•An gnáthráta CBL a

ardú go 23% faoi
2013.

Sinn
Féin: 

• I bhfabhar ciorruithe de
€4.5 billiún agus €2 billiún a
infheistiú i bhfostaíocht a
chruthú in 2011;

• Loiceadh ar chuid den
iasacht, nó ar an iasacht

uile a bhfuil sé i gceist
ag an AE a thabhairt

d’Éirinn; 
•Ráta uasmhéid
pá de €100,000

d’fhostaithe san
earnáil phoiblí,

€75,000 d’Airí agus
€60,000 do Sheanadóirí; 
•Ráta cánach de 48% a ghearradh
orthu siúd ar tuarastal is mó ná
€100,00; 
•€7 billiún a thógáil ón gCúlchiste
Náisiúnta Pinsean i gcomhar plean
fostaíochta trí bliana go leith; 
•€1.2 billiún a choigilt trí chiorruithe i
gcaiteachas poiblí.

Páirtí an
Lucht
Oibre: 
• I bhfabhar ciorruithe de €5 billiún
agus €500 milliún de sin a chaitheamh
ar fhostaíocht a chruthú; 
•€2.5 billiún a ghnóthú trí cháin in
2011; 
• Idirbheartaíocht a dhéanamh leis an
Eoraip maidir leis an bPlean Téarnaimh
ceithre bliana agus, cosúil le Fine Gael,
tá siad i bhfabhar tionchar a bheith ag

Fine Gael:
• I bhfabhar ciorruithe de €6 billiún i
mbuiséad na bliana seo chugainn; 
• Idirbheartaíocht a dhéanamh arís
leis an Eoraip ar an bplean 4 bliana
agus tionchar a bheith ag an idirb-
heartaíocht sin ar shealbhóirí sinsear-
acha bannaí (rud a dhiúltaigh an AE
cheana féin); 
• 100,000 post a chruthú thar
tréimhse ceithre bliana; 
•€1.5 billiún a ghnóthú trí cháin in
2011; 
• Líon na bpolaiteoirí sa Dáil a ísliú ar
35; 
•Deireadh a chur le FÁS agus leis an
FSS; 
• I gcoinne ciorruithe ar an iosphá; 
• I gcoinne ciorruithe ar rátaí leasa
shóisialaigh; 
•€3 billiún a choigilt trí dhul i ngleic le

seirbhísí teanga.  Táimid ag
súil go mbeidh ról ag na
Comharchumainn sa todhchaí
ach caithfidh muid ciorruithe a
chur i bhfeidhm,” a deir
Pádraig.  Síleann Pádraig go
bhfuil an dóthain san €1.5 milliún
do Dhréacht-Straitéis don Ghaeilge
a chur i bhfeidhm sa chéad bhliain.
Is sna blianta ina dhiaidh sin a
bheidh an t-airgead ag teastáil. 

Deir Pól Ó Gallchóir, Ardstiúrthóir
TG4, “Níl aon rud socraithe againn
go fóill faoi cén áit a dtiocfaidh an
laghdú de leathmhilliún ar bhuiséad
TG4. Tá 12 lá againn go fóill chun plé
a dhéanamh ar an laghdú seo ar ár
mbuiséad agus le linn an ama sin
beidh muid ag breathnú ar
chaiteachas pearsanra, cláracha
agus eile.  Tá laghdú agus titim
réasúnta tagtha ar bhuiséad TG4 le
roinnt buiséad anuas agus tá sé seo
curtha in iúl againn tríd costaisí
pearsanra, agus clár agus eile.”  Deir
sé chomh maith, “Bheadh muid ag
súil nach mbeadh aon chaillteanas
poist dá bharr.”

Tá sé i gceist go laghdófar buiséad
Oifig an Coimisinéara Teanga faoi
16% ach ní cúis bhuairimh é seo don
Choimisinéir Teanga Sean Ó Cuir-
reáin.  Deir sé, “Trí cinn d’fholúntais
is cúis leis an laghdú seo.  Chaill
muid beirt bhall den fhoireann de
bharr go bhfuair siad ardú céime,
agus duine amháin eile atá imithe ar
phinsean luath.  Bhí ochtar fostaithe
againn agus anois níl ach cúigear.
Táimid i ngreim aige seo de bharr an
bhaic ar earcaíocht atá ann sa stát-
seirbhís.  Nuair a chuirtear
Comhaontú Pháirc an Chrócaigh i
bhfeidhm beidh muid in ann daoine
a aistriú ó na seirbhísí poiblí go dtí
an státseirbhís.  Chomh fada is a
bhaineann sé liomsa faoi láthair is
mó imní an easpa foirne ná an easpa
airgid.”  

Ciorruithe 

in earnáil 

na Gaeilge 

An 
rogha eile:
Buiséad an
Fhreasúra

Treasa Bhreathnach 

Ba í an Roinn Gnóthaí
Pobail, Comhionannais
agus Gaeltachta a
buaileadh go mór sa
bhuiséad seo le laghdú

de 75% ar a buiséad caipitil.  
Tháinig laghdú ó thimpeall €15

milliún go dtí €12.2 milliún ar
bhuiséad caipitil agus deontais de
chuid Údarás na Gaeltachta.   

Dar le príomhfheidhmeannach
Údarás na Gaeltachta, Pádraig Ó
hAoláin, “Beidh sé deacair agus an-
dúshlánach agus beidh orainn sprio-
canna a athrú agus a laghdú agus na
spriocanna fostaíochta agus fion-
traíochta a laghdú ó 600 mar a bhí
againn i mbliana go dtí timpeall 400
nó 450 an bhliain seo chugainn.”  

Deir sé chomh maith go bhfuil
leath den bhuiséad caipitil geallta
acu cheana féin don bhliain seo
chugainn agus síleann sé go bhfuil
seans go mbeidh tograí á gcur ó dho-
ras sa dara leath den bhliain seo
chugainn de bharr na gciorruithe
seo. 

Sna meastacháin fáltas agus
caiteachas don bhliain dar críoch 31

Nollaig 2011 de chuid an rialtais,
luaitear €18 milliún mar bhuiséad
iomlán caipitil an Údaráis in 2010
agus laghdú air sin go €6 milliúin do
2011.  

Deir Pádraig, “Cé go bhfuil €18
milliún luaite tá €3 mhilliún de sin
fós le fáil againn agus baineann sé le
cúrsaí stairiúla de chuid Acadamh
na hOllscolaíochta Gaeilge .  Ó
thaobh an €6 mhilliún don bhliain
seo chugainn, tá cúlchiste againn de
€4.2 milliún ó bhrabach díolacháin
scaireanna an chomhlachta
Bioniche in Indreabhán agus tá sé
ceadaithe dúinn an méid sin a
chaitheamh an bhliain seo chugainn
agus tá muid ag súil acmhainn de
luach €2 mhilliún a dhíol an bhliain
seo chugainn a thabharfaidh an t-
iomlán go dtí díreach os cionn €12
milliún.   

Is rud an-suntasach an €4.2 mil-
liún de chúlchiste a bheith againn
ach níorbh fhéidir linn a bheith ag
brath ar leithéid sa chúlú eacna-
maíochta an bhliain seo chugainn.”  

Ó thaobh an chiste Imeachtaí
Pobail agus Teanga de chuid an
Údaráis, tá laghdú tagtha air sin ó
€3.9 milliún go €3.3 milliún don
bhliain 2011.  Is ciste é seo a
dhéanann maoiniú ar chomharchu-
mainn, naíonraí, an óige, ionaid
seirbhísí teanga agus forbairt pobail.
“Is dóigh go mbeidh muid ag breath-
nú go mbeidh an méid is lú pian ar
na naíonraí, an óige agus ar ionaid

An Leibhéal ioncam ag a dtosaíonn
daoine ag íoc cáin ag an ardléibhéal 

Duine Singil Lánúin Posta Lánúin Pósta
(le hioncam ag duine amháin acu) (le ioncam ag an bheirt)

2010 €36,400 €45,400 €72,800
2011 €32,800 €41,800 €65,600

An Leibhéal ag a
dtosaíonn fostaí
singil ag ioc cáin
2010 €18,300
2011 €16,500

An Muirear Sóisialach uilíoch (do ghnáth fhostaí)
Ioncam €15,000 €20,000 €40,000 €50,000 €250,000

Asbhaint 2010 € €600 €2,400 €3,000 €21,749 
(I 2010 bhí tobhach ioncam á íoc ag ioncam €15,028 agus ranníocaíocht sláinte á íoc ag €26,000)

Asbhaint 2011 €399 €678 €2,078 €2,776 €16,778
(An An Muirear Sóisialach uilíoch: 0% < €4,004, 2% €0 go dtí €10,036, 4% €10,037 go dtí €16,016, 7% > €16,016)

Cáinaisnéis 2011: Tuairimí an Phobail
Maebh Ní Fhallúin 
i mBaile Átha Cliath

“Éireoidh an 
timpeallacht oibre
an-dian” – Gráinne
Is banaltra do dhaoine le míchumas
intleachta í Gráinne Doran, agus cé
go n-admhaíonn sí go mbeidh tion-
char ag ciorruithe na cáinaisnéise ar
a saol baile, braitheann sí go mbeidh
cuinsí oibre i bhfad Éireann níos
deacra. 

Oibríonn Gráinne in ionad cúram
cónaithe, áit a soláthraítear cúram

altranais lánaimseartha. Is le cab-
hair, nó go minic ag brath go hiom-
lán ar an liúntas míchumais – ar
gearradh €8 de – a íocann daoine atá
faoi chúram as na seirbhísí seo. “Níl
sé ar chumas formhór na ndaoine
seo vóta a chaitheamh ach mar sin
féin, is iad atá buailte sa Cháinais-
néis. Beidh ar na banaltraí na
caighdeáin céanna cúraim a choin-
neáil ach ar airgead níos lú,” a
mhíníonn sí.  Sa mhullach air sin, ó
tharla an gearradh siar millteanach
de €746m san earnáil sláinte, tá gach

seans ann go mbeidh laghdú ar líon
na n-oibrithe agus ar na hacmhainní
atá ar fáil dóibh.

Tá Gráinne pósta le Paul; tá beirt
mhac óg acu, Tadhg agus Liam agus
tá cónaí orthu i gCill Choca i gCo.
Chill Dara. Tá post ag an mbeirt acu
agus measann Gráinne go mbeidh
laghdú tuarastail idir €2-3k i ndán
dóibh. Tá sí ar shaoire
mháithreachais faoi láthair, ach
tuigeann sí nach mbeidh sé ar a
cumas filleadh ag obair ar bhonn
páirt-aimseartha san earrach. “Táim
sásta nár gearradh an pinsean, ach
creidim go mbeidh sé níos deacra
anois cothromaíocht oibre is saoil a
bhaint amach agus táim buartha faoi
tuilleadh ciorruithe san earnáil
phoiblí sa todhchaí.”

“Táimid ag
smaoineamh ar
imeacht” – Gary
Bhí post maith speisialaithe ag Gary
Murray ag deisiú innealra tógála go
dtí gur leachtaíodh an comhlacht bli-
ain ó shin. Ní raibh mórán deiseanna
aige post den tsaghas céanna a fháil
toisc a laghad comhlachtaí a bhí ag

feidhmiú sa réimse sin. Ó shin i leith,
tá sé sa bhaile ag tabhairt aire dá
pháiste beag Luke. “Ní dhéanann sé
ciall domsa bheith ag obair i láthair
na huaire,” a deir sé, ag tagairt don
rogha bheag fostaíocht ísealioncaim
atá ar fáil dó. Tá a pháirtí, Orla, ag
obair go lánaimseartha  agus cé go
bhfuil siad in ann maireachtáil fiú
leis na ciorruithe nua atá fógraithe,
admhaíonn Gary go bhfuil siad ag
macnamh ar an tír a fhágáil.  

B’éigean dóibh gearradh siar go
mór nuair a chaill Gary a phost ach
bhí roinnt airgid sábháilte toisc go
raibh siad ag súil le teach a chean-
nach. “Tá daoine a bhí níos fearr as
ná muid, tar éis fulaingt níos mó
anois.”

Tá sé idir dhá chomhairle faoin
mBuiséad. “Ba mhaith liom go
mbeadh toghchán ann ar an mbonn
go gcuirfí pionós ar Fhianna Fáil ach
níl mórán muinín agam sna páirtithe
polaitíochta eile. An gearán is mó atá
agam faoin mBuiséad nár gur éirigh
leis an iomarca fir móra teacht slán
as.” 

“Ní cáinaisnéis
chóir í” – Aonghus
Déanann Aonghus Ó hAlmhain cur
síos ar an tréimhse ó tharla “an
botún mór” (nuair a gealladh
tacaíocht do na bainc bhancbhriste)
mar mhaidhm shléibhe agus an
dearcadh atá aige ná “cé go bhfuil
gearradh siar fíochmhar sa Cháinais-
néis, ní dóigh liom go ndéanfadh sé
maitheas ar bith gan glacadh leis.”

Is innealtóir bogearraí agus blo-
gaire é Aonghus a chónaíonn lena
bhean agus triúr clainne i gCo. Chill

Mhantáin. Tá beirt pháiste fós ar
scoil, rud a chiallaíonn go mbeidh sé
buailte ag an ardú €100 don bhus
scoile. Seachas sin, is gearrthaí
beaga a chuirfidh as dó – ardú sa ráta
cánach, díothú faoisimh pinsin, ísliú
an liúntais leanaí agus ardú ar
phraghas díosail. Níor bhain bearta
an Bhuiséid siar as tar éis an méid
atá tarlaithe, ach tá sé cantalach mar
gheall ar an “margaíocht suarach” a
deineadh le Michael Lowry agus
Jackie Healy-Rae, “féiríní chun vótaí
a fháil” dar leis. 

An ghné is suntasaí den gCáinais-
néis, dar le hAonghus, ná an mhí-
chothromaíocht a bhaineann leis, “ó
thaobh céatadán agus tionchar ar stíl
mhaireachtála de, tá sé níos measa
ag bun an scála ná ag an mbarr” agus
creideann sé nach bhfuil sé chun
leasa an tír. Ba mhaith leis rialtas
láidir a fheiceáil i bhfeighil agus tá
súil aige “go n-éireoimid as tochailt
sa pholl domhain seo go luath.”

“An-Trom” – 
Aodhán
Ag tagairt don ardú €500 ar thaillí
ollscoile a fógraíodh sa Chainaisnéis,

deir Aodhán Ó Deá, Oifigeach
Gaeilge Aontas na Mac Léinn in
Éirinn, go mbuailfidh sé céatadán
mór de mhic léinn na tíre seo go
dona, ach go háirithe agus é ag
teacht lámh i lámh le gearradh 4% ar
an deontas mac léinn. 

Creideann sé go gcuireann “gach
pingin breise [ar tháillí] stop le
daoine ag freastal ar an gcoláiste.
Íocann cuid mhór de mhic léinn na
táillí iad féin ach le fostaíocht
samhraidh agus páirtaimseartha
éirithe gann, tá sé níos deacra anois
an t-airgead sin a thuilleamh.” 

As líon 117,500 mac léinn sa tír seo,
tá beagnach aon trian díobh ar
dheontas agus cé go mothóidh
chuile dhuine an phian, dar le hAod-
hán, “is iad na daoine atá díreach os
cionn na teorann don deontas is mó
atá chun fulaingt.” Tagann an laghdú
ar an deontas sna sálaí ar ghearradh
de 5% a deineadh air anuraidh.

Ba mhaith le hAodhán, a bhain
céim amach i nGnó & Dlí, go
ndíreoidh an rialtas “ar fhostaíocht a
chruthú toisc go bhfuil sé níos saoire
daoine a chur tríd an gcóras
oideachais ná bheith ag íoc liúntais
leasa shóisialaigh leo”. Tá formhór a
chairde imithe thar lear nó ar ais ag
staidéar sa choláiste.

Dleacht Stampa
Deireadh le dleachta stampa do
cheannaitheoirí tí nach cean-
naitheoirí céad uaire iad, agus
anois 1% le n-íoc ar theach suas go
€1 milliún agus 2% os cionn €1
mhilliún.

2010 2011

Teach ar fiú €425,000 425,000
Saor ó cháin €125,000

Cáin 7% Cáin 1%
€300,000 4,250

Iomlán le n-íoc €21,000 4,250

an idirbheartaíocht sin ar shealbhóirí
sinsearacha bannaí (rud a dhiúltaigh an
AE cheana féin); 
• I gcoinne ciorruithe san íosphá;
• I gcoinne ciorruithe ar rátaí leasa
shóisialaigh;  
•€100 milliún a shábháil trí dhul i ngle-
ic le calaois leasa shóisialaigh an bhliain
seo chugainn;
•Ráta cánach de 48% a ghearradh ar
lánúineacha a bhfuil comhthuarastal is
mó ná €200,000 acu;
•Cosc ar ardú pá go ceann trí bliana;
•Coimisiún Táillí a bhunú a d’fhiosródh
agus a rialódh táillí proifisiúnta; 
•Uasmhéid pá de €190,000 d’fhostaithe
san earnáil phoiblí agus do pholaiteoirí; 
•Níl aon fhigiúr luaite ag Páirtí an Lucht
Oibre maidir le gearradh post san
earnáil phoiblí ach ba mhian leo €400
milliún a choigilt in 2011 ar an dóigh seo. 

Caint ann cheanna faoin iPhone 5 
Diarmuid Ó Muirgheasa

Cé go gceapfá nach bhfuil
ach tamaillín gearr ann ó
seoladh an iPhone 4
(agus, le bheith ionraic
bheadh an ceart agat), tá

caint ann cheana féin ar sheoladh an
iPhone 5. Ach áit a raibh caint ar an
iPhone 4 rud beag leadránach, ó
nach raibh aon rud i gceist leis a bhí
dochreidte nuálach, tá ar a laghad
rud amháin faoin iPhone 5 atá ion-
tach suimiúil go deo, agus is é sin
Cumarsáid Ghar-Réimse (Near Field
Communications - NFC nó CGR).

Ar leibhéal amháin, níl i gceist le
CGR ach córas eile cumarsáide a
bheidh suite in éineacht leis an
leathdhosaen (nó níos mó) gléasan-
na cumarsáide eile atá in aon fhón
so-ghluaiste nua-aimseartha cheana
féin - Bluetooth, GPS agus, ar
ndóigh, an córas fóin féin. Córas gar-
réimse, ardmhinicíochta atá i gceist
le CGR a oibríonn thar achar 10cm nó
mar sin. Níl luas mór ag baint leis an
aistriú eolais (tá sé níos moille ná
Bluetooth agus WiFi, mar shampla),
ach tá dhá bhuntáiste mhóra leis – tá
sé iontach, iontach slán, agus tá sé
sár-éasca é a úsáid. Ní bheadh i
gceist lena úsáid ach an fón a chur
taobh le braiteoir agus bheadh an
nasc déanta.

Tá réimse an-leathan úsáidí ar fad
ag baint le teicneolaíocht dá leithéid.
An áit is mó a bhfuil caint ar a úsáid
ná mar ionadaí do chárta crei-
dmheasa nó cárta dochair – in áit do
chárta a chur isteach sa ghléas beag,
mar a bhíonn ort a dhéanamh anois,
agus ansin do PIN a bhrú isteach, ní
bheadh le déanamh ach d’fhón a
chur taobh leis an ngléas ar feadh
leathshoicind.  I gcás suimeanna
beaga airgid, níos lú ná €15 nó mar
sin, ní bheadh PIN ag teastáil ach
oiread. Meastar go forleathan go
mbeidh sé seo mar chéim mhór eile i
dtreo geilleagair a fheidhmeoidh
beagnach go hiomlán gan airgead
tirim. Deirtear chomh maith go
mbeidh an córas níos sláine ná mar
atá cártaí creidmheasa agus dochair
mar nach féidir le héinne na
huimhreacha a léamh díreach ón
bhfón i ngan fhios duit.

Ach níl i gcártaí creidmheasa agus
dochair ach an chéad chéim.
D’fhéadfaí úsáid a bhaint as aon áit a
bhfuil cárta maighnéadach nó a lei-
théid in úsáid faoi láthair –
smaoinigh ar thicéid bus réamhíoc-
tha, cártaí dílseachta na n-ollmhar-
gaí, eochairchártaí in óstáin –
d’fhéadfaí iad ar fad a cheangal
isteach leis an gcóras nua CGR. Tá an
liosta níos faide ná sin arís, áfach –
aon áit a bhfuil aon saghas eochrach
in úsáid faoi láthair, nó gá le ticéad a

sholáthar, ba chóir go mbeifeá ábalta
d’fhón a úsáid mar eochair, ticéad,
cruthúnas céannachta nó pé rud atá
ag teastáil.

Ar ndóigh, mura mbeadh ach
Apple ag brath ar an teicneolaíocht
seo a chur i bhfeidhm ní bheadh
mórán seans ann go n-éireodh leis.
Mar a tharlaíonn sé, in ainneoin go
bhfuil mórán den chaint faoi CGR
dírithe ar Apple, tá gach éinne, nach
mór, ag glacadh léi. D’fhógair Nokia
le déanaí, mar shampla, go mbeadh
CGR ar chuile “fhón cliste” a dhíol-
faidh siad ó 2011 ar aghaidh, agus tá
cúpla fón ar an margadh acu cheana
féin a bhfuil an teicneolaíocht seo
iontu. 

D’fhógair Google le déanaí a dta-
caíocht do CGR, a rá, ní hamháin go
mbeidh tacaíocht bhogearraí ann dó
san eisiúint is nua den Android (lea-
gan 2.3, Gingerbread, a sheolfar go
luath) ach go mbeidh sé mar chuid
den fhón mór nua, Nexus S, a sheol-
faidh siad go luath.

Mar is gnách, níl faic ráite ag Apple
go hoscailte faoina bpleananna i
leith CGR – níl siad fiú i ndiaidh a rá
go hoscailte go mbeidh sé san
iPhone 5. Ach dar leis na foinsí céan-

na a scaoileann na scéalta seo ar dtús
i gcónaí, tá pleananna móra ag Apple
don teicneolaíocht seo. 

Dar leo, beidh teicneolaíocht CGR i
ríomhairí Apple go luath. Má tá
ríomhaire Apple in úsáid agat i gcaifé
idirlín, nó i leabharlann, nó pé áit
eile, ní bheidh le déanamh agat ach
do iPhone a chur taobh leis an
ríomhaire agus beidh do chuid
staire, leabharmharcanna agus
b’fhéidir fiú do chomhaid ar fáil duit
ar an ríomhaire sin. Nuair a imeoidh
tú ón ríomhaire ní fhágfar rian ar
bith i do dhiaidh ach oiread, mar sin
ba chóir nach mbeadh aon deacrach-
taí móra rúndachta ann.

Ar ndóigh, bheadh cuid de sin ag
brath ar an nasc idirlín a bheith breá
tapa, ach ní fada uainn go mbeidh a
leithéid de rud uileláithreach. 

Is céim mhór a bheadh ann do
mhórán daoine dul go hiomlán i
muinín a bhfóin sa tslí seo – cad a
tharlódh sa chás go dteipfeadh ar do
chadhnra i lár an lae?  Bíodh sé sin
mar atá, tá an lá ag druidim linn go
dtarlóidh a leithéid de rud agus go
bhfágfaimid airgead tirim agus
eochracha miotail inár ndiaidh go
deo. Bí ag súil leis.

Mar is gnách, níl faic ráite
ag Apple go hoscailte
faoina bpleananna i leith
CGR – níl siad fiú i ndiaidh a
rá go hoscailte go mbeidh
sé san iPhone 5. Ach dar
leis na foinsí céanna a
scaoileann na scéalta seo
ar dtús i gcónaí, tá
pleananna móra ag Apple
don teicneolaíocht seo. 

Blúiríní
Teic. agus
Gnó
Gnólachtaí ag fulaingt san
fhuacht
Deir Avine McNally, Stiúrthóir
Chomhlachas na nGnólachtaí
Beaga, SFA, go gcaillfidh
gnóthaí go leor airgid de bharr
na drochaimsire sa tír. Tá go
leor comhlachtaí tar éis dul i
dteagmháil leis an SFA ag cur
in iúl go bhfuil easpa fostaithe
orthu de bharr na haimsire
agus go bhfuil cuid acu ar an
mbóthar ar feadh dhá uair. “Dá
gcaillfeadh leath den lucht
oibre príobháideach 30
nóiméad in aghaidh an lae, an
toradh a bheadh air sin ná
49,300 lá, caillteanas táir-
giúlachta de níos mó ná €7 mil-
liún.”

Hackivists Anoymous ag tacú
le Wikileaks
Tá grúpa gníomhaithe, nó
‘hacktivists’, darb ainm
‘Anonymous’, tar éis ionsaí
diúltú seirbhíse dáilte (distrib-
uted denial-of-service nó DDoS)
a dhéanamh ar eagraíochtaí atá
tar éis tacaíocht a tharraingt
uaidh an suíomh ‘Wikileaks’,
PayPal.com agus an banc ón
Éilvéis, PostFinance ina measc.
Is é an t-ionsaí céanna a bhfuil
an Wikileaks tar éis teacht faoi
ón uair a d’fhoilsigh siad na
cáblaí, ach ní raibh siad in ann
stop a chur leo.

‘Guthán Cliste’ Google
Tá Google tar éis an Guthán
Cliste, nó ‘smartphone’, is
déanaí, an Nexus S déanta ag
Samsung, a chur os comhair an
phobail le déanaí. Beidh an
guthán ar díol ón 16 Nollaig sna
Stáit Aontaithe, ar chostas $529
agus ar an 20 Nollaig sa
Bhreatain, ar chostas £549.
Bainfidh an Nexus S úsáid as
an chóras oibriúcháin Google
Android 2.3, nó Gingerbread.
Theip ar an chéad iarracht a bhí
ag Google, an Nexus One,
déanta ag HTC, daoine a
mhealladh chun é a chean-
nach, ach tá súil acu go n-
éireoidh níos fearr leis an
Nexus S.

Scoláireacht Maoine 
agus Innealtóireachta

Tá scoláireacht á tairiscint ag Údarás na Gaeltachta do dhuine Gaeltachta le líofacht
Ghaeilge labhartha agus scríofa chun scileanna agus taithí i mbainistiú tograí maoine agus 
innealtóireachta agus i gcúrsaí inmharthanacht fuinnimh a bhaint amach sa Rannóg 
Seirbhísí Maoine agus Innealtóireachta in obair bainistíochta maoine,

Beidh an duine a cheapfar lonnaithe in oifig réigiúnach an Údaráis sa Daingean, Co. Chiarraí.

Leanfaidh an duine a cheapfar clár oiliúna a chuirfidh taithí agus cleachtadh sna réimsí
difriúla oibre ar fáil dó/di. Socrófar fad agus coinníollacha na scoláireachta leis an duine a
cheapfar.

Cáilíochtaí: Is iad na buncháilíochtaí atá ag teastáil ná cáilíocht tríú leibhéal in 
ábhar teicniúil agus / nó taithí mhaith theicniúil nó ar chúrsaí tógála mar aon le ríomhairí
agus bogearraí.  Beidh ceadúnas iomlán glan tiomána riachtanach.

Cuirfear iarratais, mar aon le C.V., roimh Dé hAoine, 17 Nollaig 2010 chuig:
An Rannóg Acmhainní Daonna, Údarás na Gaeltachta, Na Forbacha, Gaillimh.

T: 091 503100   F:091 503101 R-phost: p.oconghaile@udaras.ie 

Coláiste Phádraig
Durlas Éile,
Co.Thiobraid Árann,
Éire,
www.stpats.ie

Is Coláiste Oideachais é Coláiste Phádraig, a dhíríonn ag leibhéal na
bunchéime armhic léinn a oiliúintmarmhúinteoirí iarbhunscoile.

Tá an folúntas seo a leanas le líonadh:

ROINNNANUA-GHAEILGE
LÉACHTÓIR(Í) PÁIRTAIMSEARTHA

Cuirfear fáilte roimh iarratais ó dhaoine ambeadh spéis acu i bpost páirt-aimseartha
léachtóireachta i réimse na Nua-Ghaeilge. Ní mór a bheith in annmúineadh i réimse amháin ar a
laghad de na réimsí seo a leanas - AnNua-Fhilíocht, Drámaíocht na Gaeilge nó Filíocht na hOchtú
hAoise Déag. Nímór d’iarratasóirí taithí chuí léachtóireachta a bheith acu. Léireoidh an duine / na
daoine a cheapfar sár-mhaitheas samhúinteoireacht. Freagrófar do Cheann Roinn na Nua-
Ghaeilge. Ba chóir scileannamaithe idirphearsanta agus cumarsáide a bheith ag an iarratasóir i
gcomhréir le scoth namúinteoireachta, mar aon le fianaise gur féidir obair mar bhall foirne. Cea-
pachán sémhí a bheidh ann i dtosach ach d’fhéadfaí síneadh a chur leis seo i gcúinsí áirithe.
Bheadh sé ina bhuntáistemás féidir tosú láithreach.

Mar chuid den agallamh, ní mór d’iarratasóirí láithreoireacht Powerpoint a thabhairt ar an ábhar
‘Forbairt na Gaeilge mar Ghnáth-theanga Chumarsáide i measc na Mac Léinn’.

Is féidir foirm iarratais agus sonraí na ndualgas a íoslódáil ón suíomh www.stpats.ie. Ba chóir an
fhoirm chomhlánaithe, mar aon le CV agus litir chlúdaigh, a sheoladh chuig Laoise Ní Cheallaigh,
Ceann Roinn na Nua-Ghaeilge ag LNiCheallaigh@stpats.ie, ag cur na bhfocal “Léachtóir le Nua-
Ghaeilge” sa líne ábhair.

Spriocdháta: 21ú Nollaig 2010 (5.00 i.n.)
Reáchtáladh dáta agallaimh go sealadach don 5ú Eanair

Oifigeach Forbartha Gaeilge
TáOifigeach Forbartha Gaeilge á lorg ag Coiste
DúicheMhaigh Eo de Chonradh na Gaeilge.

Riachtanach:
Ar a laghad 5 bhliain taithí oibre i réimse forbartha na Gaeilge
Ardchumas líofachta i nGaeilge labhartha agus scríofa riach-
tanach
Ábalta obair faoi bhrú agus spriocdhátaí a chomhlíonadh
Ardscileanna cumarsáide, ríomhaireachta, caidrimh poiblí
agus tuiscint ar thábhacht ardchaighdeáin seirbhíse riach-
tanach
Ábalta plé le réimse fairsing imeachtaí, ceannródaíoch agus
cruthaitheach

Tuarastal €29,029,maoinithe ag Foras na Gaeilge.
Conradh bliana atá á thairiscint le deis cur leis an
gConradh achmaoiniú a bheith ar fáil.

Beidh na h-agallaimh don phost seo ar siúl i gCaisleán an
Bharraigh ar an gCéadaoin, 22 Nollaig.

Seol litir iarratais agus CV chuig:
AnCathaoirleach, Coiste DúicheMhaigh Eo, Conradh na

Gaeilge, Sr. Ellisson, Caisleán an Bharraigh, Co. Mhaigh Eo.

Is é Dé hAoine 17 Nollaig an dáta deireadh iontrála.

Oifigeach Forbartha
Post lánaimseartha: trí bliana
Le toiseacht Eanáir 2011

Cuirtear fáilte roimh iarratais do phost Oifigeach Forbartha
in Ionad Uíbh Eachach, Ionad Teaghlaigh Gaeilge

Critéir Riachtanacha:
� Gaeilge líofa, Céim chuí (Gaeilge, bainisteoireacht nóOideachais)
� Taithí ar bhainistiú cláir agus forbairt straitéisí
� Taithí in ionad poiblí nó in earnáil na Gaeilge
� Taithí ar theagasc
� Scileannamaithe ríomhaireachta
� Ábalta obair faoi bhrú agus spriocdhátaí a chomhlíonadh
� Ábalta plé le réimse fairsing imeachtaí, ceannródaíoch

agus cruthaitheach
Critéir Inmhianaithe:
� Eolas agus tuiscint ar thumoideachas luathbhlianta Gaeilge
� Eolas agus tuiscint ar reachtaíocht agus critéir chuí a bhaineann

le hoideachas pobail
Tuarastal £24,089 – 37.5 uair sa tseachtain
Tá an post seo ámhaoiniú ag Foras na Gaeilge

Spriocdháta iarratais: Meán lae 17ú Nollaig 2010

Foirmeacha agus cur síos poist ar fáil ó :
Sue Pentel.
Ionad Uíbh Eachach, 34a Corrán Uíbh Eachach,
Béal Feirste, BT12 6AW.
Guthán 02890 329180 sue@ionad.eu
Tá na foirmeacha le bheith ar aismean lae 17ú Nollaig 2010
Beidh na hagallaimh ar an 21ú Nollaig 2010

Is fostóir comhdheiseanna
é Ionad Uíbh Eachach

Bhfuil folúntais agat?
Tóg fógra le Gaelscéal, lascaine le fáil ar leathanach folúntais.

Déan teagmháil le Patricia ag 086–0234251 nó fograi@gaelsceal.ie

OIFIGEACH FORBARTHA GAEILGE
Post ar chonradh 3 bliana atá i gceist

Critéir Riachtanacha:
• Ardchaighdeán agus cruinneas i scríobh agus i labhairt na 

Gaeilge
• Ardscileanna ríomhaireachta
• A bheith ábalta obair as a stuaim féin agus faoi threoir 

Choiste
• Ardscileanna idirphearsanta agus cumarsáide
• Cumas ar fhorbairt na Gaeilge i bpobal Eaglais na hÉireann
• Spás cuí oibre/oifige ar fáil sa bhaile

Inmhianta: ceadúnas glan tiomána

Seol litir iarratais agus CV roimh an 15 NOLLAIG 2010
ar ríomhphost chuig    cge1914@gmail.com

Beidh na hagallaimh ar siúl ar an 22 Nollaig.

Tuarastal túsphointe scála €29,029. Eolas breise ar fáil 
trí ríomhphost a sheoladh chuig an seoladh thuasluaite.

Tá an post seo á mhaoiniú ag Foras na Gaeilge.

Eolas faoi Cumann Gaelach na hEaglaise: 
www.cumanngaelachnaheaglaise.blogspot.com

Mathúin na Rúise, Dragan
na Síne agus Amba Tíogar 
Nuair a smaoinímid ar na cait mhóra fhiáine, amhail an leon agus an tíogar, smaoinímid de ghnáth ar
shabhána na hAfraice nó ar dhufairí na Barata (.i. na hIndia).   Is doiligh dúinn a thuiscint anois go raibh
tráth ann nach raibh an taiga (na foraoisí fuara i dtuaisceart na cruinne) ná fairsinge an tundra bánaithe
de na cait mhóra fiáine, ach is mar sin a bhí go dtí ar na mallaibh.  

Pól Mac Cana

Le linn na n-
oighearaoiseanna deire-
anacha bhí an leon le fáil
san Afraic agus san Eoraip
agus chomh fada soir leis

an tSibéir, agus fiú ar fud fad Abya
Yala (Críocha Mheiriceá) féin.
Bhíodh an leon ag seilg in Alasca
nuair a shiúladh daoine anonn is
anall thar an droichead talaimh a bhí
idir Alasca agus an tSibéir – an
dúiche a dtugann eolaithe an lae
inniu Beringia uirthi.  Cár imigh
siad?

In oirthear na Sibéire siúlann
samhail mhaorga go fáilí
formhothaithe go fóill trí fhoraoisí
fuara dorcha an taiga ar an teorainn
idir an Rúis agus an tSín.  Is é an cat
is mó atá fágtha ar domhan é –
Amba, an tíogar.  

Is iomaí ainm atá ar Amba – an
tíogar Amúrach agus an tíogar
Sibéarach ina measc.  Ach Amba a
thugtar air i dteanga mhuintir Udege
agus Nanai – dreamanna eitneacha
in abhantrach Amur – dúiche
dheiridh an tíogair seo.  Is ainm é seo
atá lán ómóis.  Tá dúchas anamach
(animist) ag na bundúchasaigh sa
cheantar seo, agus baineann stádas
ard le hAmba mar spiorad láidir ina
n-imshaol.  Ciallaíonn an focal amba
‘bóraí’ nó ‘daideo’ nó ‘an seanduine’.  

Is iarsma é Amba de shliocht tíog-
ar a raibh raon gnáthaithe acu a shín
ó Mhuir na Seapáine san oirthear go
dtí an Mhuir Dhubh san Iarthar.  Ach
inniu, níl fágtha acu ach thart faoi
500.  

Is líon truacánta é sin, ach tá
dóchas ann, mar meastar nach raibh
ach 250-300 acu fágtha in 1995.  Is
ansin a cuireadh tús le ‘Operation
Amba’, oibríocht de chuid stát na
Rúise, le deireadh a chur le marú
agus le reic Amba.  Bhíodh 60-70
díobh á marú gach bliain ar mhaithe
leis an mhargadh dhubh.  Toisc
Operation Amba, tá laghdú tagtha ar
an phóitseáil agus níor maraíodh ach

8-10 díobh in 2001.
Tá tacaíocht láidir ag Operation

Amba i gcolainn Vladimir Putin,
uachtarán na Rúise.  Tá físeán
clúiteach ann a taifeadadh ar a
thuras go tearmann sa tSibéir in
2008, nuair a scaoil sé tíogar le saig-
head suaimhneasáin i ndiaidh don
tíogar éalú ó ghaisce agus rúchladh a
thabhairt ar an chriú ceamara.  Agus
anois, tá tacaíocht léirithe ag Putin
arís don tíogar ag cruinniú mullaigh
dhomhanda a eagraíodh i gCathair
Pheadair na Rúise an mhí seo caite.

Chuir Putin béim ar an tábhacht a
bhaineann leis an chruinniú mul-
laigh sin inar cuireadh chun tosaigh
rún le líon na dtíogar san fhiántas a
iolrú faoi dhó faoi 2022.

Ach ní bhfuarthas tacaíocht théa-
gartha dhírithe ó Wen Jiabao,

príomh-aire na Síne.  Agus tá táb-
hacht le tacaíocht ó stát na Síne, mar
tá ráchairt ar an tíogar ansin mar
leigheas traidisiúnta.  A fhad agus a
bheidh ráchairt ar chonablach an tío-
gair sa tSín, beifear ann a bheas ag
iarraidh é a sholáthar.  Bíonn tion-
char ag cúinsí soláthair agus éilimh
ar an chomhshaol, is cuma más spe-
iceas i mbaol atá i gceist.  Go
deimhin, is láidre an tionchar a
bhíonn acu sa chás sin – an rud is
annamh is luachmhar.  Meastar go
ndíoltar fionnadh tíogair ar $20,000,
agus go bhfuil luach $1,000 ar mhág
amháin.    

Is í seo Bliain an Tíogair san
fhéilire Síneach. Tá ráite ag an Chó-
naidhm Dhomhanda um Chumainn
Mhíochaine Síní lena ballra gan spe-
icis atá i mbaol a úsáid mar leigheas.
Dea-scéal gan amhras.    Ach ina ain-
neoin sin, tá úsáid an tíogair go fóill
dleathach sa tSín.  Tá feirmeacha
tíogar ann ar fad agus is nós le lucht
leighis baill chorp na dtíogar a fháil
uathu sin.  Ba nós, tráth, stéigeacha
tíogair a dhíol leis na turasóirí fiú.

Is é an fhadhb is mó gur féidir
táirgí ó thíogair a mharaítear go
mídhleathach san fhiántas a chur i
bhfolach sa mhargadh dhleathach sa
tSín.  Mar sin, muna gcuirfear
deireadh le margadh an tíogair agus
cosc le húsáid bhaill an tíogair, is
beag seans go gcuirfear stop leis an
slad mhídhleathach ar an speiceas.
In ainneoin an dul chun cinn atá
déanta i dtaca le hAmba sa tSibéir,
seans gur ag snámh in éadan an easa
atáimid.

Is é an seanscéal céanna é – saint
an lae inniu ag cur deiseanna,
acmhainní agus oidhreacht an lae
amáraigh i mbaol.  

Ach an mbeidh tionchar ag an
fhear is cumhachtaí sa stát cuman-
nach is mó talaimh ar domhan sna
blianta amach romhainn ar an fhear
is cumhachtaí sa stát chomhsheilb-
heach is mó daoine ar domhan?  An
meallfaidh an mathúin an dragan
chun leasa Amba tíogar? 

Cóisirí Nollaig Chomhluadair
Toisc cúrsaí aimsire tá dátaí roinnt mhaith imeachtaí

athruithe, féach thíos ar cad atá ag tarlú i do cheantar!

Aoine 10 Nollaig 2010
Co.Chill Dara, Oscailt Oifigiúil Gaelscoil Nás na Ríogh, beidh Giggles an fear
grinn i láthair ar an lá. Bígí ann!

Satharn 11 Nollaig 2010
Cóisir Co. Lú, Cuirfidh Cladhmairi Ard Mhacha seo idirgniomhach ar siul le
ceol, craic, dráma agus solaisti. 11.00r.n, Ionad Pobal Chill Choirle (Kilkerley).
Cóisir Chorcaigh, leabharlann na Linne Duibhe,11.00-1.00i.n tuilleadh eolais
ón oifig 01-6715116 nó imeacht@comhluadar.ie
Tabhair cuairt ar Daidí na Nollaig! 2-5i.n, Áras Chonradh na Gaeilge, 6 Sraid
Fhearchair.
Cóisir Luimneach, Conradh na Gaeilge, Sráid Thomáis, Luimneach. Tuilleadh
sonraí ar fáil ón oifig, 01-6715116.

Domhnach 12 Nollaig 2010
Cóisir Chill Dara, Taispeántais óna Bráithre Fanzini! 3.00i.n, Gaelscoil Nás na
Ríogh.

Domhnach 19 Nollaig 2010
Cóisir Nollaig Baile Átha Cliath, ‘Clann Lir’ léirithe ag Branar Dramaíochta,
sóláistí agus cuairt ó Dhaidí na Nollaig!
1.00i.n – 4.00i.n Ionad Axis, Baile Munna, B.A.C 9.

“Tá srón a hathar aici, agus súile a máthar”

Conn Ó Muineacháin 

“Tá srón a hathar aici, agus
súile a máthar”, a deir daoine,
amhail agus dá mbeadh an
oidhreacht ghéiniteach ar nós
ollmhargaidh: rogha tréithe ar
an tseilf – faigheann tú pioc de
seo agus pioc de siúd, ó dhá
thaobh den bpasáiste.

Ar bhealach is samhail
mhaith í, cé nach srónta nó
súile atá dá roghnú, ach
‘géinte’ mar a thugtar orthu:
blúiríní DNA a bhfuil an cumas
acu ionchódú próitéiní a rialú
i gcealla an duine.

Agus ní ‘ollmhargadh’
amháin atá i gceist ach péire
acu. Téann d’athair ag
siopadóireacht ina shiopa
pearsanta féin, agus é ag líon-
adh chiseán na ngéinte a bhei-
dh ag cill speirme amháin
aige. Ar gach aon phasáiste níl
ach dhá rogha aige: idir na
géinte a thug a athair dó agus
na géinte a thug a mháthair
dó. Deintear an rogha arís agus
arís eile: piocann sé ó thaobh
clé nó ó thaobh deas an
phasáiste agus gluaiseann sé
ar aghaidh go dtí an chéad
rogha eile.

Áirítear go bhfuil na mílte
géin éagsúil sa ghéanóm
daonna ach ar bhealach, níl an
obair chomh dian sin ar Dhaidí
san ollmhargadh!

Tá na géinte bailithe le
chéile i gcromasóim, snáithíní
DNA i núicléas na cille. Bíonn
23 péire cromasóm sa ghnáth-
chill dhaonna: tagann ceann
de gach péire ó thuismitheoir
amháin, agus an ceann eile ón
tuismitheoir eile.

Mar sin, ar an leibhéal is
simplí, níl ach 23 rogha le
déanamh ag Daidí san
ollmhargadh agus é ag
siopadóireacht le haghaidh na
dtréithe do chill speirme
amháin. Cuirtear an cheist
chéanna

23 uair: clé nó deas, sean-
athair nó sean-mháthair –
agus líontar ciseán na ngéinte
den speirm áirithe sin.

Tá an anailís seo símplithe
go mór. Mar shampla, ní thó-
gann sé san áireamh an ‘tras-
dáileadh crómasómach’. Sin é
an próiséas lena malartaítear
grúpaí géinte idir na cró-
masóim i bpéire agus cuireann
sé go mór leis an éagsúlacht.
Ach fiú má dhéanaimíd

neamh-aird de sin, tá ar a
laghad 223 (8,388,608) bealach
uathúil éagsúil inar féidir na
géinte a roghnú le haghaidh
cill speirme amháin.

Má bhíonn Daidí ag roghnú
na ngéinte in ollmhargadh a
chuid tréithe pearsanta féin,
déanann Mamaí an rud cean-
nann céanna ag roghnú idir na
géinte a fuair sise óna tui-
smitheoirí féin.

Agus tá an líon céanna
iomalartaithe éagsúla i gceist.

Nuair a thagann an speirm
agus an ubh le chéile sa
toirchiú, tugtar an dá chiseán
“leath-phéirí” crómasóm le
chéile i gcill nua amháin, an
siogót, le 23 péire iomlán cró-
masóm agus is as sin a
fhásann agus a fhorbraíonn an

duine. Má tá roghnú na
ngéinte casta, is castaí fós é an
bealach ina rialaíonn na géinte
sin tréithe sa duine. D’fhogh-
laimíomar ar an meánscoil
faoi Ghéineolaíocht Mendel:
na rialacha simplí a d’aimsigh
Gregor Mendel sa 19ú haois, i
bhfad sula raibh tuiscint ar
DNA.

Is ó thaighde Mendel a
tháinig coincheap na géine,
ainneoin nach raibh tuiscint ar
cén sórt ruda í géin, nó cad as
a bhfuil sí déanta.

Pléann Géineolaíocht
Mendel leis an ngné is simplí
ar fad den oidhreachtúlacht, is
é sin: an cás simplí ina bhfuil
géin amháin go hiomlán frea-
grach as tréith amháin.

Mar a tharlaíonn sé, níl na
tréithe Mendel seo an-
choitianta. Tá go leor acu atá
freagrach as galair - ar nós Fio-
bróis Chisteach nó Ainéime
Chorráncheallach.

I bhfírinne, níl géin amháin
ann atá freagrach as ‘srón
athar’ nó ‘súile máthar’ a bhei-
th ag duine ach is amhlaidh go
bhfuil mórán géinte atá bain-
teach le tréith amháin a léiriú
(agus go deimhin go bhfuil
baint ag géin amháin le mórán
tréithe freisin).

Mar sin feictear gur córais
atá i gceist le níos mó ná
athróg amháin a chuirtear
isteach agus níos mó ná
toradh amháin ag teacht
amach.

Ní nach ionadh mar sin go
bhfuil blas na ríomhaireachta
agus na matamaitice ar chuid
den mbitheolaíocht sa lá atá

Conas a
fhaigheann
muid ár
gcuid
DNA?

inniu ann. Is ceisteanna fais-
néise iad seo, cosúil le jabanna
móra samhaltaithe eile ar nós
faisnéis aimsire agus aeráide.
Agus anois go bhfuilimid in
ann an géanóm iomlán a
shonrú, tá an t-uafás son-
raíochta á cruinniú gur féidir
anailís a dhéanamh uirthi.

Tugtar an bhithfhaisnéis ar
an sórt seo anailíse agus tá an
mhatamatic (go háirithe an
staidreamh) agus an ríomheo-
laíocht ag croí-lár na hoibre
seo. Tá Cathal Seoighe ina
Ollamh Stokes leis an
mBithfhaisnéis in Ollscoil na
hÉireann, Gaillimh, agus
tugann a CV léargas maith ar
leithead an réimse seo: tá
bunchéim sa bhFisic aige, PhD
sa Ghéineolaíocht agus tá a
phost i Roinn na Matamaitice
san ollscoil.

Beidh Cathal ina aoi
speisialta ar chlár na seach-
taine seo, ‘Ar Strae sa tSaothar-
lann’ agus na ceisteanna seo á
bplé.

“Ar Strae sa tSaotharlann”,
clár na heolaíochta agus na
timpeallachta, ar RTÉ Raidió
na Gaeltachta, Dé Sathairn,
10:30rn.

Gluais 
bithfhaisnéis -
bioinformatics
géiniteach - genetic
géin - gene
géanóm - genome
crómasóm -
chromasome
trasdáileadh
crómasómach -
chromasomal
crossover
siogót - zygote
géineolaíocht -
genetics
ainéime
chorráncheallach -
sickle cell anaemia



26 • GAELSCÉAL 
Dé hAoine, 10 Nollaig, 2010

8 BEATHA
Idir an Dá Shúil san Amharclann Náisiúnta
Den chéad uair ó bhí 1999 ann, beidh dráma nua-scríofa Gaeilge á léiriú ag Amharclann Náisiúnta na 
hÉireann ar stáitse na Péacóige 13-18 Nollaig. Is comhléiriú é Idir an Dá Shúil de chuid TíAitreo – comhlacht
drámaíochta proifisiúnta nuabhunaithe atá lonnaithe i mBaile Átha Cliath - agus Taibhdhearc na Gaillimhe,
Amharclann Náisiúnta na Gaeilge. Labhair údar an dráma, Aodh Ó Domhnaill, le Meadhbh Ní Eadhra

Is as Baile Átha Cliath d’Aodh Ó
Domhnaill ó dhúchas ach is
Conallaigh iad a mhuintir ar an
dá thaobh. Is ag cumadh
amhrán ar dtús a bhíodh Aodh

san am a chuaigh thart.
“Bhí grúpa agam sna 70í darb

ainm Na hUaisle agus bhí nua-
amhráin na Gaeilge mar phort
againn. Bhíomar ar an teilifís dosaen
uair ag an am sin le Liam Ó Murchú.
Is i mbun amhrán a thosaigh mé
agus ansin thugais faoin bhfilíocht
agus tá trí bhailiúchán filíochta liom
foilsithe ag Coiscéim ó shin.”

Deir Ó Domhnaill go raibh “an dá
thaobh” leis i gcónaí sa mhéid is gur
thaitin sé leis a bheith ag scríobh
agus thaitin sé leis a bheith ar ardán
ag aisteoireacht freisin.

“Bhí mé idir an dá thrá i gcónaí,”
ar sé. “Do ghabhais ó na hamhráin
go dtí an fhilíocht agus ansin le
taithí éigin aisteoireachta faoi mo
chrios agam, thosaigh mé ar ghear-
rdhrámaí agus lean mé orm go drá-
maí fada agus drámaí raidió. B’shin
an bhealach gur chríochnaigh mé
san áit ina bhfuil mé.”

Baineann Aodh leis an nglúin
céanna as ar tháinig Na Fíréin.
“Bhíomar an-tógtha leis an gceol
nua agus leis na hamhránaithe nua
a bhí sa Bhreatain Bheag ag an am,”
a deir Ó Domhnaill. “Cé go raibh
dúil againn sa cheol traidisiúnta
chomh maith, cheapamar go raibh
bearna an-mhór i saol na Gaeilge i
gcomparáid le saol na Breataine
Bige, agus gurbh í sin ceann de na
cúiseanna nach raibh an t-aos óg
chomh tógtha le saol na Gaeilge.
Cheap daoine gur ghá go dtait-
neodh an ceol traidisiúnta leo le
bheith ina nGaeilgeoirí, má
thuigeann tú leat mé. Thosaigh
mise, leis Na hUaisle, i mbun
amhrán nua, agus rinne Na Fíréin
an rud céanna.”

Ar thaitin an aisteoireacht leis i
gcónaí?

“Bhuel do thaitin sé riamh liom a
bheith ar ardán, mar bíonn a fhios
agat an bhfuil ag éirí leat nó nach
bhfuil. Tá aidréanailín ag baint leis
nach bhfuil ag baint leis an scríbh-
neoireacht in aon chor.”

Ó thaobh na scríbhneoireachta
de, deir Aodh go mbíonn rud éigin
le rá aige i gcónaí, idir na dánta, na
hamhráin agus na drámaí.

“Tá fadhbanna ag baint le cúrsaí
drámaíochta thar aon rud eile de

bharr go bhfuil sé chomh deacair
sin léiriú a fháil. Tá a laghad sin
deiseanna againn. Tá scríbhneoirí a
bhfuil aithne agam orthu a bhíodh
ag dul don drámaíocht agus a
d’éirigh as, mar cheap siad gur cur
amú ama a bhí ann.”

Cad faoi na deiseanna nua teil-
ifíse atá ann anois le TG4 agus a lei-
théid?

“Tá deiseanna teilifíse ann, cin-
nte, ach tá sé difriúil, agus tá
sásamh le baint as an drámaíocht
stáitse nach bhfuil le baint as aon
mheán eile. Sórt Cinderella atá ann i
litríocht na Gaeilge de bharr go
bhfuil sé i bhfad níos éasca úrscéal
nó filíocht a fháil i gcló.”

Deir Ó Domhnaill go bhfuil sé ion-
tach sásta.

“Seo an chéad dráma Gaeilge
nua-scríofa comhaimseartha a
cuireadh ar stáitse le 15 bliain anuas
de réir mar a thuigim. Bhí géarghá
leis, ach go háirithe i mBaile Átha
Cliath, mar cé go bhfuilim féin bain-

teach le hAisteoirí Bulfin le fada an
lá, is gá go mbeadh scríbhneoirí ag
díriú ar léiriú proifisiúnta, go
mbeadh léiritheoir proifisiúnta ann,
chomh maith le fear soilse agus mar
sin de. Ní dóigh liom go mbeinn ag
scríobh drámaí Gaeilge murach Ais-
teoirí Bulfin. Cé nár thuill mé aon
airgead as a bheith ag scríobh
dóibh, thug siad deiseanna léirithe
iontacha dom,” ar sé. “Tá mé ag ais-
teoireacht leo le 20 bliain.

Bíonn gach aon sórt róil agam. Is
breá liom a bheith ag plé le cúrsaí
grinn. Bíonn a fhios agat láithreach
an bhfuil ag éirí leat nó nach bhfuil.
Déanfaidh an lucht féachana gáire
nó ní dhéanfaidh siad gáire. Tá sé
beagán níos deacra le drámaí
dáiríre. Bíonn tuiscint éigin agat ón
lucht féachana an bhfuil siad leat,
ach níl sé chomh cinnte nó chomh
díreach céanna.”

Cad faoin scríbhneoireacht eile a
bhíonn ar bun aige, cosúil leis an
bhfilíocht?

“Glaoimse spraoi le focail agus le
smaointe ar an bhfilíocht, ní ó
thaobh í a bheith éadrom ach de
bharr go mbíonn na focail agus na
fuaimeanna ag spraoi le chéile, agus
bíonn tú ag iarraidh macallaí
eatarthu. Tá taitneamh níos mó ag
baint le bheith ag scríobh filíochta i
nGaeilge ná i mBéarla, de bharr go
mbraitheann tú go bhfuil fód nua á
threabhadh agat. Tá an oiread sin á
scríobh i mBéarla go bhfuil sé i
bhfad níos deacra a bheith éagsúil,
mar go bhfuil na mílte mílte scríbh-
neoir ann. Tá sásamh iontach le
baint as nuair a bhraitheann tú go
bhfuil tú ag déanamh rud éigin leis
an nGaeilge agus le do chuid
smaointe nach ndearna aon duine
eile cheana,” ar sé.

Deir sé gur mionlach a théann go
dtí an amharclann sa lá atá inniu
ann, agus gur “mionlach mion-
laigh” ar spéis leo drámaíocht na
Gaeilge. 

“Meallann aisteoirí Bulfin slua
an-bhreá anois go mbíonn siad ag
aisteoireacht sa New Theatre i
mBarra an Teampaill,” ar sé. “Ní
thiocfaidh daoine chuig halla scoile
chun dráma páistiúil a fheiceáil
nuair atá an oiread sin rudaí eile sa
tsiúl gur féidir leo freastal orthu. Ní
mian liomsa lucht féachana ar son
na cúise. Tá trí dhráma eile i mo
chloigeann faoi láthair agus lean-
faidh mé liom á scríobh. Maidir le
Idir an Dá Shúil a bheidh ar stáitse
na Péacóige, tá súil agam gur tús le
ré nua a bheidh anseo. 

Ceapaim go mbeidh níos mó á
scríobh má cheapann daoine go
bhfuil seans éigin acu amach anseo
fáil isteach san Amharclann
Náisiúnta.”

“Tá súil agam gur tús le ré
nua a bheidh anseo … Ní
thiocfaidh daoine chuig
halla scoile chun dráma
páistiúil a fheiceáil nuair
atá an oiread sin rudaí eile
sa tsiúl gur féidir leo
freastal orthu. Ní mian
liomsa lucht féachana ar
son na cúise.”

Siobhán O'
Kelly, atá i
bpáirt Nuala
Barrett sa
dráma 'Idir an
Dá Shúil'.

Aodh Ó Domhnaill

Comórtas
Tá trí chóip de leabhar nua
Áine Ní Ghlinn, Bronntanais
agus Féiríní Eile, le tabhairt
ag Gaelscéal dár léitheoirí.

Cé a d'fhoilsigh an 
leabhar nua?

Seol freagra na ceiste seo
chugainn ag 0860234251
nó fograi@gaelsceal.ie
roimh an 17 Nollaig, le
d'ainm agus do shonraí
teagmhála. 

‘Lúlú agus an Oíche Ghlórach’
Tá Bridget Bhreathnach, iriseoir agus craoltóir, i ndiaidh a céad leabhar do pháistí a fhoilsiú leis an
gcomhlacht Futa Fata. Is as Ros Muc i gContae na Gaillimhe do Bhridget agus labhair Meadhbh
Ní Eadhra léi faoina leabhar Lúlú agus an Oíche Ghlórach.
“B’AOIBHINN liom leabhair do
pháistí i gcónaí,” a deir Bridget
Bhreathnach.  “Thart ar dhá bhliain
ó shin, chuala mé faoi cheardlann
scríbhneoireachta a bhí á reáchtáil ag
Tadhg Mac Dhonnagáin ón gcomh-
lacht foilsitheoireachta Futa Fata in
éineacht le Barbara Slade. Chuir mé
cúpla smaoineamh ar aghaidh chuig
Tadhg agus d’éirigh liom áit a fháil ar
an gcúrsa. Tharla an cheardlann thar
tréimhse de thrí lá, agus bhí seisear
againn ar an gcúrsa. Thug sé seans
dúinn ár gcuid smaointe a fhorbairt
agus a thabhairt go dtí an chead
chéim eile.”

Bhí an-spéis ag Tadhg Mac Dhon-
nagáin, a oibríonn le Futa Fata, i
smaointe Bhridget agus mar gheall
air sin thosaigh sí ag obair ar cheann
de na smaointe a fhorbairt go dtí go
raibh sé ina leabhar ceart.

An raibh sé deacair do Bhridget
tabhairt faoi leabhar do pháistí, agus
a chinntiú go raibh an Ghaeilge
sothuigthe agus simplí do leor don
aoisghrúpa ar a raibh sé dírithe?

“Thaitin an ghné sin go mór liom,”
ar sí. “Taitníonn scríbhneoireacht
shimplí liom, agus thaitin i gcónaí. Is
maith liom téarmaí deacra a
sheachaint agus teacht ar bhealaí
níos éasca chun an rud céanna a rá.
Ach bhí sé dúshlánach ag an am
céanna. Rinne mé iarracht an tuiseal
ginideach a sheachaint agus thóg sé i
bhfad níos mó ama rud simplí a
scríobh sa deireadh.”

Deir sí gur mó dua a chaith sí leis
an 250 focal sa leabhar seo ná aon
rud eile dár scríobh sí riamh agus gur
chaith sí cuid mhór ama ag obair
orthu.

“Dúirt duine éigin cheana gur
scríobh siad litir fhada mar nach
raibh an t-am acu litir ghearr a
scríobh. Tuigim sin anois,” a deir
Bridget, ag gáire. “Bhí mé ag iarraidh
leabhar a scríobh a bheadh feiliú-
nach le haghaidh páistí a bhfuil
Gaeilge acu sa bhaile ach freisin le
haghaidh páistí Gaelscoile nó páistí
nach bhfuil Gaeilge líofa ag a gcuid
tuismitheoirí.”

Ní hé an scéal amháin a bhí le
scríobh chun an leabhar álainn seo a
chur le chéile. Bhí ealaíontóir le
haimsiú freisin, agus deir Bridget go
bhfuil sí an-sásta ar fad leis an obair a
rinne Steve Simpson leis na léaráidí.

Insíonn an leabhar nua scéal Lúlú,
moncaí beag a théann ar turas ion-
tach i rith na hoíche.

“Nílim cinnte cad as ar tháinig an
smaoineamh faoi Lúlú,” a deir Brid-

get. “Bhí mé ag iarraidh scéal a
scríobh faoi chailín beag nó páiste a
raibh faitíos orthu roimh dul a chod-
ladh san oíche. Nuair a bhí mé féin
beag bhí faitíos orm agus b’fhéidir go
raibh sé sin i gcúl mo chinn.”

Is moncaí spraíúil í Lúlú atá fios-
rach faoin saol. Téann sí ar turas
eachtraíochta, agus sin rud a raibh
spéis ag Bridget ann.

“Bhí mé ag iarraidh a shamhlú cén
sórt turais ar a rachadh sí,” a deir sí.
“Theastaigh uaim go rachadh na
léitheoirí ar an turas sin in éineacht
léi.”

Tá sé fógartha anois go mbeidh
Lúlú agus An Oíche Ghlórach á
aistriú go Sínis, éacht ollmhór.

“Tá sé iontach,” a deir Bridget. “Is
éard a tharla ná gur shocraigh Futa
Fata cúpla leabhar a thabhairt anall
chuig an aonach leabhar in Frank-
furt. Bhí spéis ag cúpla comhlacht
foilsitheoireachta i mo leabhar.
Síníodh conradh cúpla lá ó shin le
comhlacht Síneach atá ag iarraidh
6000 cóip den leabhar a aistriú agus
a dhíol thall sa tSín. Rud atá greann-
mhar ná gur iarr cara liom anseo in

Éirinn orm an mbeadh sí in ann cóip
den leagan Síneach a fháil. Tá súil
agam go mbeidh mé féin in ann an
leagan Síneach a fheiceáil!”

Seo an chéad uair riamh go mbei-
dh leabhar Gaeilge de chuid Futa
Fata á aistriú go Sínis. Ní hamháin
sin ach tá gach seans ann go n-

aistreofaí an
leabhar go
Gaeilge na hAl-
ban freisin, ach
níl sé sin cin-
ntithe go fóill.

“Taispeánann sé
gur féidir le comh-
lachtaí beaga
Gaeilge dul san
iomaíocht go
hidirnáisiúnta,” a
deir Bridget. 

Tá sí ag obair ar
leabhar nua do pháistí
faoi láthair, agus is cin-
nte go mbeidh sí
gnóthach idir seo agus
sin ag tabhairt aire dá hiníon nua,
Úna, nach bhfuil ach seacht seach-
taine d’aois. Beimid ag coinneáil súil
amach do thuilleadh scéalta ó
pheann Bhridget Bhreathnach agus
cá bhfios cén tíortha eile a léireoidh
suim ina cuid leabhar amach anseo!

Tá Lúlú agus an Oíche Ghlórach,
atá lándaite agus clúdach crua air, le
fáil anois sna siopaí ar €9.95, nó is
féidir é a cheannach ar an suíomh
idirlín www.futafata.com.

Faigheann foilseacháin Futa Fata
maoiniú ó Chlár na Leabhar, Foras na
Gaeilge agus ón gComhairle Ealaíon.

TEILIFÍS agus RAIDIÓ
Le Treasa Bhreathnach

Féach ar:

Éist le: 
RTÉ Raidió na Gaeltachta:
‘Agallamh na Seachtaine’ Is
é Mícheál Ó Ceadagáin a
bheidh faoi agallamh ag
Jeaic Ó Muircheartaigh ar
chlár na seachtaine seo.
Rugadh agus tógadh
Mícheál i gCléire. Tá
Mícheál ina bhainisteoir ar
Chomharchumann Chléire
le blianta fada, agus beidh
sé ag éirí as ag deireadh na
bliana. Dé Domhnaigh @
1.15in

BBC Raidió Uladh: ‘Blas

Ceoil’ Beidh an clár seo ag
teacht ó Oileán Lusty Beg i
bhFear Manach agus é
curtha i láthair ag Karen
Kirby agus Lynette Fay.  Is
iad cuid de na ceoltóirí a
bheidh le cloisteáil ná Pat
McManus, Sean Magee agus
Fiach.  Anocht @ 7.03in

Ocean FM: ‘Cois na Tine’
Clár dátheangach le caint,
comhrá agus ceol traidis-
iúnta. Curtha i láthair ag
Vince Hearns.  Dé Domh-
naigh @ 7-8in 

Ó Bhearna go Carna 2
Treasa Bhreathnach

CUIRFEAR tús le sraith nua ar
TG4 a leanann ar aghaidh ón
tsraith ‘Ó Bhearna go Carna’
darb ainm ‘Ó Bhearna go Carna
2’.  Is sraith bhreathnaitheach í
seo a bheidh ag leanacht
seisear daoine a chaitheann a
gcuid ama agus a gcuid fuin-
nimh ag obair ar son
eagraíochtaí deonacha. 

Tugtar léargas iomlán dúinn
ar gach uile ghné den obair
dheonach, an brón agus an
greann, trí scéalta na ndaoine
atá diongbháilte agus paisean-
ta faoina gcuid oibre a léiriú.  Is
í Sinéad Ní Loideáin a léirigh
an tsraith seo d’Eo Teilifís agus
deir sí faoi na eagraíochtaí
agus na rannpháirtithe,
“Chuaigh siad ar fad i bhfei-
dhm orm go mór. Tá na hea-
graíochtaí uile ag obair ar son
cúiseanna tábhachtacha. Tá
Madra atá lonnaithe i gCamus
ag obair ar son madraí tréigthe.
Tá Gearóid Breathnach agus
foireann an Gharda Cósta ar
fáil 365 lá sa bhliain, 24 uair a

chloig sa lá, 7 lá sa tseachtain
má bhíonn aon bhád i dtri-
oblóid. Tá foireann tarrthála
sléibhe na Gaillimhe ar fáil má
bhíonn aon duine i gcruachás
ar na sléibhte. Bíonn Fiona Ní
Chonghaile ó Thionscadal
Pháistí Shearnóbail, Campa an
Chladaigh, ag tabhairt sos
míosa do na gasúir óga as an
mBealarúis atá ag fulaingt mar
gheall ar thubaiste
Shearnóbail. Deirtear go
gcuireann sé dhá bhliain sa
bhreis lena saol mí amháin a
chaitheamh in Éirinn. Tá
Máirtín Ó Dubhghaill ag obair
ar son na ndílleachtaí óga
dearmadta sa Rúis agus gan an
tacaíocht atá le fáil ó To Russia
with Love ní bheadh aon
dóchas i saol na ngasúr seo. Tá
Máire Bidda Ní Mháille agus
Nora Audley ag obair le hIonad
Lae Aosach Cheantar an
nOileán a thugann deis d'ao-
saigh an cheantair casadh le
chéile go rialta agus an t-
uaigneas a ruaigeadh.”  Cuir-
fear tús leis an tsraith seo
anocht ag 9.30in.

Stáisiún raidió pobail Bhaile Átha Luain
Treasa Bhreathnach 

RACHAIDH stáisiún raidió
pobail Bhaile Átha Luan i
mbun craolacháin arís ar 14
Eanáir ar an gclosmhinicíocht

88.4fm.  
Bhunaigh roinnt daoine

áitiúla an stáisiún pobail in
2006 mar gur chreid siad go
rachadh a leithéid chun
sochair don phobal.  Ó shin i

Coimisinéirí 
Fíorasacha RTÉ
ag lorg iarratas
Treasa Bhreathnach 

TÁ coimisinéirí RTÉ ag
cuardach iarratas do chláir
aonair agus sraitheanna fío-
rasacha a chraolfar go luath in
2011.  Táthar ag lorg iarratas do
chláir bhreathnaitheacha nó
fhiosruithe nó iad siúd a
dhíríonn ar dhaoine agus a
léiríonn na dúshláin atá roimh
mhuintir na tíre i láthair na
huaire nó an cruachás ina
bhfuil siad. 

Táthar ag iarraidh go mbei-
dh na cláir mar lón mach-

naimh ag an lucht féachana ar
an riocht ina bhfuil an tír faoi
láthair agus go mbeidh siad
mar ábhar cainte.  

Beidh fáilte roimh smaointe
freisin a dhíríonn ar ábhar nó
ar théamaí a bheadh oiriúnach
le craoladh in 2012, tráth a
bheifear ag ceiliúradh 50 bliain
den teilifís in Éirinn.  Gach
seans go mbeadh na cláir seo i
dteideal maoinithe faoi Scéim
Fís agus Fuaim Údarás Crao-
lacháin na hÉireann.  Is féidir
eolas a fháil ar
www.rte.ie/commissioning. 

TG4:  ‘Scéal Mhary Byrne’ Sular bhain
sí cáil nua amach i mbliana ar X Factor,
ghlac Mary Byrne páirt i sraith TG4
Nollaig Uimhir 1 in 2008 agus is aici a
bhí an bua. Anocht @ 8in

BBC 1 TÉ: ‘Wee Wise Words’ Sraith
anamúlachta ina gcloiseann muid ó
dhaltaí bunscoile idir 5 agus 8 mbliana
d’aois as Tuaisceart Éireann.  Táthar ag
iarraidh freagraí ar na ceisteanna móra
a fháil cosúil le, ‘An bhfuil Dia ann?
Céard a tharlaíonn nuair a thiteann tú i
ngrá?’ Ag tosú ar an Domhnach @
10.25in, Dé Luain @ 10.35in, Dé Máirt
@ 10.35in, Dé Céadaoin @ 10.45in,
Déardaoin @ 10.35in agus Dé hAoine
@ 10.40in. 

Discovery Channel: ‘Finding Amelia’
Céard a tharla do Amelia Earhart nuair
a chuaigh sí ar iarraidh thar an Aigéan
Ciúin 70 bliain ó shin? Tá fear amháin
a shíleann go bhfuil an freagra aige,
agus go cruthúnas aige dó.  Amárach
@ 8in

leith bhí siad ag feidhmiú faoi
dhá chonradh shealadacha
agus iad ag craoladh ar an
idirlíon le linn 2010. Fuair siad
maoiniú faoi scéim Fís agus
Fuaim Údarás Craolacháin na
hÉireann le roinnt clár a
dhéanamh.  Is conradh 10
mbliana atá sínithe acu anois
agus i dtús báire beidh siad ag
craoladh ceithre huaire an
chloig tráthnónta le linn na

seachtaine agus ocht n-uaire a
chloig ag an deireadh seach-
taine.  Más suim leat obair go
deonach leis an stáisiún raidió
táthar ag cuardach glórtha
nua, nó má tá smaoineamh
agat do chlár nó do shraith clár
raidió is féidir dul i dteagmháil
leo ar 09064-90722 nó nóta
ríomhphoist a sheoladh
chucu: info@athlonecommu-
nityradio.ie

Mairtín Ó Dubhghaill sa
dílleachtlann sa Rúis

Tá duais do 5 DVD do 
Cré na Cille á thairiscint 

againn do léitheoirí Gaelscéal...

Ceist: Cé scríobh Cré na Cille?

Níl ort ach d’ainm agus sonraí teagmhála 

agus freagra na ceiste a sheoladh chuig: 

fograi@gaelsceal.ie nó téacs chuig 
086 0234251 nó Cárta phoist chuig: 

Gaelscéal, Baile Ard,  
An Spidéal, Co. na Gaillimhe.

Gach eolas faoin DVD le fáil ag www.rosg.ie

‘Water Off a Duck’s Back’
Labhair Róisín Ní Éalaí le Rónán Ó Snodaigh ón mbanna ceoil Kíla maidir lena n-albam nua ‘Water
Off a Duck’s Back’ a seoladh sa Button Factory i mBarra an Teampaill, Baile Átha Cliath le déanaí. Tá an
t-albam ar fáil ar www.kila.ie agus ar Itunes faoi láthair. Beidh ceolchoirm speisialta Nollag Kíla ar siúl
sa Tripod, Sráid Fhearchair i mBaile Átha Cliath ar an Satharn an 18 Nollaig. 
An bhféadfá cur síos beag a
dhéanamh ar an albam
dúinn?
Ó tá sé deacair cur síos a
dhéanamh ar rud áirithe mar
sin, ach is dóigh tá á lán de na
hamhráin cumtha ar an
ngiotár, tá giotár le cloisteáil
ann, double bass le leaid darb
ainm Martin Brunsden, tá
giotáraí eile ann darb ainm
Steve Cooney, ‘the great
Steve Cooney’ agus tá Liam Ó
Maonlaí ar an méarchlár agus
é ag seinm ‘an blue-sy’ agus
Conor Murray ar na drumaí.
Tá daoine eile ann, leaid darb
ainm Myles O’Reilly ag
canadh. 

Ar chum tú féin na hamhráin
nó an raibh sibh uile ag obair
le chéile? 
Chum mise na hamhráin ar
fad, chuaigh mé isteach sa
stiúideo agus thóg mé gach
duine le chéile. Roghnaigh
mé gach duine d’aon ghnó,
cheap mé go raibh tuiscint
acu ar a chéile agus bhí
aithne ag beagnach gach
duine ar a chéile nó sheinn
siad ceol le chéile cheana
féin. Chuir mé roinnt mhaith
smaoineamh isteach ar cén
saghas fuaim a bheadh ann
leis an bhailiúchán ceoltóirí.
Bhí sé éasca go leor le
déanamh ach bhí an
meascán beagáinín deacair,
rud teicniúil a bhí i gceist. 

Ar réitigh sibh ar fad go
maith lena chéile?
Ó cinnte, sin an fáth ar rogh-
naigh mé gach duine a rogh-
naigh mé! De bharr an
chaighdeáin ceoil áirithe acu
ar fad agus mar gheall go

réitíonn siad lena chéile an-
mhaith.  Bhí an-chairdeas
agus an-chraic i gceist. Cuire-
ann sé spioraid agus spraoi
leis an gceol. Ceapaim féin go
bhfuil spraoi an-táb-
hachtach. 

An mbeidh sibh ag dul ar
camchuairt leis an albam
seo?
Bhíos ag súil go mbeadh ach
níl, níor éirigh liom ceann a
eagrú. Fuair muid cúpla gigs
ach tá siad sin déanta anois.
Bheadh a lán airgid i gceist a
leithéid a thógaint  ar an
mbóthar. Theastaigh uaim go
mbeadh ‘residency’ againn,
níl fhios agam cén fáth nár
éirigh leis ach bhí gig amháin
againn sa Button Factory.
Bheadh sé go hálainn, muid
uile le chéile chuile oíche ag
seinnt!

An stíl nua atá i gceist leis an

albam seo nó an bhfuil stíl
Kíla le cloisteáil?
Ceist spéisiúil! Ceapann tú le
gach rud a dhéanann tú gur
rud iomlán as an nua é, dúirt
roinnt daoine liom (rinne mé
cúpla albam solo cheana) go
bhfuil sé spéisiúil, go bhfuil
fuaim an-difriúil ann ón
bhfuaim a bhí agam cheana
mar sin b’fhéidir go bhfuil fás
éigin ag teacht orm ó thaobh

ceoil agus a leithéid.  Ní
fheadar an bhfuil mé in ann
an cheist sin a fhreagairt i
gceart, tá sé deacair a rá,
bheadh orm bheith go hiom-
lán lasmuigh dom féin chun
é a fhreagairt. 

Cén chaoi a mothaíonn sé
albam eile a chur i gcrích?
Bhuel tá dhá mhothúchán a
thagann chugam, ceann
amháin is saghas éacht agus
an ceann eile, tá sé deacair
focal a chur air ach is dóigh
”Whoops” an focal, beidh
orm brostú agus obair éigin
eile a dhéanamh go tapaigh!
Braitheann tú nach bhfuil
aon rud agat agus caithfidh
tú tosú ag obair arís.

An bhfuil difríocht idir bhei-
th ag casadh ceoil as Béarla
agus casadh ceoil as Gaeilge?
B’fhéidir nach bhfuil ionaim ,
ní fheadar an bhfuil sé
difriúil do gach duine.
Domsa, i ndáiríre, bíonn mé
ag scríobh ceoil níos minice
as Béarla ná as Gaeilge ar an
ngiotár ach arís leis an
bhodhrán,  bíonn mé ag
scríobh níos mó ceoil as

Gaeilge ná as Béarla. 

Céard atá ar bun agat faoi
láthair?
Bím ag scríobh i gcónaí, tá
cúpla rud ar siúl agam. Is
saghas riail ealaíontóra é
nach bhfuil cead agat nó nár
chóir duit labhairt faoi céard
atá ar bun agat mar
scaoileann tú an t-aer as an
roth, ach tá mé gnóthach. 

An bhfuil tú ag súil go mór le
ceolchoirm Kíla ar an 18 Nol-
laig?
Tá, mar tá muid tar éis am a
ghlacadh chun a bheith ag
smaoineamh ar cad atá ar
bun againn, cad a bhí ar bun
againn agus cad ba mhaith
linn a bheith ar bun againn.
An bhfuil muid in ann
leanúint ar aghaidh leis gan
an iomarca íobairt a bheith i
gceist sa saol, go leor ceis-
teanna pearsanta curtha. Ach
tá muid tar éis a bheith ag dul
tríd stuif seachas a bheith
mar ‘gigging machine.’  Is
‘gig’ speisialta é sin dúinn
teacht le chéile, roinnt craic a
bheith ann agus gig a thab-
hairt dár lucht leanúna.

Comórtas
Tá 4 phéire ticéad do Cheolchoirm
Nollag Kíla sa Tripod le tabhairt ag
Gaelscéal dar léitheoirí. 
Cén t-ainm atá ar albam nua Rónáin Uí
Shnodaigh?
Seol freagra na ceiste seo chugainn ag
0860234251 nó fograi@gaelsceal.ie
roimh an 15 Nollaig, le d’ainm agus do
shonraí teagmhála.

9 OIDEACHAS

Tá Comharchumann Shailearna Teoranta ag
lorg teicneoir cumarsáide chun trealamh
cumarsáide agus córais seirbhísí trealaimh
cumarsáide an Chomharchumainn agus cliaint
an Chomharchumainn a bhainistiú agus a
fhorbairt.

Is iad seo a leanas na buncháilíochtaí agus na
riachtanais atá leagtha síos don phost:
• Taithí oibre trí bliana ar a laghad ag bainistiú
trealaimh agus seirbhíse trealaimh cumarsáide in
earnáil na cumarsáide.
• Sáreolas ar an nGaeilge, idir labhairt agus
scríobh.
• Scileanna cumarsáide agus eagraíochtúla den
scoth.
• Ceadúnas tiomána glan. 

Tá sé riachtanach go mbeidh taithí agus cur
amach praiticiúil ag iarrthóirí sna réimsí seo a
leanas:
Ba bhuntáiste ar leith é go mbeadh taithí
phraiticiúil agus teoiriciúil ar shuiteáil, ar

chothabháil agus ar thástáil ar ríomhairí
pearsanta, stáisiúin oibre, printéirí srl. i
dtimpeallachta líonraithe, agus ar shuiteáil agus
ar chothabháil bogearraí deisce ag an iarrthóir. 
Ba chóir d'iarrthóirí 2 chóip dá n-iarratas (i.e. CV,
foirm iarratais, litir chumhdaigh) mar aon le
hainm agus seoladh líon nach lú ná beirt agus
nach mó ná cúigear moltóirí a sheoladh chuig an
seoladh thíos

Tá breis eolais ar an bpost seo agus foirm
iarratais le fáil ó:

Comharchumann Shailearna Teo,
Na hAille,

Indreabhán,
Co. na Gaillimhe.
Teil.: 091 593017

R-phost: cst@eircom.net

Glacfar le hiarratais go dtí 5.00i.n. 
Dé hAoine, 24 Nollaig 2010.

Is fostóir comhionannas deiseanna é
Comharchumann Shailearna Teo.

Comharchumann Shailearna Teoranta
Teicneoir Cumarsáide (Post ar chonradh 11 Mí)  

Eolaithe Óga Choláiste Feirste Seán Mac Uileagoid agus Mario Fusco, lena múinteoir Caoimhín
Mac Colaim agus teicneoir eolaíochta na scoile Mohamed El-Shikh. 

Éacht déanta ag eolaithe 
óga Choláiste Feirste
Meadhbh Ní Eadhra

Tá Roinn Eolaíochta Choláiste
Feirste fíorbhródúil as Mario
Fusco agus Séan Mac
Uileagoid, beirt ar éirigh lena
dtionscamh dul isteach ar
Thaispeántas ‘Eolaí Óg’ agus
Teicneolaíocht BT. 

Is é Coláiste Feirste an t-aon
scoil, seachas Coláiste
Wellington, i mBéal Feirste ar
éirigh leo dul chomh fada leis
an chomórtas i mBaile Átha
Cliath. Chuir 3943 dalta le

1735 tionscnamh isteach ar an
chomórtas, an méid is mó i
stair an chomórtais! Ní éiríonn
ach le 520 tionscnamh an
comórtas a bhaint amach, is
onóir mhór don scoil a bheith
páirteach ann. Tá Mario agus
Séan ag fiosrú, trí úsáid mod-
hanna micribhitheolaíochta,
an bhfuil folcadh béil eile ann
seachas folcadh béil de
bhunús alcóil. Is léir ó
thaighde go bhfuil nasc ann
idir folcadh béil de bhunús
alcóil agus ailse.  Beidh a
gcuid taighde ag plé le roinnt
luibheanna a bhfuil airíonna
antaseipteacha acu.

Beidh an comórtas ar siúl
san RDS i mBaile Átha Cliath.
Beidh na buachaillí ag
stopadh in óstán ar feadh trí

lá. Le linn na laethanta seo
beidh orthu a dtionscamh a
chur i láthair i measc an
phobail agus na mbreithiúna.
Beidh gach cineál
siamsaíochta agus spraoi á
reáchtáil ann fosta, le
dioscónna agus a leithéid i
rith na hoíche.  Bíonn an
comórtas á reáchtáil gach bli-
ain. Tá réimse leathan ábhar
ann ar féidir tionscnamh a
bhaineann leo a chur isteach,
cosúil le spórt, an timpeal-
lacht, innealtóireacht,
staidéar sóisialta, staidéar ar
iompraíocht, teicneolaíocht
srl.  Is cinnte go bhfuil
eolaithe óga na Gaelsco-
laíochta ag tabhairt dhúshlán
a gcomhghleacaithe san
earnáil Bhéarla agus ag baint!

Taighde nua ar 
thacaíochtaí do chain-
teoirí dúchais sna bun-
scoileanna Gaeltachta
Meadhbh Ní Eadhra

TÁ píosa tábhachtach
taighde déanta ar na mal-
laibh atá ag díriú isteach ar
thacaíochtaí do chainteoirí
dúchais sna bunscoileanna
Gaeltachta. Is í Aoife Ní
Shéaghdha, M.A., údar an
taighde, atá maoinithe ag an
gComhairle um Oideachas
Gaeltachta agus Gaelsco-
laíochta. “Taighde ar Dhea-
chleachtais Bhunscoile i
dtaca le Saibhriú/Sealbhú
agus Sóisialú Teanga do
Dhaltaí arb í an Ghaeilge a
gCéad Teanga” an teideal

atá ar an taighde. 
Foilsíodh an taighde an

mhí seo caite agus is féidir é
a léamh ar líne ag
www.cogg.ie. 

I measc na bpríomhch-
leachtas a mholtar ann tá
teagmháil, comhoibriú agus
cumarsáid éifeachtach a
dhéanamh le tuismitheoirí
phobal na scoile faoi pho-
lasaí Gaeilge na scoile agus
faoina ról i gcaomhnú na
Gaeltachta. 

Moltar freisin obair ghrú-
pa a dhéanamh go rialta le
daltaí arb í an Ghaeilge a
gcéad teanga, agus straitéisí

a chumadh chun aird de
shíor a dhíriú ar chruin-
neas/saibhreas Ghaeilge na
ndaltaí.

Sa taighde, cuirtear béim
ar an tábhacht a bhaineann
le himeachtaí rialta a
reáchtáil a chuireann béim
ar an gcaint (drámaíocht &
scéalaíocht,
puipéadóireacht) agus ar
shárchainteoirí ón bpobal.
Déantar neart moltaí eile sa
taighde freisin agus tá 55
leathanach de dhian-
mhachnamh, anailís, tuair-
imíocht agus staidéar le
sonrú sa taighde.

NODANNA
TRASNA
2 Go ___, riamh, go deireadh an tsaoil (3)
4 Ag iompar an iomarca meáchain ar do chorp (6)
7 Grúpa mór daoine, drong (4)
8 Préachán, éan nach maith le feirmeoirí é (3)
9 Méadaigh, fás i dtreo 4 trasna (2)
10 Ainmhí dubh agus bán faoin tuath le srón fhada (4)
11 Láthair, ionad (3)
12 Bradán, breac, ronnach mar shampla (4)
14 Cuí, geallta faoin dlí (5)
16 Carn mór i gclós feirme a mbíonn boladh láidir ag teacht as.... (8)
19 Cuir isteach ar (3)
20 Aisling, an bhrionglóid a threoraíonn saol daoine (3)
22 An rud a tharlaíonn nuair a bhuaileann liathróid atá ag titim, 

an t-urlar (5)
26 Tráchtail, díol agus ceanach (3)
27 Cónaí éanacha (4)
28 Ag ceol amhráin (6)
29 As riocht, casta (3)
30 Dán, píosa filíochta (4)
31 Teanga ag teacht as tine? (6)

SÍOS
1 Imníoch, míshásta (7)
3 An tríú dath i mbrat na hÉireann i ndiaidh glas agus bán (7)
5 An lá i ndiaidh inniu (7)
6 Bua, fás, dul chun cinn (4)
7 Ga; uirlis chogaidh nó seilge biorach a chaitear thar an ghualainn 

(4)
13 An chuid atá ann nuair atá an t-iomlán roinnte faoi thrí (5)
15 Bréan (4)
17 Croí na háite (3)
18 Dísle, mar shampla, le sé aghaidh nó thaobh ach cearnógach 

chomh maith (3)
21 Beannacht a thabhairt do dhuine agus tú ag imeacht (4)
22 Ag brú an iomarca daoine isteach (5)
23 Grúpa ionadaíocht, do mhic léinn, nó oibrithe mar shampla (6)
24 An lá roimh inniu (4)
25 Aithníodh é seo mar an mhír is lú in eolaíocht tráth.. go dtí gur 

scoilteadh é! (5)
28 Trí phointe an luach atá ar seo i gcluiche peile nó iománaíochta (3)

Crosfhocal  10.12.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
9 Nollaig, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
03.12.2010
Buaiteoir na Seachtaine seo: 
Sorcha Ní Dhonnchú
Ard na Lí, Trá Lí
Co Chiarraí

Indreabhán, Conamara, Co. na Gaillimhe. Tel. +353-91-593307
www.cic.ie

Ar mhaith leat dúshlán nua?

Ar mhaith leat post maith le deis 
do chuid Gaeilge a úsáid?

Earcaíonn an tAontas Eorpach aistritheoirí dlíthiúla agus dlítheangeolaithe go tráth rialta. 
Tá ganntanas ar an AE faoi láthair maidir le haistritheoirí dlíthiúla agus dlítheangeolaithe le 
Gaeilge.

chumasú le cur isteach ar fholúntais mar aistritheoirí dlíthiúla le Gaeilge agus dlítheangeolaithe 
le Gaeilge le hInstitiúidí an AE.

Seasfaidh na cáilíochtaí seo freisin d’iarrthóirí ar mian leo fostaíocht a lorg mar aistritheoirí 

a ullmhú don scrúdú iontrála. 

dmaccarthaigh@kingsinns.ie   087-2368364

Bíodh Eolas agat ar do Chearta:
Seirbhís ar ghiúiré
Ceist: Glaodh orm le freastal ar ghiúiré. Níl saoire ar bith fágtha
agam, agus táim ag teastáil ag an obair. An gá dom dul ann?

Freagra: 
D’fhéadfadh an Cláraitheoir
Contae nó breitheamh na tri-
alach thú a ligean saor ón
tseirbhís ar ghiúiré ach é nó í a
bheith sásta go bhfuil “cúis
mhaith” ann a leithéid a
dhéanamh. 

Tá roinnt daoine nach bhfuil

inroghnaithe ar sheirbhís ar
ghiúiré ar chor ar bith (ina
measc siúd, áirítear daoine atá
páirteach i riaradh an cheartais
amhail gardaí, aturnaetha agus
oifigigh príosúin) agus tá
daoine áirithe eile “insaortha
de cheart”.  Ciallaíonn seo
nach gá dóibh seirbhís ar
ghiúiré a dhéanamh mura

mian leo. Áirítear sa ghrúpa
seo daoine atá 65 bliain d’aois
nó os a chionn, ministrí d’aon
ord creidimh, daoine a
sholáthraíonn seirbhís pobail
(dochtúirí agus altraí), múin-
teoirí scoile agus roinnt stát-
seirbhíseach. Mura bhfuil cúis
mhaith agat áfach (amhail
breoiteacht), agus mura

mbaineann tú le ceann de na
grúpaí is insaortha de cheart,
tá sé de dhualgas ort seirbhís
ar ghiúiré a dhéanamh. 

Ní gá duit saoire a thógáil ón
obair le haghaidh seirbhíse ar
ghiúiré. Má tá tú fostaithe,
cuireann Acht na nGiúiréithe,
1976 (Alt 29) dualgas ar
d’fhostóir cead a thabhairt duit
freastal le haghaidh seirbhíse
ar ghiúiré.  

Caithfear leis an am a chaith
tú ar sheirbhís ar ghiúiré
amhail is go raibh tú ag obair.  I
bhfocail eile, má tá tú fostaithe
agus ag freastal le haghaidh
seirbhíse ar ghiúiré, tá tú i dtei-
deal íocaíochta agus tú as
láthair ón obair.  

Ina theannta sin, níor cheart
go gcaillfí cearta fostaíochta ar
bith eile le linn seirbhíse ar
ghiúiré (dá bhrí sin, ba cheart
go bhfaighfeá íocaíocht as
saoirí poiblí agus go gcarnfá
saoire bhliantúil mar is gnáth).
Cuirfidh Oifig an Ghiúiré
deimhniú freastail ar fáil ach é
a iarraidh.

Níl íocaíocht ar bith ag baint
le seirbhís ar ghiúiré.  Ní
cheadaítear costais taistil. Má
fhreastalaíonn tú mar ghiúróir,
cuirtear lón ar fáil duit ar an lá
nó na laethanta a éistear an tri-
ail.

Má mheasann tú gur
sáraíodh do chearta fos-
taíochta nó go bhfuil cearta
fostaíochta caillte agat le linn
na seirbhíse ar ghiúiré, is féidir
leat gearán a dhéanamh le
Coimisinéir um Chearta. 

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seirbhís shaor in
aisce agus faoi rún ar fáil don
phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.



www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

Ildánach - talented
Áineas fisiciúil - 
physical recreation
Turas eachtraíochta -
adventure journey
Comóradh - 
commemoration

Gluais

Cén fáth, dar libh, ar
thug an tUachtarán
Mhic Giolla Íosa “ár
solas sa dorchadas” ar
na hógánaigh
ildánacha?

Plé sa
rang

Tionscadal - project
Tiomantas - commitment
Creimeadh dumhach -
Sand dune erosion
Gnáthóga - habitats

Gluais

Cén fáth a bhfuil sé
tábhachtach go
dtabharfadh ógánaigh
aire don timpeallacht?

Plé sa
rang

Teastas an Bhrait Ghoirm do scoileanna
TÁ deis ag gach

scoil in Éirinn páirt
a ghlacadh i gclár a
chuireann na trán-
na is fearr sa tír

chun cinn, Teastas an Bhrait
Ghoirm. Is é aidhm chlár
Theastas an Bhrait Ghoirm ógá-
naigh agus an pobal trí chéile a
chur ar an eolas faoi chlár an
Bhrait Ghoirm trí thaighde agus
tionscadail a bhaineann le trán-
na a bhfuil an Brat Gorm bronn-
ta orthu.  

Beidh scoil i dteideal teastas
a fháil ach tionscadal taighde a
dhéanamh faoi thrá a bhfuil
Brat Gorm bronnta uirthi nó
gníomhartha a dhéanamh a
léireoidh tiomantas na scoile
chun timpeallacht na trá sin a
fheabhsú.  Mar shampla, thioc-

fadh le scoileanna tabhairt faoi
thionscadal ar chreimeadh
dumhach, flóra agus fána,
sláinte agus sábháilteacht ar an
trá nó ról na trá sa phobal.
D’fhéadfaí gníomhartha
éagsúla a dhéanamh, mar
shampla ócáid glantacháin trá,
feachtas chun daoine a chur ar
an eolas faoi bhruscar, salú ag
madraí agus graifítí, nó suirbhé
ar ghnáthóga na trá. 

Bronnfar teastas ar scoilean-
na mar aitheantas ar a gcuid
oibre leis an trá a chaomhnú.
Rachaidh na scoileanna ar fad a
mbronnfar Teastas Brait
Ghoirm orthu san iomaíocht le
chéile i gcomórtas scoile.
Fógrófar buaiteoir an chomór-
tais ag searmanas bliantúil
bronnta gradam.

Ógánaigh
ildánacha
“ár solas sa
dorchadas”
THUG an

tUachtarán Máire
Mhic Giolla Íosa
ardmholadh
d’ógánaigh ildá-

nacha na tíre ag ócáid le
comóradh a dhéanamh ar 25
bliain ó bunaíodh an clár
Gaisce. Deir sí gurb iad ógá-
naigh ildánacha na hÉireann
“ár solas sa dorchadas”. 

Bhronn an tUachtarán bonn
óir ar 57 ógánach ag sear-
manas i gCaisleán Bhaile Átha
Cliath an tseachtain seo caite.
Is clár náisiúnta é Gaisce ina
mbronntar Gradam an
Uachtaráin ar dhaoine óga as
dúshláin éagsúla a shárú. 

Is féidir bonn óir, bonn air-
gid nó bonn cré-umha a
ghnóthú. Le bonn óir a
ghnóthú, bíonn ar na hógá-
naigh tréimhse 78 seachtain a
chaitheamh i mbun dúshláin
ar leith i gceithre réimse
éagsúla: páirtíocht sa phobal,

scileanna pearsanta, áineas
fisiciúil agus turas each-
traíochta a mhaireann ceithre
oíche ar a laghad.

Bhí an Garda Breada Smyth,
27 bliain d’aois as Gaillimh, i
measc na ndaoine óga ar bron-
nadh bonn óir orthu. D’fhogh-
laim sí conas héileacaptar a
eitilt, d’oibrigh sí i scoil sa
Bhealarúis agus rinne sí caird-
eas le daoine aosta.
Ghnóthaigh Lyndsey Rankin,
21 bliain d’aois as Baile Átha
Cliath, agus Mary Kenny as
Contae Loch Garman bonn óir
chomh maith. 

Mar chuid de chomóradh 25
bliain Ghaisce, tá stampa nua
déanta ag An Post atá mar
chomhartha ómóis do na
mílte bean agus fear a
ghnóthaigh gradaim óir, airgid
agus cré-umha le 25 bliain
anuas.  Tá boinn óir agus air-
gid bronnta ag Banc Ceannais
na hÉireann ar Ghaisce freisin. 

1. Cé mhéad ógánach ar bhronn an tUachtarán boinn orthu?
2. Céard a chaithfidh ógánaigh a dhéanamh chun a bheith i dteideal gradam
Ghaisce?

Ceisteanna Léamhthuisceana

1. Céard é aidhm chlár Theastas an Bhrait Ghoirm?
2. Céard a chaithfidh scoil a dhéanamh chun a bheith i
dteideal teastais?
3. Céard iad na tionscadail taighde agus na gníomhartha
ar féidir le scoileanna tabhairt fúthu?

Ceisteanna 

Dúirt Príomhfheidhmean-
nach Ghaisce, Patrick
Callaghan, “Tá bród an
domhain orainn go bhfuil an
oiread sin clú orainn gur
bhronn An Post stampa orainn
agus gur bhronn an Banc
Ceannais na boinn airgid agus
óir orainn. ”



Scéalta na Réaltaí

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

Tá deireadh
X-Factor na
bliana seo

ag druidim linn
ach tá Simon Cow-
ell fós ag tabhairt
orduithe do
Cheryl bhocht!
Dúirt Simon le
Cheryl go mbeadh
uirthi dul i gcion
ar na cairteacha
sna Stáit Aon-
taithe dá mbeadh sí ag iarraidh a bheith ina
breitheamh ar an leagan Meiriceánach den
chlár amach anseo, agus mhol sé di conradh
ar luach £6 mhilliún steirling a shíniú leis an
lipéad ceoil Meiriceánach Universal. Ní
hamháin sin ach tá Cheryl ag bogadh go Los
Angeles anois agus, más fíor do na ráflaí, ní
dá gairm ceoil amháin atá sí ag taisteal siar.
Deirtear go bhfuil sí ag aistriú tí le bheith
níos cóngaraí do Derek Hough freisin –
aww! Níl mórán aithne ag éinne sna Stáit
Aontaithe ar an amhránaí dathúil faoi
láthair, in ainneoin an tóir atá uirthi an
taobh seo tíre, ach creideann an rapche-
oltóir Usher go n-éireoidh go maith léi
trasna na dtonnta. Chaith sé beagán ama léi
nuair a bhí sé i Sasana an mhí seo caite, agus
dúirt sé go mba bhreá leis amhrán a
chasadh léi ar an ardán nuair atá sé ar cam-
chuairt sa Bhreatain an bhliain seo
chugainn fiú. Má tá Usher ag tacú leat a
Cheryl, ní dóigh linn go mbeidh aon fhadhb
agat thall!

Tá sé cloiste againn anseo i bPopNu-
acht gur éirigh réaltaí móra an
phopcheoil as an ngiolcaireacht ar

Twitter agus ar Facebook chun airgead a
bhailiú do charthanas le déanaí! D'eagraigh
an t-amhránaí álainn Alicia Keys feachtas
báis dhigitigh nó Digital Death chun airgead
a bhailiú dóibh siúd atá ag fulaingt de bharr
SEIF nó VEID, siondróm easpa imdhíonach-
ta faighte nó víreas easpa imdhíonachta
daonna. D'iarr Alicia ar cheoltóirí, aisteoirí
agus réaltaí eile mór le rá a gcuid próifíl ar-
líne a chur "chun báis" ar an chéad lá Nollaig
– agus bhí ar a lucht leanúna airgead a íoc le
carthanas chun saol as an nua a cheannach
dóibh ar-líne! Chuaigh $10 díreach chuig an
gcarthanas Keep A Child Alive nuair a
cheannaigh
leantóirí
"saol" don
réalta ab
ansa leo,
agus thar-
raing an
feachtas
an-aird go
deo ar an
Lá
Domhanda
SEIF. Rinne
leithéidí
Lady Gaga,
Jay Sean, Kim Kardashian, Ryan Seacrest,
Jennifer Hudson, Elijah Wood agus fiú Sere-
na Williams íobairt ar a saol fíorúil ar-líne
mar chuid den togra Digital Life Sacrifice,
agus d'éirigh leo an-chuid airgid a bhailiú.
Comhghairdeas mór ag dul dóibh!

Sna sála ar pháirt a ghlacadh sna
gradaim scig-aithrise ar SNL, The
Thanksgivies, tá Anne Hathaway

chun páirt a ghlacadh i searmanas bronnta i
bhfad níos dáiríre an bhliain seo chugainn!
Cuirfidh an t-aisteoir óg na gradaim Oscar i
láthair i dteannta James Franco i mí
Feabhra 2011 agus ag aois 28 di, is í an duine
is óige leis an seó a chur i láthair riamh. Tá
Franco 32 bhliain d'aois agus tá sé le feiceáil

sa scannán is
déanaí de chuid
Danny Boyle,
127 Hours, áit
go bhfuil sé i
bpáirt an tsléib-
hteora atá gafa
faoi bhollán i
gcainneoin iargúl-
ta. Tá Hathaway féin
ag aisteoireacht taobh le Jake Gyllenhaal sa
scannán nua Love and Other Drugs freisin
agus is oiriúnach an rogha iad an bheirt ais-
teoir óg, cumasach seo chun an searmanas
a chur i láthair san Amharclann Kodak i Los
Angeles ar an 27 Feabhra 2011. Tá faitíos,
gliondar agus sceitimíní an domhain ar
Hathaway as an bpost a fháil agus lena lei-
théid de Black Swan, Inception, The Social
Network agus True Grit san iomaíocht do na
gradaim mhór le rá ar an oíche úd, is cinnte
gur ócáid iontach a bheidh ann!

Tá sé cloiste againn anseo i bPopNu-
acht go bhfuil singil nua cumtha ag
an rapcheoltóir Snoop Dogg – do

Phrionsa óg na Breataine Bige! Dúirt Snoop
go ndearna sé taifead ar an amhrán go
speisialta don phrionsa, agus William geall-
ta dá chailín cara fadtéarmach Kate Middle-
ton le déanaí. De réir dealraimh, is é an Pri-
onsa Harry atá i bhfeighil cóisir na stumpaí
a eagrú dá dheartháir agus tá ráflaí ann go
mbeidh sé ag iarraidh ar Snoop Dogg agus
Tinie Tempah casadh ag an gcóisir ríogach
seo. In ainneoin nár iarr Harry ar Snoop aon

cheolchoirm a
chasadh go
fóill, dúirt an
rapcheoltóir
gur spreag na
scéalta é leis
an amhrán
nua Wet a
chumadh sa
stiúideo ar
son William.

Beidh an tsingil le cloisteáil ar albam nua,
Doggumentary Music, agus tá súil ag Snoop
go gcuirfidh an ceol an chlann ríoga ar fad

ag damhsa ag an gceiliúradh mhór i
Londain an bhliain seo chugainn!

Tá Jay Z ag casadh ceoil den scoth
dúinn le fada an lá ach is dócha go
gcaithfidh gach rapcheoltóir

smaoineamh faoi dhul ar scor am éigin.
Thug Jay Z le fios le déanaí go bhfuil sé
beartaithe aige oileán príobháideach a bhei-
th aige ina sheanaois, áit go mbeidh sé in
ann cócaire pearsanta a fhostú, todóga a
chaitheamh, éirí ramhar agus fíon den
chéad scoth a ól go deireadh a shaoil! Agus
dar ndóigh, beidh a bhean álainn Beyoncé
taobh leis – n'fheadar conas mar a
mhothaíonn sise faoin bplean seo áfach?!

D'éirigh Jay Z as ceol a chumadh siar i 2003
le post a ghlacadh mar phríomhoifigeach
feidhmiúcháin ar Def Jam Records, ach
d'fhill sé ar a lucht leanúna dílis gan mhoill
agus tá a chuid amhrán le cloisteáil sna
cairteacha ó shin. Is iomaí scéal a bheadh le
hinsint ag a leithéid táimid cinnte, ach dúirt
Jay Z gur buaicphointe a bhí ann dó nuair a
thug Bono s'againne cuireadh dó cuairt a
thabhairt ar an teach s'aige i St Tropez.
Beidh cead ag príomhamhránaí U2 cuairt a
thabhairt ar oileán Jay Z amach anseo mar
sin!

Buíochas le Gina Ní Chathasaigh agus Eilís Ní
Fhearnáin as scéalta na seachtaine seo.

Éist leis an bpopnuacht seo mar Audio MP3
nó íoschóipeáil é ag
Listen to this popgossip as an Audio MP3 or
download it at
www.rrr.ie/popnuacht-03-nollaig-2010/

I gcomhair le Gael Linn  
TÁ Gaelscéal i gcomhair le Screenway ag tabhairt seans
duitse iPod Shuffle a bhuachan. Tá muid ag iarraidh
scéalta nuachta ó do cheantar. Is féidir iad a chur
chugainn mar alt nuachta, podchraoladh nó físeán. Pioc-
faidh muid an chuid is fearr le foilsiú ar an nuachtán agus
le cur ar ár suíomh gréasán gach seachtain. Buafaidh an
ceann is fearr duais gach seachtain agus beidh na
buaiteoirí seachtainiúil san áireamh le haghaidh duais
mhór a bhuachan ag deireadh na scoilbhliana,
scoláireacht do cheann do Choláistí Samhraidh Gael
Linn. D’fhéadfá scéal a dhéanamh faoi rud éigin atá ag

tarlú i do scoil, i do cheantar, sna clubanna nó cumainn
go háitiúil. B’fhéidir go bhfuil nuacht shuimiúil agat faoi
imeacht nó ócáid atá ar siúl nó duine a bhfuil rud faoi
leith bainte amach, nó ar siúl acu. Cibé ceann acu é, teast-
aíonn bhur scéalta uainn! Ní mór ailt nuachta a bheith
idir 200-300 focal agus físeáin nó podchraoltaí a bheith
idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar cheannt eideal
air. Is féidir iarratais a chur sa phost chomh maith chuig:

‘Comórtas Nuacht na nÓg’, Gaelscéal, Baile Ard, An
Spidéal, Co, na Gaillimhe.

Comórtas Nuacht na nÓg



Cúltaca Ceannlínte Nuacht na nÓg Tá Nuacht na nÓg le fáil 
i bhfoirm podchraoladh gur féidir úsáid ó thaobh 
cluastuisceana de nó do dhaoine le riachtanais speisialta.
Íoslódáil é ag www.gaelsceal.ie/oideachas

Comórtas

COMÓRTAS SAFETYMATE
Tá Safetymate ag tabhairt seans duitse Safetymate
a bhuachan do bhur scoil. Is éard é an Safetymate
ná gléas garchabhair . Tugann Safetymate treo-
racha labhartha atá éasca le tuiscint. Is féidir leis
an Safetymate saol duine a shábháil.  Tugann sé
treoracha i mBéarla agus i nGaeilge i gcásanna
éigeandála comónta. Tugann an Safetymate
na treoracha is déanaí uaidh Forás croí
na hÉireann. Tugann an Safetymate
treoirlínte ar céard le déanamh i gcás
éigeandála agus cuireann sé béim ar
céard nár cheart a dhéanamh i gcás éige-
andála. Tugann sé treoracha do dhaoine fásta, gasúir agus
páistí. Is gléas úsáideach a bheadh anseo do scoileanna i gcás
éigeandála. Is cúltaca iontach atá ann do mhúinteoirí, lucht
saothar riaracháin agus traenálaithe spóirte. 

Más mian leat Safetymate luach €160 a bhuachan, freagair
an cheist seo a leanas:

Ar feadh cé chomh fada a mhairfeadh an 
inchinn gan ocsaigin?
A. 3-5 nóiméad
B. 3-5 mí
C. 3-5 bliain

Seoil iarratais chuig:

eolas@gaelsceal.ie agus cur “Comórtas Safetymate” mar
cheannteidil air. Is féidir iarratais a chur sa phost chomh
maith chuig : Comórtas Safetymate, Gaelscéal, Baile Ard, 

An Spidéal, Co. na Gaillimhe.

OSSP- Gníomhaithe
ar son ceart daonna
THOSAIGH Adi Roche ag obair
ar son ceart daonna sa bhliain
1982. D’fhág sí a post le hAer
Lingus chun a bheith ina hoibrí
deonach le feachtas na hÉire-
ann ar son dí-armála núicléaí.
Le linn do Adi a bheith ag obair
ar an bhfeachtas d’eagraigh sí
clár oideachasúil ar an
tsíocháin. Bhí ranganna ar an
tsíocháin ar bun aici i gcaoga
scoil. 

Is í Adi Roche a bhunaigh
Tionscadal Idirnáisiúnta
Pháistí Shearnóbail agus is í atá
mar stiúrthóir ar an tionscadal.
Tá obair déanta ag Adi ó 1990 i
leith chun cúnamh a thabhairt
do pháistí sa Rúis, sa Bealarúis
agus san Úcráin. 

Chuir Adi Roche an scéal
faoin tubaiste a tharla i
Searnóbail chun cinn go mór i

measc an phobail sa tír seo.
Rinne sí taighde ar thionchar
an tubaiste agus scaip na
meáin chumarsáide an scéal
faoi fhulaingt na ndaoine. Is
gearr gur thosaigh Airí rialtais
ag cur suime sa scéal agus
shocraigh siad cruinnithe léi. 

Déanann Adi a cuid oibre
sna háiteanna is mó a raibh
éifeacht ag tubaiste núicléach
Shearnóbail orthu. Tá €80 mil-
liún tugtha aici chuig na
háiteanna seo. Tá 19,000
páiste tugtha go hÉirinn aici
chun deis a thabhairt dóibh
scíth a dhéanamh.

Léigh faoin ngníomhaí ceart
daonna, John O’Shea ar
www.gaelsceal.ie

Is cluiche maith é seo chun dul
siar ar an stór focal atá fogh-
lamtha ag na daltaí. 

1. Ullmhaigh dhá bheart cár-
taí bunaithe ar an stór focal ar
mhaith leat dul siar air. Bíodh
na focail chéanna i ngach
beart.

2. Déan dhá fhoireann den
rang agus iarr orthu ainm
cruthaitheach a chur orthu
féin. 

3. Tabhair na bearta cártaí

don dá fhoireann. Bíodh cárta
ag gach duine aonair. Bíodh na
focail chéanna ag gach foire-
ann. 

4. Glaoigh amach focal agus
seasadh an bheirt daltaí a
bhfuil an focal sin acu suas. 

5. Ritheadh siad beirt go dtí
an clár chun abairt a scríobh
bunaithe ar an bhfocal. 

Bronntar pointe as na
habairtí is soiléire agus is cru-
inne!

Leibhéal: Gach leibhéal 

OSPS-Scileanna
Cumarsáide
Tá sé tábhachtach go mbeifeá in ann do
chuid mothúchán a chur in iúl. Is féidir do
chuid mothúchán a léiriú do dhaoine eile

ar na dóigheanna seo a leanas:
comharthaíocht threallúsach coirp, ná bí
ionsaitheach, ná bí éighníomhach,
amharc isteach i súile an duine eile, éist
leo. Faigh tuilleadh eolais faoin ábhar seo
sa taispeántas sleamhnán ar
www.gaelsceal.ie



SpórtDo scéal féin Ba bhreá linn bhur scéalta a chloisteáil. Má tá ócáidí,
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Dornálaithe óga Bhéal Feirste in
aghaidh an ocrais dhomhanda
DÉANANN

clubanna
dornálaíocht
a ar fud na
tíre obair

fhiúntach um Nollaig ar
son na catharnachta. Dé
hAoine seo caite i mBéal
Feirste d’eagraigh club
dornálaíochta Kronk ócáid
speisialta tiomsaithe airgid
dar téama “Ag dornálaíocht
in aghaidh an ocrais
dhomhanda”. D’eagraigh
siad an ócáid seo chun
airgead a bhailiú don
charthanas domhanda
Concern Worldwide.
Déanann Concern obair sa
28 tír is boichte ar domhan
chun saol na ndaoine sna
tíortha sin a fheabhsú. 

Bheartaigh dornálaithe
óga Bhéal Feirste a gcuid
miotóg dornálaíochta a
chur orthu agus babhtaí a
throid lena gcéilí comhraic
ó chlubanna dornálaíochta
eile i mBéal Feirste agus
airgead a bhailiú do na
tíortha bochta.

Tá obair déanta ag Con-
cern le dhá scór bliain
anuas chun an fhulaignt,
an t-ocras agus an
bhochtaineacht a laghdú.
Is iad na príomhréimsí ina
mbíonn siad ag obair an
tsláinte, cothú, oideachas
agus an comhrac in
aghaidh VEID (víreas easpa
imdhíonachta daonna)
agus SEIF (siondróm easpa
imdhíonachta faighte).

Carthanacht - charity
ócáid tiomsaithe airgid -
fundraising event
Miotóga dornálaíochta -
boxing gloves
céilí comhraic - 
competitors in a fight
comhrac - combat

Gluais

Tá dornálaithe óga Bhéal
Feirste ag tacú leis an
charthanas Concern World-
wide an Nollaig seo. Cén fáth,
dar libh, go bhfuil sé táb-
hachtach tacú le carthanais
cosúil le Concern Worldwide
aimsir na Nollag?

Plé sa
rang

1. Céard é an téama a bhain le hócáid tiomsaithe airgid chlub
dornálaíochta Kronk i mBéal Feirste?
2. Déan cur síos ar an obair a dhéanann Concern Worldwide.

Ceisteanna 

Bonn eile buaite 
ag Gráinne 
Murphy in 
Eindhoven

BHUAIGH Gráinne Mur-
phy, 17 mbliana d’aois
as Baile na Buaile, Con-
tae Loch Garman, an
dara bonn cré-umha ag

Craobhchomórtais Ghearrchúrsa na
hEorpa in Eindhoven ar 27
Samhain. Tháinig sí sa tríú háit
taobh thiar de Agnes Mutina as an
Ungáir agus Melanie Costa Schmid
as an Spáinn i rás saorstíle 400m na
mban.

Tá Gráinne Murphy ag freastal ar
Choláiste Chaladh an Treoigh i
Luimneach. Tá sí ina ball de scuad
snámha ardfheidhmíochta na
hÉireann. Thug Gráinne trí bhonn
óir léi ag leibhéal sóisearach Eor-
pach anuraidh i bPrág. Bronnadh
gradam Réalta Óg na Bliana de
chuid Texaco uirthi an bhliain seo
caite freisin.  Is é Ronald Claes a
dhéanann cóitseáil ar Ghráinne ag
an  ionad ardfheidhmíochta in
Ollscoil Luimnigh.

1. Liostáil na boinn atá buaite ag Gráinne
Murphy de réir an ailt.
2. Cá ndéanann Ronald Claes cóitseáil ar
Ghráinne?
3. Cá raibh Craobhchomórtais Ghearrchúr-
sa na hEorpa ar siúl?

Ceisteanna Bonn cré-umha – bronze medal
Craobhchomórtais Ghearrchúr-
sa na hEorpa - European Short
Course Championships 
Saorstíl - freestyle
Scuad snámha ardfhei-
dhmíochta na hÉireann - Irish
high performance swimming
squad
Gradam - award

Gluais

Cúrsaí Sacair

"Bagairt níos mó atá in Arsenal ná Chelsea" 

Pádraig Bán Ó Broin 

I mí Iúil leag Arsene Wenger síos
dúshlán dá chaptaen, Cesc Fabregas.
Tar éis dó srian a chur ar Fabregas
imeacht ó staid an Emirates chuig an
Camp Nou, dúirt bainisteoir Arsenal
go raibh ar Fabregas é féin a chruthú
agus sraith a bhuachaint le Arsenal.
Cúig mhí níos déanaí, agus foireann
Arsene Wenger ag tabhairt aghaidh
ar Manchester United, tá siad ar
bharr na sraithe.

"Bagairt níos mó atá in Arsenal ná
Chelsea," a dúirt Nani faoina gcéilí
comhraic an Luan seo. "Tá roinnt
cluichí caillte agus roinnt comhscór
faighte ag Chelsea agus tá easpa
muiníne orthu. Ach, tá Arsenal ag
buachaint agus tá muinín acu de
bharr go bhfuil siad ar bharr na
sraithe," dar le Nani tar éis do United
críochnú ar bharr a ngrúpa sa Chorn
Eorpach. Chríochnaigh Arsenal sa
dara háit ina ngrúpa-san, taobh thiar

de Shakhtar Donetsk, ach an
phríomhroinn a bheidh in aigne na
n-imreoirí nuair a shiúlann siad
amach ar pháirc imeartha Old Traf-
ford.

Coimhlint idir Nani agus Samir
Nasri atá ann. Is é seo an ghné is táb-

hachtaí sa chluiche. Más féidir le
ceachtar foireann stop a chur le him-
reoir spleodrach an fhreasúra, agus
an tslí gur féidir le Nasri nó Nani an
cluiche a stiúradh, beidh an lá leo.

Le pointe eatarthu, agus an fhoire-
ann óg atá á tógáil ag Wenger, ní

féidir beagán a dhéanamh den
mhéid atá déanta aige nó ag an
bhfoireann Arsenal seo. Nuair a
thiocfaidh an Luan agus iad ag
druidim le Old Trafford, seans go
mbeidh a fhios acu cad go díreach
atá le gnóthú ón gcluiche seo. 

I mí Eanáir na bliana seo caite
dhein rith ionsaitheach Nani slad ar
fhoireann Arsenal agus chabhraigh
sé sin leo an lámh in uachtar a fháil.
Níl bua faighte ag Arsenal in aghaidh
Manchester United le ceithre
chluiche anois. Ní féidir beagán a
dhéanamh de Wayne Rooney agus
Dimitar Berbatov do United. Ar an
taobh eile, tá Robin van Persie agus
Marouane Chamakh, ach le hocht
cúl faighte ag Nasri go dtí seo agus an
pas deireanach tugtha ag Nani do
dheich gcúl do United an séasúr seo,
is fúthu atá sé.

Dúirt Fabregas nach bhfuil sé chun
páirt a ghlacadh sa chluiche muna
bhfuil sé iomlán aclaí. Muna
dtosaíonn sé, beidh an-chuid ag
brath ar Samir Nasri chun an sprea-
gadh a thabhairt dóibh. Tá an Fran-
cach tar éis roinnt den ualach a
bhaint de dhroim Fabregas is beidh
ar United stop a chur leis. Níl aon
amhras go bhfuil Arsenal beagáinín
lag ag cosaint. Do Arsenal, is é an t-
ionsaí an chosaint is fearr. Tá amhras
i gcónaí faoi chumas na gcosantóirí
agus beidh súil ghéar á coimeád ar

Lukasz Fabianski, an cúl báire. Tá
ceisteanna fós le freagairt aige – an
féidir leis imirt ag an gcaighdeán is
airde? Tá súil ag Wenger gur féidir.

In ainneoin na cainte uilig faoi
Manchester United agus an easpa
airgid caite ar imreoirí, tá siad fós i
dtreo bharr an tábla agus a fhios acu
go bhfuil níos mó le teacht ó Rooney.
Níl Berbatov tar éis mórán a
dhéanamh an séasúr seo ach tá 11 cúl
faighte aige. Más féidir leis an cumas
agus an díograis a léirigh sé ag Tot-
tenham a léiriú, leanfaidh líon na
gcluichí nach bhfuil Arsenal tar éis
an bua a fháil ar United.

In ainneoin nach bhfuil Eanáir
buailte linn fiú, d'fhéadfadh an
cluiche seo a bheith cinniúnach i
dtaobh shéasúr Arsenal. Níl siad
chun an tsraith a bhuachaint le bua
sa chluiche seo, ach má theipeann
orthu beidh amhras ag teacht i
gcloigne na n-imreoirí i dtaobh an
chumais atá iontu. Le Chelsea ag dul
i léig gach seachtain agus cluiche eile
caillte acu in aghaidh Marseilles ar
an gCéadaoin, seo é an deis is fearr
atá ag Arsenal dul chun cinn a
dhéanamh. B'fhéidir nach bhfuil an
méid céanna áibhéile ag baint le
Arsenal agus United agus a
bhaineann le El Clásico . Ach, le Nasri
in áit Lionel Messi agus Nani in áit
Cristiano Ronaldo, is saghas mini El
Clásico Shasana atá ann.

Peil Gaelach

Coimhlint Fhíochmhar Geallta 

Gráinne McElwain

I gcónaí i gcluichí CLG nuair a
bhuaileann comharsana béal dórais
lena chéile, bíonn sé dian agus crua.
Nuair a chaitear isteach an liathróid,
tagann bród agus paisean an
pharóiste chun cinn agus bíonn gach
imreoir sásta bás a fháil don
gheansaí áitiúil.

Ar an Domhnach, buailfidh seaim-
píní Chorcaí, Raonaithe Nemo, agus
seaimpíní Chiarraí, na Crócaigh, le
chéile i Luimneach i gCluiche Cean-
nais na Mumhan. Is iad Raonaithe
Nemo an club peile is fearr riamh le
Craobh Club na hÉireann buaite acu
seacht n-uaire. 

Bhuaigh na Crócaigh Craobh Club
na hÉireann in 1992 agus chuaigh
siad chomh fada le Cluiche Ceannais
na hÉireann in 2007 sular chaill siad

san athimirt in aghaidh Chrois Mhic
Lionnáin as Ard Mhacha. Mar a thar-
la sé, bhuail siad Nemo i gCluiche
Ceannais na Mumhan agus iad ar an
mbóthar go Páirc an Chrócaigh.

“ Bí cinnte go mbeidh nimh sa
chluiche seo agus beidh tionchar ag
an chaidreamh atá idir Ciarraí agus
Corcaigh” a deir Aodán MacGearailt
a d’imir le Ciarraí agus a bhuaigh
bonn uile-Éireann leo agus atá ina
chónaí i gCorcaigh anois. 

“ Is féidir leat argóint a dhéanamh
gurb iad an dá chlub seo na cluban-
na is mó i gCúige Mumhan le deich
mbliana anuas.”

“Tá sé deacair a rá cé a thiocfas
amach chun cinn mar beidh go leor
ag brath ar mheon na n-imreoirí. Bhí
séasúr an-fhada ag go leor de na
himreoirí agus ag an am seo den
bhliain, bíonn sé an-deacair an spio-
rad a choimeád suas. 

Ar pháipéar, beidh sé an-chón-
garach ach tá taithí ag Nemo
b’fhéidir nach bhfuil ag na Cró-
caigh.”

“Tá imreoirí an-mhaith, go
háirithe sna tosaithe, ag an dá
fhoireann le léithéidí Colm Cooper,
Kieran O’Leary, Johnny Buckley
agus Ambrose O’Donovan ag imirt
leis na Crócaigh agus tá léithéidí

Paul Kerrigan, Seánie O’Brien agus
William Morgan (nia leis an bhainis-
teoir Billy Morgan) ar fhoireann
Nemo. 

Mothaím go bhfuil laigeachtaí sa
chosaint ag an dá fhoireann agus
mar sin beidh sé cothrom ar an lá,” a
deir Aodán.

Tháinig Ambrose O’Donovan agus
Kieran O’Leary a bhí gortaithe le
tamall isteach mar ionadaithe do na
Crócaigh in aghaidh Eatharlaí, Tio-
braid Árann i gcluiche leathchean-
nais na Mumhan.  

Caithfidh bainisteoir na gCrócach
Harry O’Neill cinneadh a dhéanamh
an dtosnóidh siad ar an Domhnach.

“Tá foireann tapaidh ag Nemo ach
is buille mór dóibh é nach mbeidh
Barry O’Driscoll ag imirt. Tógann sé
na ciceanna saora agus bíonn sé an-
chruinn agus má tá an aimsir go
dona is féidir leis sin difear a
dhéanamh ar an lá,” a deir Aodán.

“Feicfear spás á chruthú os
comhair Gooch agus tá foighne aige
siúd. Cé chomh minic is atá sé feic-
the againn é a bheith ciúin ag tús an
chluiche agus críochnaíonn sé go
tréan. 

Beidh sé cothrom ach mar Chiar-
raíoch caithfidh mé dul leis na Cró-
caigh.”

Arsenal v.
Manchester
United, Dé
Luain, 20:00

Raonaithe Nemo
v. Na Crócaigh,
Cluiche Ceannais
na Mumhan, Dé
Domhnaigh

Colm Cooper do
na Crócaigh (Pic.
Matt Browne /
SPORTSFILE)

Beidh Sir Alex
Ferguson agus
Arsene Wenger ag
dul in iomaíocht
lena chéile arís ar
an Luan.

Súil ar an Rugbaí
Corn Heineken- Babhta 3
Dé Sathairn
Grúpa 2
Cúige Laighean v Clermont-

Auvergne, Stade Marcel Michelin @
4.00in

Tá an-aithne ag cóitseálaí
Laighean Joe Schmidt ar Clermont
agus é mar chóitseálaí cosanta leo
anuraidh, ach seo an chéad uair dó
dul ar ais agus é i gceannas ar Laigh-
in. Luaigh sé i rith na seachtaine go
mbeidh an-choimhlint ann agus go
mbeidh sé deacair bua a fháil thall.
Cheana féin, tá Laighin gan Luke
Fitzgerald agus Rob Kearney (gor-
taithe) agus cé nach bhfuil giall Brian
O’Driscoll briste, ní dóigh liom go
mbeidh sé in ann imirt. 

Beidh cinneadh air sin níos moille
inniu. Fuair Cúige Laighean comh-
scór ag an deireadh seachtaine in
aghaidh Scarlets sa tSraith Magners
17-17 agus iad sa séú háit anois ar
chlár na bpointí. Is ar bharr an tábla
sa Chorn Heineken atá Cúige
Laighean le dhá chluiche buaite acu
in aghaidh Racing Métro 92 agus
Saracens. Feicfear Isaac Boss, Jason
Harris-Wright, Cian Healy agus Jamie
Heaslip ar ais don chluiche seo.

Bhí bua maith ag Clermont-
Auvergne in aghaidh na seaimpíní
Heineken ó anuraidh, Toulouse, ag
an deireadh seachtaine, 32 in
aghaidh 25 i Sraith na Fraince, an
Super 14. 

Fuair Morgan Parra 22 pointe do
Clermont ach caithfidh smacht
Laighean a bheith go maith agus gan
deiseanna cic éirice a thabhairt do
Parra. 

Deacair an cluiche seo a thomhas
ach buntáiste le Clermont sa bhaile.

Bua: Clermont-Auvergne

Grúpa 4
Cúige Uladh v Bath, Ravenhill @

1.30in
Bhí ar Ulaidh an cluiche in aghaidh

na Dragons sa tSraith Magners an
deireadh sechtaine seo caite a chur ar
ceal mar gheall ar an aimsir. Agus mé
ag scríobh, tá sneachta agus sioc ag
cur isteach go mór fós ar chúrsaí ó
thuaidh. Tá imní orthu nach mbeidh
an pháirc sách maith le himirt uirthi
agus seans go gcaithfidh siad an
cluiche a aistriú go Domhnach Broc i
mBaile Átha Cliath. Rud nach bhfuil
siad ag iarraidh a dhéanamh. 

Anuraidh, chaill Bath sa bhaile
agus as baile in aghaidh Uladh sa
chomórtas seo agus níl siad ag imirt
ró-mhaith i mbliana. Chaill siad in
aghaidh Biarritz an chéad lá amach
sa Chorn Heineken agus tá siad sa

naoú háit ar chlár na bpointí sa
tSraith Premiership i Sasana. Chomh
maith tá gortú ag cur as dá
leathchúlaí amuigh Butch James ach
tá imreoirí maithe acu ó fhoireann
Shasana ar nós Shontayne Hape agus
Matt Banahan. Beidh na fir mhóra ar
ais d’Ulaidh amárach agus ba chóir
go mbeadh an lá leo.

Bua: Cúige Uladh

Dé Domhnaigh
Grúpa 3
Cúige Mumhan v Ospreys, Páirc

Thomond @ 1.00in
Níl na hOspreys tar éis Chúige

Mumhan a bhualadh sa chomórtas
seo agus seo scrúdú an-ghéar dóibh
taisteal go Páirc Thomond. Cé nár
imir Mumha go maith in aghaidh
Cardiff Blues an tseachtain seo caite

sa tSraith Magners, bhuaigh siad 16-9
agus iad compordach ar bharr an
tábla. Ní raibh an cóitseálaí Tony
McGahan sásta leis an tseilbh a chuir
a fhoireann amú. Sa Chorn
Heineken, chaill Mumha a gcéad
chluiche in aghaidh London Irish ach
bhuail siad Toulon go trom 45-18 sa
dara cluiche. Bhí sé iontach Paul
O’Connell a fheiceáil ar ais i ngeansaí
na Mumhan ach seans maith nach
mbeidh sé réidh don chluiche iomlán
go fóill. Tagann Donncha Ryan ar ais
ar an phainéal ón fhionraí a fuair sé
in aghaidh Shamó trí seachtaine ó
shin. Níl aon ghortuithe ag cur as don
fhoireann.

Bhuail an dá fhoireann seo in
aghaidh a chéile i gCluiche Ceathrú
Ceannais an Choirn anuraidh. Fuair
Cúige Mumhan an lámh in uachtar

43 i gcoinne 9 orthu ach is ainmhithe
gortaithe iad na hOspreys agus beidh
ar Mhumha a bheith aireach. Cé gur
bhuaigh na hOspreys in aghaidh
Dhún Éideann 33 in aghaidh 16 an
deireadh seachtaine seo caite, luaigh
an cóitséalaí Sean Holley i rith na
seachtaine go mbeidh orthu iarracht
deich faoin gcéad breise a chur
isteach don chluiche seo ar an
Domhnach. Níor imir an lánchúlaí
Lee Byrne in aghaidh Dhún Éideann
de dheasca gortú ach beidh sé ar fáil
an deireadh seachtaine seo. Buille
mór dóibh nach mbeidh Shane
Williams ar fáil do mhí Feabhra mar
gheall ar ghortú gualainne agus níl
an All Black Marty Holah ar fáil anois
ach an oiread mar go bhfuil fionraí
coicíse gearrtha air. Beidh rogha le
déanamh idir Dan Biggar agus James
Hook ag áit leathchúlaí amuigh. Bhí
Biggar thar barr in aghaidh Dhún
Éideann agus é ag scóráil 23 pointe.
Ach cosúil le go leor foirne ag dul go
Páirc Thomond, ní bheidh sé éasca
fágáil le bua.

Bua: Cúige Mumhan

Amlin Challenge Cup, Grúpa 1
Harlequins v Cúige Chonnacht,

The Twickenham Stoop @ 5.45in
Tá an-aithne ag Eric Elwood, cóit-

seálaí Chonnacht, agus Stiúrthóir
Rugbaí Harlequins, Conor O’Shea, ar
a chéile ón am a bhí siad ag imirt le
chéile d’fhoireann na hÉireann. Seo
grúpa an-dian le bua amháin faighte
ag na ceithre fhoireann ann. Is é Ian
Ketley, an leathchúlaí amuigh ag
Connacht, príomhscórálaí an ghrúpa
le 22 pointe. Níl Harlequins ag imirt
ró-mhaith na laethanta seo ach déan-
faidh buntáiste sa bhaile difear.

Bua: Harlequins

Drochaimsir ag teacht salach ar imeachtaí spóirt arís
Gráinne McElwain

AGUS cúrsaí aimsire níos measa ná
mar a bhí le fada againn, ní aon ion-
adh é go bhfuil roinnt imeachtaí
curtha ar athló arís an deireadh
seachtaine seo. Seo an tríú deireadh
seachtaine as a chéile a bhfuil Cluichí
Ceannais na gClub CLG sa pheil agus
san iomáint i gCúige Laighean curtha
siar. 

Tá cinneadh le déanamh ar
Chluiche Ceannais Peile Uladh inniu
ach seans maith go mbeidh na cluichí
seo uilig á n-imirt sa bhliain úr.
Cruthóidh sé sin go leor fadhbanna ní
amháin do na Comhairlí agus na him-
reoirí ach do na bainisteoirí contae
chomh maith agus iad ag cur tús leis
an traenáil do na comórtaisí sa bhliain
úr, ar nós Chorn Mhic Cionnaith agus
Chorn Uí Bhroinn. 

Cé gur cuireadh siar Cluiche Cean-
nais na Mumhan idir Raonaithe
Nemo agus na Crócaigh an Domh-
nach seo caite, tá seans níos fearr ann
go n-imreofar an cluiche seo mar
nach bhfuil an aimsir chomh dona i

Luimneach.
Chuir an aimsir isteach go mór ar

rásaíocht capall. Bhí rásaí ar siúl in
Exeter, Sasana ar an Domhanch seo
caite ach seachas sin, ní raibh aon
rásaíocht againn in Éirinn ná Sasana ó
27 Samhain. 

Is é an StanJames.com Internation-
al Hurdle an rás is mó an deireadh
seachtaine seo i Cheltenham agus tá
an coiste ansin muiníneach go
bhfaighidh siad an lámh in uachtar ar
an aimsir inniu agus amárach.  

Deir urlabharaí ón chúrsa, Simon
Claisse, “ Beidh an teocht ag titim go
dtí  -2 céim san oíche Dé hAoine agus
táim muiníneach go mbeidh
rásaíocht ar siúl ar an dá lá mar sin.”

Taobh amuigh de sin, tá an aimsir
ag cur isteach go mór ar Rásaíocht
Seilige Náisiúnta in Éirinn. 

Is ar an Satharn anois a bheas an
rásaíocht i dTeach na Síóg a bhí le
bheith ar an Chéadaoin agus beidh
rásaíocht i mBaile Phuinse anois ar an
Mháirt seo chugainn; is é an John
Durkan Memorial Chase rás mór an
lae.  

Rásaíocht capall ag fualaingt mar
gheall ar an drochaimsir  (Pic. Paul
Mohan / SPORTSFILE)

John Allen 

Chuir cúrsaí drochaimsire
isteach go mór ar chluichí
an deireadh seachtaine seo
caite. Tá súil agam go mbei-
dh na coinníollacha níos

fearr an deireadh seachtaine seo agus
go rachaidh na cluichí sa Tuaisceart  ar
aghaidh . 

Tá sé dian ar na himreoirí contae atá
ag imirt an t-am seo bliana leis an
gclub mar ní fhaigheann siad aon
bhriseadh in aon chor .

Scríobh mé alt cúpla seachtain ó
shin faoi leabhar CLCG Christy O’Con-
nor dar teideal The Club. Bhuel chona-
ic mé ar na meáin i rith na seachtaine
gur bhuaigh se gradam William Hill
“Leabhar Spóirt Éireannach na Bliana”
. Chuir sé beathaisnéis an iarimreora
sacair Johnny Giles, A Football Man,
atá ag uimhir a haon sna cairteanna le
cúpla seachtain, isteach sa dara háit.
Bhí leabhar an iriseora Declan Lynch,
Days of Heaven, sa tríú háit.

Tá níos mó leabhar CLCG á fhoilsiú
gach bliain . Le blianta beaga anuas
thiocfadh ceann nó dhó amach gach
Nollaig ach an séasúr seo tá slám mór
díobh ar an margadh agus cuid mhaith
díobh ar ard-chaighdeán.

I measc na gceann go bhfuil
ardmheas orthu tá scéal iarimreoir
iomána Phort Láirge Dan Shanahan.

Úsáideann an scríbhneoir taibhse
Micheal Moynihan an stíl chéanna is a
d’úsáid Tom Humphries  le leabhar
Donal Óg Cusack, ag  sní  scéalta faoin
bhliain seo isteach trí na caibidlí ar
fad. Tagann mearbhall ar dhuine go
héasca leis an gcóras sin. B’fhearr liom
na scéalta a bheith inste i líne
dhíreach.

Ach tríd is tríd is leabhar maith é. Tá
sé suimúil agus ní théann sé thar fóir
le staitisticí. Tá aithne phearsanta
agam ar Shanahan agus, i mo thuair-
im, is fear den scoth é. Tá a scéal scríte
go deas croíúil agus ní dhéanann sé
mórán caitheamh anuas ar dhaoine .  

Labhraíonn sé oscailte go leor
faoina ghaol leis an iarbhainisteoir
contae Justin McCarthy agus an
chríoch a bhí leis an gcairdeas sin
nuair a dhiúltaigh sé lámh a croit-
headh leis agus é ag fágaint na páirce
roimh dheireadh chéad chluiche na
Mumhan 2008 i gcoinne an Chláir .

Labhraíonn sé freisin faoin mheas
(nó easpa measa) a bhí aige ar Davy
Fitzgerald nuair a bhí seisean aige mar
bhainisteoir .

Taobh amuigh de na heachtraí siúd
tá cuid mhaith sa leabhar seo a
choimeádfadh an leantóir iomá-
naíochta ag léamh thar chúpla oíche
seaca.Tháinig leabhar eile amach le
déanaí ag plé cúrsaí iomána sna Déise
le dosaen bliain anuas agus sin The

Ecstacy and The Agony a scríobh an  t-
iriseoir RTÉ  Damien Tiernan. Is é bun-
téama an leabhair ná cén fáth go
bhfuil teipithe ar shárfhoireann na
tréimhse Craobh na hÉireann a bhaint
amach.

Pléann sé an dul chun cinn a rinne
iománaithe  Phort Láirge sa tréimhse
sin . Déanann sé mionscrúdú ar na trí
bhainisteoir ón taobh amuigh a bhí i
gceannas san am sin go léir .
Faigheann an Corcaíoch Gerald
McCarthy mórán molta ag an tosach
agus é ag stiúradh an chontae ar ais ar
stáitse iomána na Mumhan agus iad
ag éirí eagraithe agus láidir arís i ndi-
aidh beagnach dhá scór bliain a
chaitheamh sa bhfásach . Ach bhí laigí
á dtaispéaint aige agus ligeadar chun
siúil é chun Corcaíoch eile, Justin
McCarthy, a thabhairt isteach.
Bhuaigh an fhoireann trí chraobh
Mumhan agus craobh sraithe faoina

chúram ach theip orthu an “Soitheach
Naofa”, craobh na hÉireann, a bhaint
amach.

Arís, cosúil le saol polaiteora a
fhanann rófhada, cuireann  tú d’ainm
isteach  don chéad toghchán eile, arís,
agus faigheann tú bata agus bóthar.
Sin a tharla do Justin .

Ansin tháinig an Cláiríneach Davy
FitzGerald ar an bhfód agus cé gur
éirigh leis an fhoireann a thógaint
chuig craobhchluiche na hÉireann
fuaireadar an-léasadh ann ó Chill
Chainnigh.

Labhair Tiernan le cuid maith
imreoirí agus saoithe ó chontaetha
eile agus, dár ndóigh, na bainisteoirí,
agus é ag iarraidh a fháil amach cén
fáth gur theip orthu ach  ní dóigh liom
go bhfuair sé freagra na ceiste sin .

Cé go bhfuil cúpla botún sa leabhar,
tugann sé cur amach maith dúinn ar
an tréimhse agus d’aon leantóir

Úsáideann an scríbh-
neoir taibhse Micheal
Moynihan an stíl
chéanna is a d’úsáid
Tom Humphries  le
leabhar Donal Óg
Cusack, ag  sní  scéalta
faoin bhliain seo
isteach trí na caibidlí
ar fad. Tagann mearb-
hall ar dhuine go
héasca leis an gcóras
sin. B’fhearr liom na
scéalta a bheith inste i
líne dhíreach.”

Déiseach is fiú é a léamh.
Anseo cois Laoi tagann cúpla

foilseachán CLCG amach gach bliain. I
mbliana tá Cork’s Hurling Story ag Tim
Horgan sna siopaí leabhar agus é ag
cur síos ar stair iomáint Chorcaí ó
1890, nuair a bhuaigh Achadh Bolg an
chéad chraobh sinsir, suas go dtí
laochanna an lae inniu.

Ta leabhar eile ar na seilfeanna
freisin ag Michael Moynihan, Rebels,
agus é ag scríobh faoi  CLCG i gCor-
caigh le seasca bliain anuas. Is cuntas
suimúil é más leantóir thú ón Daon-
phoblacht ó dheas.

Ta sé ar intinn agam leabhar Dhar-
ragh Uí Sé  a léamh sar i  bhfad agus
scríobhfaidh mé faoi i gcaitheamh na
Nollag .Mar sin bainigí taitneamh as
na leabhair go léir atá le léamh agus
cúrsaí drochaimsire ag coimeád cois
na tine sinn .

Beir Bua.

Buailte ag an drochaimsir ach tá neart 
leabhair ann chun sinn a choinneáil ag dul ...

Dan Shanahan, Port Láirge  (Pic. Ray McManus / SPORTSFILE)

Neasden Gaels ag fanacht, ach dóchásach

Gráinne McElwain

Le dhá mhí anuas, tá
foireann Neasden Gaels
ag traenáil faoi dhó in
aghaidh na seachtaine in
Kingsbury atá in iar-

thuaisceart Londan. An chúis? Tá
coinne acu le Seampainí Uladh i
gCluiche Ceathrú Ceannais Peile
na hÉireann, is é sin Naomh
Conaill nó Crois Mhic Lionnáin.
Bhí an cluiche sin in ainm a bheith
imeartha an deireadh seachtaine
seo ach mar gheall ar an aimsir,
cuireadh ar athló é. Tá gach duine
ag súil go n-imreofar Cluiche Cean-
nais Uladh an deireadh seachtaine
seo ach beidh cinneadh ó
Chomhairle Uladh air sin níos
moille inniu.

Cibé rud é, caithfidh Neasden
Gaels ullmhú ach, mar a dúirt
bainisteoir na foirne Feargal Cun-
ningham, “..níl sé éasca. Bhí sé
furasta na leaids a spreagadh go dtí
an deireadh seachtaine seo ach
anois níl a fhios againn cén uair a
bheas an cluiche seo á imirt. 

Tá sé go breá a rá gur féidir linn
an cluiche a chur siar go dtí an
bhliain úr ach beidh leaids s’a-
gainne ag dul abhaile ar feadh
coicíse don Nollaig agus ní bheidh
seans againn traenáil go dtí tús na
bliana úire. Tá sé thar a bheith dea-
cair ach is dócha nach bhfuil aon
rogha againn.”

Bunaíodh Neasden Gaels in 1989
agus bhí fear as Carna-Caiseal i
nGaillimh, Micheál Mac Donncha,
ar dhuine de na príomhdhaoine
taobh thiar de agus is é a ceapadh
ina bhainisteoir ar an chéad fhoire-
ann. 

Bhuaigh siad Comórtas Sóisir
Londan in 1992 agus lean siad ar
aghaidh in 1996 chun an tSraith
agus an Chraobh Idirmheánach a
bhaint.

Is as Dún Garbhán ó dhúchas é
Feargal agus chuaigh sé anonn go
Londain in 1999 ar feadh sé mhí i
dtús báire, ach tá sé fós ann agus
ag baint taitnimh as. 

“ Thosaigh mé ag traenáil leis an
chlub nuair a tháinig mé anseo
mar cuireadh ceist orm dul chuig
traenáil. D’imir mé iomáint agus
peil sa bhaile agus nuair a théann
tú thar lear is bealach iontach é an
CLG chun bualadh le daoine agus
post a fháil. Tá saol sóisialta ion-
tach ceangailte leis chomh maith.”

Tá an cúlú eacnamaíochta in
Éirinn tar éis cuidiú le foirne cosúil
le Neasden Gaels i Sasana mar go
bhfuil roinnt imreoirí óga tar éis
dul ar imirce. 

“Tá muid tar éis roinnt imreoirí a
fháil anuraidh agus i mbliana agus
cuidíonn sin go mór linn. Is club
beag muid ach tá go leor foirne i
Sasana ag iarraidh na n-imreoirí

úrnua seo. Is foireann mhaith
muid ach tá muid ag brath ar na
himreoirí a bhfuil taithí idirchon-
tae acu ar nós Paul Geraghty (Gail-
limh), Conor McGoldrick (Aon-
troim) agus Dannie O’Connor
(Doire). Is as Éirinn gach imreoir
ach amháin Shane Mahoney a
rugadh i Sasana agus a d’fhogh-
laim Peil Ghaelach anseo,” a deir
Feargal.

Thug mé faoi deara gur
cláraíodh 16 imreoir nua sa chlub
idir 2009 agus 2010. Is soiléir go
bhfuil an chuid is mó acu anseo
mar gheall ar an easpa postanna sa
bhaile mar feictear innealtóirí,

pluiméirí agus plástálaithe mar
shlite beatha acu. 

“Tá painéal de 31 againn ach tá
beirt imithe go dtí an Astráil, triúr
imithe abhaile go hÉirinn agus tá
fear amháin ag pósadh an deireadh
seachtaine seo. Ciallaíonn sin nach
bhfuil ach 25 againn faoi láthair.
D’imir muid in aghaidh 15 as foirne
CLG eile i Londain an deireadh
seachtaine seo caite mar chluiche
dúshláine chun muid a choinneáil
ar an bhóthar ceart.”  

Bhuaigh Neasden Gaels a gcéad
Chraobh Shinsir in 1999 ach thóg
sé 11 bliain orthu craobh eile a
bhaint. 

“ Chuaigh muid chomh fada leis
an Chluiche Ceannais in 2008 agus
2009 ach ní raibh an lá linn,” a deir
Feargal.

“Ón fhoireann sin in 1999, is
mise an bainisteoir anois, tá Keith
Geraghty fós ag imirt sa chosaint
agus tá Davy Byrne ar ais ag cuidiú
leis an traenáil chomh maith. Is
cóitseálaí san Acadamh é le Wat-
ford anois. 

Tagann go leor de na seanleaids
ar ais ag féachaint ar na cluichí
chun tacaíocht a thabhairt dúinn.
Bíonn an tacaíocht ag teastáil mar
ní bhíonn ach b’fhéidir 50 nó 60
duine ag na cluichí,” a deir Feargal.

Mar sin cén fhoireann ab fhearr
leat sa Chluiche Ceathrú Ceannais?

“ An gcaithfidh mé rogha a
dhéanamh?” a deir Feargal ag
gáire. 

“Tá an dá fhoireann láidir le
tosaithe agus cosaint den scoth
agus go háirithe le Crois Mhic
Lionnáin, tá an-taithí acu. Seo
dúshlán mór atá romhainn.”

“Chun seans ar bith a bheith
againn, beidh orainn imirt 100% ó
uimhir a haon go huimhir fiche ar
an bhinse. 

Is é seo an dúshlán is mó a bheas
againn mar fhoireann ach caith-
fidh dóchas a bheith agat.”

Neasden Gaels (Pic. Neasden Gaels GFC)

Gráinne McElwain, tuairisciú sa bhreis
le Pádraig Bán Ó Broin

Ní strainséir é Joe
Schmidt, cóitsealaí
Chúige Laighean, ar
fhreasúra an deireadh
seachtaine seo, Cler-

mont-Auvergne, i gCorn Heineken
mar, ar ndóigh, chaith sé trí bliana ag
obair mar chóitseálaí cosanta le club
na Fraince. Chuaigh an club chomh
fada leis an Chluiche Ceannais ceithre
huaire ach chaill siad gach uair. Faoi
dheireadh, bhuaigh siad an comórtas
sraithe Top 14 sa Fhrainc anuraidh tar
éis 11 bliain ag triail. Mar sin tá sean-
aithne ag Schmidt ar chóitseálaí an
chlub, Vern Cotter, agus ar na him-
reoirí agus cinnte beidh atmaisféar
speisiúil i Staid Marchel Michelin ach
an bhfuil sé ag súil leis? 

“Tá agus níl mé ag súil le dul ar ais
ann. Beidh an aimsir fuar agus bí cin-
nte go mbeidh cluiche crua fisiciúil
eadrainn. Beidh an-choimhlint idir
na foirne agus beidh orainn díriú
isteach go hiomlán ar an chluiche
seo,” a deir Joe.

“Taitníonn an dóigh a n-imríonn
Clermont liom. Is foireann dhearfach
iad agus is maith liom an bealach a n-
úsáideann siad an liathróid.” Bhuail
an dá fhoireann seo in aghaidh a
chéile anuraidh agus ba iad Laighin a
tháinig amach chun cinn 26-25 i
gCluiche Ceathrú Ceannais Chorn
Heineken.  

“Bhí an t-ádh le Laighin buachaint
an uair sin ach thaispeáin siad
carachtar. 

Tá sé deacair dul go Clermont agus
bua a fháil ach caithfidh foirne díriú ar
an imirt amháin agus gan a bheith ag
smaoineamh ar an toradh. Táim
muiníneach go bhfaighidh muid rud
éigin ón chluiche,” a deir Joe.

Bhuaigh Clermont an Domhnach
seo caite ar Sheaimpíní Chorn
Heineken ó anuraidh Toulouse sa
chomórtas Top 14. Chríochnaigh an
scór 32 in aghaidh 25 agus, mar a dúirt
cóitseálaí Clermont Vern Cotter tar éis
an chluiche, “Ní raibh muid iontach
ach bhí an cluiche sin fíor-tháb-
hachtach dúinn”. 

Níor thosaigh Clermont go maith sa
tsraith sa bhFrainc i mbliana agus as
an 12 cluiche atá imeartha acu, tá sé
cinn buaite ach tá sé cinn caillte acu
chomh maith. Is fiú a rá, áfach, nach
raibh mórán idir na foirne ag deireadh
cuid de na cluichí a chaill siad. Is é an
chosaint ceann de na neartanna is mó
atá acu. 

Beidh ar Chúige Laighean a bheith
cúramach faoi imreoir idirnáisiúnta

na Fraince Julien Malzieu a imríonn ar
an chliathán. Tá sé úd faighte aige i
gcomórtas na Fraince agus bhí sé an-
chontúirteach in aghaidh Toulouse an
deireadh seachtaine seo caite. Chomh
maith leis sin, tá réaltaí acu ar fud na
páirce. Tá an paca go maith, go
háirithe an líne chúil le himreoirí ar
nós Alexandre Lapandry, Elvis Ver-
meulen agus Sione Lauaki. Rinne

Morgan Parra, an leathchulaí amuigh
do Clermont, raic in aghaidh Toulouse
nuair a d’aimsigh sé 22 pointe agus
beidh ar imreoirí Laighean a bheith
cúramach faoi. Ach tá sé seo uilig ar
eolas ag Joe ach an mothaíonn sé gur
ábhar faoisimh dá sheanchlub anois é
gur bhuaigh siad comórtas na
Fraince?

“Nuair a bhuaigh siad é ar an 11ú iar-

racht, thug sé go leor sásaimh dóibh.
Bhí mé ag féachaint siar ar an
Chluiche Ceannais ó anuraidh agus
chuala mé captaen na foirne Aurelien
Rougerie ag rá, mar go bhfuil sé sin
déanta acu, gur féidir leo díriú isteach
ar an Eoraip ón bhliain seo ar
aghaidh,” a deir Joe.

Tá tús maith curtha ag Laighin leis
an Chorn Heineken le dhá chluiche as

a chéile buaite acu in aghaidh Racing-
Métro 92 agus Saracens agus tá siad
ceithre phointe chun cinn ar Clermont
ar thábla na bpointí. Seo dian-scrúdú
do Chúige Laighean ach tá go leor
imreoirí tábhachtacha in easnamh
orthu.  

Feicfimid cé chomh cairdiúil agus a
bheidh an fháilte a chuirfidh Cler-
mont roimh a n-iarchóitseálaí.

Fáilte ar ais a Joe

Clermont agus Laighin i mbun coimhlinte arís  (PIC. BRIAN LAWLESS / SPORTSFILE)


